
ᓇᐃᓈᖅᓯᒪᔪᖅ ᐅᓂᒃᑳᖅ



ᐋᕿᓱᖅᑕᐅᔪᖅ ᔭᓯ ᐊᔭᔨᒧᑦ RPP, MCIP 
ᒥᓯᐅᓪ ᐋᒻᔅᑐᕌᖕᒧᓪᓗ RPP, MCIP
ᐅᑭᐅᖅᑕᖅᑐᒥ ᓯᕗᓂᒃᓴᒥ ᐸᕐᓇᐃᓂᖅ 
northernfutures.ca

ᐋᖅᑭᒃᓱᖅᑕᐅᔪᖅ ᓄᓇᕗᑦ ᒐᕙᒪᒃᑯᖏᑦᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐊᓂ

ᐅᑭᐅᖅᑕᖅᑐᒥᐅᑦ ᑲᑎᒪᓂᖅ ᖁᐊᖑᐃᓐᓇᖅᑑᑉ ᐅᓗᕆᐊᓇᕐᓂᖏᑕ ᓇᓃᓐᓂᖏᑦ
ᓇᐃᓈᖅᓯᒪᔪᖅ ᐅᓂᒃᑳᖅ
ᒫᔾᔨ 7-8, 2018



ᑲᑎᒪᔾᔪᑕᐅᓪᓗᐊᑕᓚᐅᖅᑐᑦ

ᐱᒋᐊᕐᓂᖓ

ᐃᓚᐅᔪᑦ 

ᓇᓗᓇᐃᔭᐃᓂᖅ ᐅᓗᕆᐊᓇᖅᑐᓂᑦ ᓇᓃᓐᓂᖏᓐᓂᑦ

ᐱᕙᓪᓕᐊᓂᖓᑕ ᖃᓄᐃᑉᐸᓪᓕᐊᓂᖏᑦ

ᓇᐃᓈᖅᓯᒪᔪᑦ ᐅᖃᕆᐊᖅᑐᖅᓯᒪᔪᓂᑦ

ᖃᓄᐃᓕᐅᕈᑕᐅᖁᔭᑦ ᖃᓄᐃᓕᐅᒐᒃᓴᓪᓗ
ᐋᖅᑭᒃᓱᐃᓂᖅ ᐊᑑᑎᖃᖅᑐᒥᑦ ᓇᓃᓐᓂᖏᓐᓄᑦ ᐱᓕᕆᐊᓄᑦ
ᐃᓚᓕᐅᔾᔨᓂᖅ ᓄᓇᙳᐊᓂᑦ ᐃᓱᒪᓕᐅᕆᑎᓪᓗᒋᑦ ᐊᒻᒪᓗ
ᐊᑐᐊᒐᖅ 
ᐱᐅᓯᒋᐊᖅᑎᕆᓂᖅ ᓄᓇᙳᐊᓕᐅᕐᓂᕐᒥᑦ
ᑐᓴᐅᒪᖃᑎᒌᖕᓂᖅ ᖁᐊᖑᐃᓐᓇᖅᑑᑉ ᐅᓗᕆᐊᓇᕐᓂᖓᑕ 
ᓯᓚᒧᑦ ᑎᑎᖅᑲᓂᑦ

ᑲᑎᒫᓂᒃᓯᒪᓕᖅᑎᓪᓗᒋᑦ ᐃᓱᒪᓕᐅᕆᓂᖅ
ᐃᓱᒪᓕᐅᕆᓂᖅ ᑐᑭᖏᓐᓂᒃ ᐅᓗᕆᐊᓇᖅᑐᓂ ᓄᓇᙳᐊᓂᑦ
ᐊᕕᒃᑐᖅᓯᒪᔪᓂ ᐱᓕᕆᖃᑎᒌᑦ
ᐅᑭᐅᖅᑕᖅᑐᒥᐅᑦ ᐱᓕᕆᖃᑎᒌᑦ

ᖃᐅᔨᓴᖅᑕᐅᓂᕐᒧᑦ ᓇᐃᓈᖅᓯᒪᔪᖅ

ᐃᓗᓕᖏᑦ



ᑲᑎᒪᔾᔪᑕᐅᓪᓗᐊᑕᓚᐅᖅᑐᑦ
ᒫᔾᔨ 7-8, 2018

ᖁᐊᖑᐃᓐᓇᖅᑐᖅ ᐊᐅᒃᐸᓪᓕᐊᓂᖓ 
ᐊᖏᓛᖑᖃᑕᐅᕗᖅ ᐊᒃᑐᐃᓂᖃᖅᐳᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐅᑭᐅᖅᑕᖅᑐᒥ ᐊᑐᕐᑕᖓ. 
ᐱᐅᙱᑦᑐᓂᑦ ᐊᒃᑐᐃᓂᖃᓲᑦ ᓄᓇᓕᖕᓄᑦ.

ᐅᑭᐅᖅᑕᖅᑐᒥᐅᑦ ᑲᑎᒪᓂᖏᑦ 
ᑲᑎᑎᔾᔪᑕᐅᓚᐅᖅᐳᖅ ᖁᐊᖑᐃᓐᓇᖅᐸᒃᑐᓂᑦ 
ᐅᓗᕆᐊᓇᖅᑐᑦ ᓄᓇᙳᐊᓕᐅᕐᑎᓂᑦ 
ᐊᑐᕐᐸᒃᑐᓂᒡᓗ ᐅᑭᐅᖅᑕᖅᑐᒥᐅᓂᑦ 
ᖃᐅᔨᓇᓱᒃᖢᑎᒃ ᐱᐅᓯᕚᓪᓕᖅᑎᑕᐅᓗᑎᒃ 
ᐅᓗᕆᐊᓇᖅᑐᑦ ᓄᓇᙳᐊᒥ ᐃᑲᔪᕐᓗᒋᓪᓗ 

ᓄᓇᓖᑦ ᐃᓚᓕᐅᔾᔨᓂᕐᒥᑦ ᐅᓗᕆᐊᓇᖅᑐᓂᑦ 
ᓄᓇᙳᐊᒥᑦ ᐃᓱᒪᓕᐅᕆᓕᕌᖓᒥᒃ ᓄᓇᓕᖕᒥᐅᑦ. 
ᑐᓴᐅᒪᔭᒃᓴᖃᑦᑎᐊᕐᓗᑎᒃ ᐊᑦᑕᕐᓇᕐᓂᖓᓂᑦ 
ᐊᓯᔾᔨᖅᐸᓪᓕᐊᓂᖓ ᖁᐊᖑᐃᓐᓇᐅᔭᖅᑐᓂᑦ 
ᓄᓇᓖᑦ ᐃᓱᒪᓕᐅᕆᑦᑎᐊᕈᓐᓇᕋᔭᖅᑐᑦ ᖃᓄᖅ 
ᐱᕈᖅᐸᓪᓕᐊᕙᖕᒪᖔᖏᑦ ᓱᖏᐅᑎᓗᑎᒡᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.

ᐊᓯᔾᔨᖅᓯᓂᖅ ᓄᓇᐅᑉ ᖁᐊᖑᓂᖓᓄᑦ ᖃᓄᐃᓐᓂᐅᖏᓐᓂᑦ ᐅᓗᕆᐊᓇᖅᑎᑦᓯᒍᓐᓇᖅᑐᖅ ᓄᓇᓕᓐᓂᑦ ᐱᕙᓪᓕᐊᓂᓕᒫᖑᔪᓄᑦ. 
ᐃᓚᒋᔭᐅᔪᓕᒫᑦ ᖃᐅᔨᓇᓱᐊᓚᐅᖅᑐᑦ ᖃᓄᖅ ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕐᓂᕐᒥᑦ ᐃᑲᔪᕈᓐᓇᓂᕐᒧᑦ ᐅᖃᐅᓯᖃᕐᓂᕐᒧᑦ 

ᑖᒃᑯᓇᖓᑦ ᐅᓗᕆᐊᓇᕈᓐᓇᖅᑐᓄᑦ ᐊᑐᓂᑦ ᐱᕙᓪᓕᐊᓂᕐᒥᑦ.

ᓄᓇᓕᖕᓂ
ᐸᕐᓇᐃᓂᖅ

ᐱᓕᕆᐊᒃᓴᐅᑉ
ᐱᒋᐊᕐᓂᖓ

ᐃᓂᒃᓴᖓᓂ
ᓂᕈᐊᖅᓯᓂᖅ

ᐱᔪᓐᓇᐅᑖᑕ
ᐋᖅᑭᒃᓯᒪᓂᖓ ᐃᖅᑲᓇᐃᔭᖅᑎᑖᖅᑐᕐᓂᖅ ᐋᖅᑭᐅᒪᑎᑦᑎᓂᖅ

ᑐᑭᓕᐅᕆᓂᖅ  
ᐅᓗᕆᐊᓇᖅᑐᓂᑦ  

ᓄᓇᙳᐊᓕᐅᕐᓂᕐᒥᑦ 

ᓗᕆᐊᓇᖅᑐᓂᑦ ᓄᓇᙳᐊᓕᕆᓂᕐᒧᑦ ᐱᓕᕆᐊᒃᓴᖅ 

ᓄᓇᙳᐊᓕᐅᕆᐊᓖᑦ ᐊᕙᑖᓂ ᐱᔾᔪᑕᐅᔪᓂᑦ 

ᐊᓯᔾᔨᖅᐸᓪᓕᐊᔪᒧᑦ ᓯᓚᒧᑦ ᖃᐅᔨᓇᓱᒡᓗᑎᒃ 

ᐊᒃᑐᐃᓂᐅᔪᓂᑦ ᒫᓐᓇᐅᔪᖅ ᓯᕗᓂᒃᓴᑦᑎᓐᓂᓪᓗ 

ᐱᕙᓪᓕᐊᓂᖅ ᐃᓱᒪᓕᐅᕈᑕᐅᖃᑦᑕᕐᓂᐊᕐᓗᓂ ᓄᓇᓖᑦ 

ᓄᖑᑎᕆᖏᓐᓂᒃᑯᑦ ᐱᕈᕈᓐᓇᖁᓪᓗᒋᑦ ᖃᓄᕐᓗ 

ᒪᑭᒪᐅᑏᑦ ᐱᒻᒪᑐᑦᑎᐊᕐᑕᐅᔪᓐᓇᖕᒪᖔᖏᑦ.



ᖃᓄᐃᓕᐅᕈᑕᐅᖁᔭᐅᓪᓗᐊᑕᖅᑐᑦ ᑲᒪᒋᓂᐊᕐᓗᒋᑦ ᐊᒃᓱᕉᑕᐅᔪᑦ 
ᐅᓗᕆᐊᓇᖅᑐᓂᑦ ᓄᓇᙳᐊᓕᕆᓂᕐᒧᑦ ᐱᓕᕆᐊᒃᓴᑦ ᐅᑭᐅᖅᑕᖅᑐᒥ:

ᐋᖅᑭᒃᓱᐃᓂᖅ ᐊᑑᑎᖃᖅᑐᒥᑦ 
ᓇᓃᓐᓂᖏᓐᓄᑦ ᐱᓕᕆᐊᓄᑦ

ᐃᓚᓕᐅᔾᔨᓂᖅ ᓄᓇᙳᐊᓂᑦ 
ᐃᓱᒪᓕᐅᕆᑎᓪᓗᒋᑦ ᐊᑐᐊᒐᓪᓗ

ᐱᐅᓯᒋᐊᖅᑎᕆᓂᖅ 
ᓄᓇᙳᐊᓕᐅᕐᓂᕐᒥᑦ

ᑐᓴᐅᒪᖃᑎᒌᖕᓂᖅ 
ᖁᐊᖑᐃᓐᓇᖅᑑᑉ 

ᐅᓗᕆᐊᓇᕐᓂᖓᑕ ᓯᓚᒧᑦ 
ᑎᑎᖅᑲᓂᑦ

ᐅᑭᐅᖅᑕᖅᑐᒥᐅᑦ ᖁᐊᖑᐃᓐᓇᖅᑐᓄᑦ ᑲᑎᒪᓃᑦ ᐊᐅᓚᑕᐅᓚᐅᖅᐳᖅ ᐊᕕᒃᑐᖅᓯᒪᔪᓂ 
ᓱᖏᐅᑎᕙᓪᓕᐊᖃᑎᒌᒃᑐᓄᑦ, ᐱᓕᕆᖃᑎᒌᖑᔪᐃᑦ ᐅᑯᐊ ᒐᕙᒪᒃᑯᑦ ᔫᑳᓐᒥ, ᓄᓇᑦᑎᐊᒥ ᓄᓇᕗᒻᒥᓪᓗ. 
ᐱᓕᕆᖃᑎᒌᓲᖑᕗᒍᑦ ᓇᓗᓇᐃᔭᐃᓂᐊᖅᖢᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᖅᑕᐅᔪᓄᑦ ᐊᒃᑐᐃᓲᖅ 
ᐱᖓᓱᓂᑦ ᐊᕕᒃᑐᖅᓯᒪᔪᖁᑎᑦᑎᓐᓂ ᐋᖅᑭᒃᓱᐃᓗᑕᓗ ᖃᓄᖅ ᐅᑯᐊ ᐊᒃᓱᕈᓐᓇᖅᑐᑦ ᑲᒪᒋᔪᓐᓇᒪᖔᑦᑎᓐᓂ. 
ᑐᑭᓯᒋᐊᒃᑲᓐᓂᕈᒪᔪᑦ, ᐅᕗᙵᐅᓗᑎᒃ www.northernadaptation.ca

ᐱᓕᕆᖃᑎᒌᑦ ᐃᑲᔪᕐᓂᐊᖅᑐᑦ ᖃᓄᐃᓕᐅᕈᑕᐅᖁᔭᐅᔪᓂᑦ 
ᐃᒪᐃᓕᐅᕐᓗᑎᒃ:

•	 ᓴᖅᑭᑦᑎᓗᑎᒃ ᐱᐅᓛᓂᑦ ᐊᐅᓚᑦᑎᑦᑎᓂᐊᕐᓂᕐᒧᑦ 
ᐱᐅᓯᕐᓂᑦ

•	 ᑐᓴᐅᒪᖃᑎᒌᖕᓂᕐᒧᑦ ᑲᑎᒪᖃᑦᑕᕐᓗᑎᒃ
•	 ᓴᖅᑭᑎᑦᑎᓗᑎᒃ ᐅᓗᕆᐊᓇᖅᑐᓂᑦ ᓄᓇᙳᐊᓂᑦ 

ᐱᓕᒻᒪᒃᓴᐃᔾᔪᑎᒃᓴᓂᑦ
•	 ᐃᓄᒋᐊᒃᓯᕙᓪᓕᐊᖏᓐᓇᖅᑎᓪᓗᒋᑦ ᐱᓕᕆᔩᑦ 

ᐊᒻᒪᓗ
•	 ᐱᓕᕆᖃᑎᒌᖕᓂᕐᓂᑦ
•	 ᑐᓴᐅᒪᖃᑎᒌᒡᓗᑎᒃ ᖃᕆᑕᐅᔭᒃᑯᑦ
•	 ᑐᓴᐅᒪᖃᑎᒋᓗᒋᑦ ᐅᑭᐅᖅᑕᖅᑐᒥ ᒪᑭᒪᐅᑎᓕᕆᔩᑦ
•	 ᐊᑕᐅᓯᐅᓕᖅᑎᑦᑎᓂᕐᒧᑦ ᐱᒋᐊᕐᓗᒋᑦ

•	 ᐱᐅᓯᕚᓪᓕᕐᓗᒋᑦ ᐅᓗᕆᐊᓇᖅᑐᓂᑦ 
ᓄᓇᙳᐊᓖᑦ ᐊᑐᕐᑕᐅᔪᓐᓇᕐᓂᖏᑦ

•	 ᐱᐅᓯᕚᓪᓕᕐᓗᒋᑦ ᐱᓕᕆᔾᔪᑎᑦ 
ᐅᓗᕆᐊᓇᖅᑐᓄᑦ ᓄᓇᙳᐊᓄᑦ

•	 ᐊᑐᐊᒐᓕᐅᕐᓗᑎᒃ ᓄᓇᙳᐊᓕᐅᕈᑎᓄᑦ 
ᐱᓕᕆᐊᒃᓴᓄᑦ

ᐅᑭᐅᖅᑕᖅᑐᒥᐅᑦ ᐱᓕᕆᖃᑎᒌᑦ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᑦ

ᐊᒃᓱᕈᕐᓇᖅᑐᑦ ᐊᑐᓕᖁᔭᐅᔪᑦ

•	 ᓴᖅᑭᑦᑎᓗᑎᒃ ᐅᑭᐅᖅᑕᖅᑐᒥᐅᓂᑦ ᐱᓕᕆᖃᑎᒌᒃᓴᓂᑦ ᑐᙵᕕᒃᓴᒥᓪᓗ ᐱᓕᕆᔾᔪᑕᐅᓂᐊᖅᑐᓂᑦ, 
ᐃᒪᐃᓐᓂᐊᕐᓗᑎᒃ:
-- ᑐᓴᐅᒪᔭᒃᓴᐃᑦ ᓯᐊᒻᒪᒃᑕᐅᑦᑎᐊᕐᐸᒡᓗᑎᒃ;
-- ᓇᓗᓇᐃᔭᕐᓗᒋᑦ ᐱᔭᐅᔭᕆᐊᓖᑦ; ᐊᒻᒪᓗ
-- ᐱᑕᖃᙱᑦᑐᓂᑦ ᕿᒥᕐᕈᓗᑎᒃ ᐱᑕᖃᙱᑦᑐᓂᑦ ᑎᑎᖅᑲᓂᑦ.

•	 ᐃᓚᐅᑎᑕᐅᓗᑎᒃ ᐱᖃᖃᑕᐅᔪᑦ ᐱᓕᕆᔨᒻᒪᕆᐅᔪᓪᓗ ᑲᑐᔾᔨᖃᑎᒌᑦ,  
ᑐᓴᐅᒪᖃᑎᒌᒃᑎᓪᓗᒋᑦ.

•	 ᐋᖅᑭᒃᓯᒪᔪᑦ, ᑎᑎᖅᑲᑦ ᐊᑐᐃᓐᓇᐅᓗᑎᒃ ᑐᑭᓯᒋᐊᕐᕕᖃᕐᓗᑎᒃ.

•	 ᐃᓚᐅᑎᑕᐅᓗᑎᒃ ᐊᑐᕐᐸᒃᑐᑦ ᐱᒋᐊᕐᓂᖓᓂ.
•	 ᑎᑎᖅᑲᐃᑦ ᓈᒻᒪᒃᑎᑕᐅᓗᑎᒃ ᐊᑕᐅᓯᕈᖅᑕᐅᓯᒪᓗᑎᒡᓗ ᑎᑎᖅᑲᒐᓴᖕᓂᑦ.
•	 ᓴᓇᓗᑎᒃ ᑎᑎᕋᕐᕕᒃᓴᒥᑦ ᐱᔭᐅᔭᕆᐊᓖᑦ ᐃᓂᒃᓴᒧᑦ ᓴᓇᔭᐅᓂᖓᓂ ᑕᒪᐃᓐᓄᑦ ᐅᓗᕆᐊᓇᖅᑐᓄᑦ 

ᓄᓇᙳᐊᓕᐅᕐᓂᕐᒧᑦ ᐱᓕᕆᐊᒧᑦ.

•	 ᖃᐅᔨᒪᔭᑦ ᕼᐋᒻᓚᑦᑯᑦ ᑲᑎᒪᔨᖏᓐᓄᐊᕐᑕᐅᓗᑎᒃ.
•	 ᐊᓯᔾᔨᕐᓗᒋᑦ ᒪᓕᒐᑦ ᑖᒃᑯᐊ ᖁᐊᙳᐃᓐᓇᐅᔭᖅᑐᓄᑦ ᓄᓇᙳᐊᓕᐅᕐᓂᖅ ᐃᓚᒋᔭᐅᓗᓂ  

ᓄᓇᓕᖕᓂ ᐸᖕᓇᐅᑎᓂᑦ ᓄᓇᓄᓪᓗ ᒪᓕᒐᕋᓛᓂᑦ, ᐃᑲᔪᖅᑎᑕᖃᖅᐸᑦ ᑖᒃᑯᓄᖓ.



ᖁᐊᖑᐃᓐᓇᖅᑐᖅ ᓄᓇ ᐊᐅᒃᐸᓪᓕᐊᓕᖅᖢᓂ 
ᐊᒃᑐᐃᓂᖅᐹᖑᕙᒃᐳᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐅᑭᐅᖅᑕᖅᑐᒥᐅᑦ ᐊᑐᖅᑕᖏᑦ. ᐊᒃᑐᐃᓂᖃᒻᒪᕆᓲᑦ 
ᓄᓇᓕᖕᓄᑦ, ᓲᕐᓗ ᒪᑭᒪᐅᑎᓄᑦ ᐊᒃᑐᐃᓲᑦ. 

ᐊᒥᓱᑦ ᐱᔪᓐᓇᕐᓂᖃᕐᕕᐅᔪᑦ ᐅᑭᐅᖅᑕᖅᑐᒥ 
ᓴᓇᓕᕐᒪᑕ ᖁᐊᖑᐃᓐᓇᖅᑐᖅ ᐅᓗᕆᐊᓇᖅᑐᓂᑦ 
ᓄᓇᙳᐊᓂᑦ ᓇᓗᓇᐃᔭᐃᓲᖅ ᓈᒻᒪᒃᑐᒥᑦ ᓄᓇᒥᑦ 
ᐱᕙᓪᓕᐊᔭᐅᔾᔪᑎᒃᓴᖏᓐᓂ ᐊᐅᒃᓴᕋᐃᓕᖅᑐᓄᑦ 
ᖁᐊᖑᐃᓐᓇᖅᑐᖅ ᓄᓇᓂᑦ. ᓄᓇᙳᐊᑦ ᓴᓇᔭᐅᕙᓪᓕᐊᔪᑦ 
ᓯᓚᑦᑐᖅᓴᕐᕕᒡᔪᐊᕐᒥᐅᑦ ᖃᐅᔨᓴᖅᑎᖏᓐᓂ, ᒐᕙᒪᒃᑯᓐᓂ 
ᑐᑦᑕᕐᕕᖕᓂ ᓇᖕᒥᓂᕆᔭᓄᓪᓗ.    

ᖁᐊᖑᐃᓐᓇᖅᑐᓄᑦ ᐅᓗᕆᐊᓇᖅᑐᑦ ᓄᓇᙳᐊᖓ 
ᐊᑑᑎᓕᖕᓂᑦ ᑐᓴᐅᒪᔾᔪᑕᐅᕗᑦ ᓄᓇᓕᖕᓂ 
ᓱᖏᐅᑎᕙᓪᓕᐊᓂᕐᒧᑦ ᐃᓱᒪᓕᐅᕈᓐᓇᖁᓪᓗᒋᑦ, ᓲᕐᓗ 
ᐸᕐᓇᐃᓃᑦ ᓄᑖᓄᑦ ᒪᑭᒪᐅᑎᒃᓴᓂᒃ ᑲᒪᒋᔭᖃᐃᓐᓇᕐᓗᑎᒡᓗ 
ᐱᕙᓪᓕᐊᔭᐅᔪᓂᑦ ᖁᐊᖑᐃᓐᓇᖅᑐᓕᖕᓂᑦ.

ᖁᐊᖑᐃᓐᓇᖅᐸᒃᑐᓄᑦ ᐅᓗᕆᐊᓇᖅᑐᐃᑦ ᓄᓇᙳᐊᖏᑦ 
ᓴᓇᔭᐅᕙᒃᑐᑦ ᐊᔾᔨᒌᙱᑦᑑᑎᓂᒃ ᐱᓕᕆᔾᔪᓯᖃᖅᖢᑎᒃ, 
ᐊᑎᖃᐅᖅᖢᑎᒡᓗ ᐊᔾᔨᒌᙱᑦᑐᓂᑦ. ᐊᔾᔨᐸᓗᖏᓐᓂ, 
ᓄᓇᙳᐊᑦ ᐊᑐᕐᑕᐅᓲᑦ ᐊᔾᔨᒌᙱᑦᑑᑎᓂᒃ ᐱᔾᔪᑎᖃᖅᖢᑎᒃ 
ᖃᓄᐃᓕᐅᖅᐸᒃᖢᑎᒡᓗ ᒪᓕᒃᖢᑎᒃ ᓄᓇᙳᐊ ᓴᓇᓯᒪᓂᖓᓂᑦ.

ᑕᒪᓐᓇ ᑲᑎᒪᓂᖅ ᑲᑎᑎᑦᑎᓚᐅᖅᑐᖅ ᑭᒡᒐᖅᑐᐃᔪᓂᑦ 
ᐅᑭᐅᖅᑕᖅᑐᒥᐅᑕᕐᓂᑦ ᐃᓚᐅᔪᒪᔪᑦ ᐃᓚᐅᔪᓪᓘᓐᓃᑦ 
ᓴᖅᑭᑦᑎᓂᕐᓂᑦ ᐊᑐᕐᓂᕐᓂᓪᓗ ᓄᓇᙳᐊᓂᑦ 
ᑐᓴᐅᒪᑎᑦᑎᔪᒪᓪᓗᑎᒃ ᐱᐅᓯᕚᓪᓕᕐᓗᓂᔾᔪᒡᓗ ᓯᕗᓂᒃᓴᑦᑎᓐᓂ 
ᖁᐊᖑᐃᓐᓇᖅᐸᒃᑐᑦ ᓄᓇᙳᐊᖏᓐᓂᑦ ᓄᓇᓕᖕᓂᑦ 
ᐸᕐᓇᐅᑎᒋᔭᐅᔪᓐᓇᖁᓪᓗᒋᑦ ᐱᕙᓪᓕᐊᓗᑎᒡᓗ ᐅᑭᐅᖅᑕᖅᑐᒥ.

ᑕᒪᓐᓇ ᑲᑎᒪᓂᖅ ᑲᑎᑎᑦᑎᓚᐅᖅᑐᖅ ᑭᒡᒐᖅᑐᐃᔪᓂᑦ 

ᐅᑭᐅᖅᑕᖅᑐᒥᐅᑕᕐᓂᑦ ᐃᓚᐅᔪᒪᔪᑦ ᐃᓚᐅᔪᓪᓘᓐᓃᑦ 
ᓴᖅᑭᑦᑎᓂᕐᓂᑦ ᐊᑐᕐᓂᕐᓂᓪᓗ ᓄᓇᙳᐊᓂᑦ 
ᑐᓴᐅᒪᑎᑦᑎᔪᒪᓪᓗᑎᒃ ᐱᐅᓯᕚᓪᓕᕐᓗᓂᔾᔪᒡᓗ 
ᓯᕗᓂᒃᓴᑦᑎᓐᓂ ᖁᐊᖑᐃᓐᓇᖅᐸᒃᑐᑦ ᓄᓇᙳᐊᖏᓐᓂᑦ 
ᓄᓇᓕᖕᓂᑦ ᐸᕐᓇᐅᑎᒋᔭᐅᔪᓐᓇᖁᓪᓗᒋᑦ ᐱᕙᓪᓕᐊᓗᑎᒡᓗ 
ᐅᑭᐅᖅᑕᖅᑐᒥ.

ᐊᕐᕌᒎᒃ ᒪᕐᕈᑕᒫᑦ, ᑲᑎᒪᑎᑦᑎᖃᑦᑕᖅᐳᒍᑦ ᓯᓚᐅᑉ 
ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᓕᕆᓂᕐᒧᑦ 
ᓯᕗᓪᓕᐅᔾᔭᐅᔪᑦ ᑕᒪᐃᓐᓄᑦ ᐱᖓᓱᓄᑦ ᐊᕕᒃᑐᖅᓯᒪᔪᓄ. 
ᑖᓇ ᑲᑎᒪᓂᖅ ᐱᒋᐊᕈᑕᐅᓯᒪᕗᖅ 2013 ᐊᕕᒃᑐᖅᓯᒪᔪᓂᑦ 
ᖁᐊᖑᐃᓐᓇᖅᐸᒃᑐᑦ ᒥᒃᓵᓄᑦ, ᐱᓕᕆᐊᖃᓪᓗᐊᑕᖅᖢᑎᒡᓗ 
ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕐᓂᕐᒥᑦ.

ᐅᓇ ᐅᓂᒃᑳᖅ ᓇᐃᓈᖅᓯᒪᔪᖅ ᑲᑎᒪᓂᕐᒥ 
ᐅᖃᐅᓯᐅᓚᐅᖅᑐᓂᑦ ᑲᑎᒪᔾᔪᑕᐅᓚᐅᖅᑐᓂᒡᓗ. ᐅᓇ 
ᐅᓂᒃᑳᖅ ᓴᖅᑭᑦᑎᓯᒪᖕᒥᔪᖅ ᖃᓄᐃᓕᐅᕈᑕᐅᖁᔭᐅᔪᓂ 
ᐃᓚᓕᐅᔾᔨᓂᕐᒧᑦ ᖁᐊᖑᐃᓐᓇᖅᑐᑦ ᐅᓗᕆᐊᓇᖅᑐᓂ 
ᓄᓇᙳᐊᓕᐅᕆᓂᕐᓄᑦ ᓄᓇᓕᖕᓂ ᐃᓱᒪᓕᐅᕈᑎᒃᓴᓂᑦ 
ᑎᑎᕋᖅᑕᐅᓯᒪᔪᑎᑐᑦ ᐃᓚᐅᔪᓂᑦ.

ᑲᑎᒪᓚᐅᖅᑐᑦ ᐃᑲᔪᖅᑕᐅᑦᑎᐊᖅᖢᑎᒃ ᑯᐃᓐ 
ᑭᒡᒐᖅᑐᖅᑎᖓ−ᓄᓇᖃᖅᑳᖅᓯᒪᔪᓕᕆᓂᕐᒧᑦ 
ᐃᓄᓕᕆᔨᑐᖃᒃᑯᓪᓗ ᑲᓇᑕᒥ ᓯᓚᐅᑉ ᐊᓯᔾᔨᖅᐸᓪᓕᓂᕐᒧᑦ 
ᐸᕐᓇᒃᓯᒪᔪᓕᕆᔨᒃᑯᓐᓂ ᐅᑭᐅᖅᑕᖅᑐᒥ ᐱᓕᕆᐊᓄᑦ.

ᐱᒋᐊᕐᓂᖓ

ᒪᓚᑎ ᓯᒫᑦ
ᐅᐊᐃᑦᕼᐅᐊᔅ ᓄᓇᓕᐸᐅᔭᖓᓂ

ᒧᕼᐋᒥᑦ ᐊᐃᑦᕋᔅ
ᐱᐊᕆ ᒫᓵ
ᔫᑳᓐᒥᐅᑦ ᒐᕙᒪᖓᑦ

ᐋᑕᒻ ᕼᐊᒻᑉᕗᕆ
ᒃᓗᐊᐃᓐ ᓄᓇᖃᖅᑳᖅᑐᑦ

ᕙᑉᕇᔅ ᑳᓪᒥᐅᓪᔅ
ᓯᐅᕈ ᓘᕋᓐᑦ
ᐅᑭᐅᖅᑕᖅᑐᒥ ᓯᓚᓕᕆᓂᕐᒧᑦ ᑕᐅᖅᓰᔪᓕᕆᔨᒃᑯᑦ

ᒫᒡᒍᓚ ᐊᐃᕆᓚᓐ
ᔩᓐ ᕆᕗ ᓄᓇᖃᖅᑳᖅᓯᒪᔪᑦ

ᑉᕋᐃᐊᓐ ᓯᐱᓐ 
ᑳᓕᓐ ᐊᐃᕗᕆ  
ᑕᐅᕋ ᑖᒻᑉᑭᓐᔅ 
ᓄᓇᑦᑎᐊᒥ ᒐᕙᒪᖓᑦ

ᒥᑭ ᐅᓕᒃ,  
ᓄᓇᓕᖕᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᕐᒧᑦ ᑐᓴᐅᒪᔪᓕᕆᔨ

ᐄᕝ ᑎᕈ
ᓄᓇᓕᖕᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᕐᒧᑦ ᑐᓴᐅᒪᔪᓕᕆᔨ

ᐋᓐ−ᒪᕆ ᓕᑉᓛᓐᒃ
ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ

ᔭᓯ ᐊᔭᔨ
ᒥᓯᐅᓪ ᐋᒻᔅᑐᕌᖕ 
ᐅᑭᐅᖅᑕᖅᑐᒥ ᓯᕗᓂᒃᓴᒥ ᐸᕐᓇᐃᓂᖅ

ᑕᓂᔅ ᕿᓕᖅᑎ
ᕼᐋᒪᓚᒃᑯᑦ ᒥᑦᑎᒪᑕᓕᖕᒥ

ᐊᓖᓯᐊ ᐹᑎ
ᓄᓇᕗᑦ ᒐᕙᒪᖓ

ᔭᓂᕗ ᕿᓚᕝᕙᖅ
ᓯᐊᕋ ᕼᐅᓪᔾᒪᓐ
ᐋᓐᓄᓘ ᓅᓂᔾ
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᒃ

ᑑᓂ ᐴᑦ
ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦ

ᒧᕇᔅ ᖑᒪᓐ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ

ᒋᐅᕆ ᐅᐊᖕ,
ᐱᐅᓪ ᐅᐃᔅᑦᐅᐃᓪ,
ᐸᕝ ᑲᓴᓐᔅ,
ᐋᑦ ᔅᑑᕙᑦ,
ᓂᐅᓪᓴᓐ ᐱᔅᑯ  
ᓄᓇᕗᑦ ᒐᕙᒪᖓ

ᔫᐱ ᑐᓂᖅ
ᓴᓪᓗᐃᑦ

ᑏᓇ ᒪᑳᓚᒻ 
ᒫᒃᓰᓐ ᐸᑭᑦ
ᒫᓂᑲ ᓇᓴᖅ 
ᑲᑎᕕᒃᑯᑦ ᒐᕙᒪᖓᑦ

ᐋᑕᒻ ᒑᑦᓅ,  
ᓄᓇᓕᖕᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᕐᒧᑦ 
ᑐᓴᐅᒪᔪᓕᕆᔨ

ᓴᐃᕌ ᐋᑉ−ᒥᓵᑦ,
ᐃᒪᓄᐃ ᓪ'ᕼᐃᕈᓪᑦ  
Université Laval

ᐹᑉ ᓵᐳᓪ
ᐅᐃᓕᐊᒻ ᐹᑦᔅ
ᓄᓇᕗᑦ ᒐᕙᒪᖓ

ᑲᑎᒪᔭᖅᑐᖃᑕᐅᓚᐅᖅᑐᑦ ᓄᓇᙳᐊᓕᐅᖅᑏᑦ ᖁᐊᖑᐃᓐᓇᖅᑐᓂᑦ ᐅᓗᕆᐊᓇᖅᑐᓄᑦ 
ᓄᓇᙳᐊᓂ, ᓄᓇᙳᐊᓂᑦ ᐊᑐᖅᑏᑦ, ᐃᑲᔪᖅᑐᐃᔪᓪᓗ ᓇᓗᓇᐃᔭᐃᓪᓗᑎᒃ ᐊᒃᑐᖅᑕᐅᔪᓕᕆᔪᓪᓗ 
ᖁᐊᖑᐃᓐᓇᖅᑐᓄᑦ ᐊᐅᒃᐸᓪᓕᐊᔪᓄᑦ ᓄᓇᓕᖕᒥᓂ. ᑖᒃᑯᐊ ᐃᓚᐅᔪᑦ ᑭᒡᒐᖅᑐᐃᓚᐅᖅᑐᑦ ᐊᒥᓱᓂᑦ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐃᓚᐅᓪᓗᑎᒃ ᔫᑳᓐ, ᓄᓇᑦᑎᐊᖅ, ᓄᓇᕗᑦ, ᓄᓇᕕᒃᓗ. ᐃᓚᐅᔪᑦ 
ᐃᓂᓪᓗᐊᑕᖏᑦ ᓇᓗᓇᐃᔭᖅᓯᒪᔪᑦ ᓄᓇᙳᐊᒥ ᐅᓇᓂ.

ᐃᓚᐅᔪᑦ

ᑲᑎᒪᓂᕐᒥᑦ ᐱᔾᔪᑎᖃᓪᓗᐊᑕᓚᐅᖅᑐᑦ ᐅᓗᕆᐊᓇᖅᑐᓂᑦ ᓄᓇᙳᐊᓂ ᓴᓇᔭᐅᔪᑦ ᐅᑭᐅᖅᑕᖅᑐᒥ. ᑖᒃᑯᐊ ᓄᓇᙳᐊᑦ 
ᐃᓱᒪᒋᔭᖃᖅᑐᐃᓐᓇᐃᑦ ᐱᔾᔪᑕᐅᔪᓂᑦ ᓄᓇᐅᑉ ᖃᓄᐃᓐᓂᖓᓄᑦ, ᐱᓗᐊᖅᑐᒥ ᖁᐊᖑᓐᓇᖅᐸᒃᑐᓂ ᓄᓇᓂ. ᐱᔾᔪᑕᐅᔪᑦ 
ᓄᓇᙳᐊᓄᑦ ᐅᖃᐅᓯᐅᓚᐅᖅᑐᑦ ᓇᓗᓇᐃᔭᐃᔪᒪᓪᓗᑎᒃ ᐊᒃᑐᐃᔾᔪᑕᐅᑐᐃᓐᓇᕆᐊᓕᖕᓂ ᓄᓇᓂ ᓯᕗᓂᑦᑎᓐᓂᓪᓘᓐᓃᑦ ᓄᓇᓂ 
ᐊᑐᖅᑕᐅᓇᔭᖅᑐᓂᑦ.

ᐃᓚᐅᔪᓕᒫᑦ ᐊᔾᔨᒌᙱᑦᑐᓂᑦ ᓇᓗᓇᐃᖅᓯᖃᑦᑕᓚᐅᖅᑐᑦ ᐅᓗᕆᐊᓇᕐᓂᖏᓐᓄᑦ ᓄᓇᙳᐊᓄᑦ ᐊᑐᖅᐸᒃᑕᖏᓐᓂᑦ 
ᓴᓇᔭᖏᓐᓂᒡᓘᓐᓃᑦ. ᑲᑎᒪᓂᒃᑯᑦ, ᐃᓚᐅᔪᑦ ᐊᑕᐅᓯᙳᐃᓇᓱᓚᐅᖅᑐᑦ ᑐᑭᖓᓂᑦ ᐅᓗᕆᐊᓇᖅᑐᒥᑦ ᓄᓇᙳᐊᒥᑦ.

•	 ᐳᔪᕐᓄᑦ ᓄᓇᙳᐊᖅ
•	 ᓄᓇᐅᑉ ᐊᑦᑕᕐᓇᕐᓂᖓᓄᑦ ᖃᐅᔨᓴᕐᓂᕐᒧᑦ ᓄᓇᙳᐊᖅ
•	 ᓴᓇᔭᐅᕝᕕᐅᔪᓐᓇᖅᑐᒧᑦ ᓄᓇᙳᐊᖅ: ᓄᓇᒧᑦ 

ᐃᓱᒪᓕᐅᕆᔾᔪᑕᐅᓂᐊᕐᓗᓂ ᑐᕌᖓᔪᑦ 
ᖁᐊᖑᐃᓐᓇᖅᑐᖅ ᓄᓇᒥ ᐊᑦᑕᕐᓇᖅᑐᑦ ᐊᓯᖏᓪᓗ 
ᐅᓗᕆᐊᓇᖅᑐᑦ/ ᓈᒻᒪᙱᓕᐅᕈᑎᑦ

•	 ᓄᓇᙳᐊᒥ ᐅᓗᕆᐊᓇᖅᑐᑦ ᖁᑦᑎᖕᓂᓕᕇᑦ
•	 ᐅᓗᕆᐊᓇᕐᓂᖏᓐᓂᒃ ᖃᓄᐃᑦᑑᓂᖏᓐᓄᑦ ᓄᓇᙳᐊᖅ
•	 ᓄᓇᐅᑉ ᐅᓗᕆᐊᓇᕐᓂᖓᓄᑦ ᐊᑦᑕᕐᓇᕐᓂᖓ
•	 ᓄᓇᙳᐊᑦ ᐊᐅᑐᐃᓐᓇᕆᐊᖃᖅᑐᓄᑦ 

ᖁᐊᖑᐃᓐᓇᖅᑐᓄᑦ ᓄᓇᓄᑦ
•	 ᓄᓇᙳᐊᖅ ᐊᑦᑕᕐᓇᖅᑐᑦ ᐊᔾᔨᒌᙱᑦᑑᑎᓄᑦ ᓄᓇᐅᑉ 

ᐅᓗᕆᐊᓇᕐᓂᖏᓐᓂᑦ
•	 ᓄᓇᙳᐊᖅ ᒪᓕᒃᑕᐅᔪᓐᓇᖅᑐᖅ ᐅᓗᕆᐊᓇᖅᑐᑦ 

ᐱᕙᓪᓕᐊᕕᐅᔭᕆᐊᒃᓴᖅ
•	 ᑎᑎᖅᑲᖅ ᓇᓗᓇᐃᔭᐃᓯᒪᔪᖅ ᐊᑕᐅᓯᕐᒥᑦ 

ᐊᒥᓱᓂᒡᓘᓐᓃᑦ ᐊᕙᑎᒥᑦ/ᓄᓇᒥᑦ/ᐃᓄᖕᒧ/
ᐆᒪᔪᒧᑦ/ᐱᔾᔪᑕᐅᔪᑦ ᐊᒃᑐᐃᔾᔪᑕᐅᔪᑦ ᒪᑭᒪᐅᑎᒃᓴᓄᑦ 
ᐱᕙᓪᓕᐊᓂᕐᒥᑦ

•	 ᓄᓇᙳᐊᖅ ᓴᖅᑭᔮᖅᑎᑦᑎᔪᖅ ᐊᑦᑕᕐᓇᖅᑐᓂ 
ᐅᓗᕆᐊᓇᖅᑐᓂᑦ ᖁᑦᑎᖕᓂᓕᕇᓂᒡᓗ 
ᐱᕙᓪᓕᐊᕝᕕᐅᔪᓐᓇᖅᑐᒥᑦ ᓴᖅᑭᔮᖅᑎᑦᑎᔪᕐᓘᓐᓃᑦ 
ᖃᓄᑎᒋ ᐊᑦᑕᕐᓇᕐᓂᖓᓂ ᐊᒃᑐᐊᔪᑦ ᐅᓗᕆᐊᓇᖅᑐᒧᑦ

•	 ᐊᑦᑕᕐᓇᖅᑐᒧᑦ ᓄᓇᙳᐊᑦ ᐅᑯᐊ: ᐅᓕᑦᑐᑦ, ᑎᓲᖅᑐᑦ, 
ᑯᕕᔪᑦ, ᐊᒥᐊᒃᑯᕐᓗᒃᑯᕖᑦ, ᐳᓪᓚᖕᓂᑯᒥᙶᖅᑐᑦ, 
ᐸᓂᓗᐊᕐᓂᖅ, ᐊᐱᓯᒪᑲᓪᓚᖕᓃᑦ, ᒪᑭᒪᔪᓐᓇᕐᓂᖓ, 
ᐃᑯᒪ

•	 ᐊᔪᕐᓇᙱᓐᓇᔭᕐᒪᖔᑦ ᓄᓇᙳᐊᖅ, ᓇᓗᓇᐃᖅᓯᔪᖅ 
ᓇᒥ ᓄᓇᓖᑦ ᐱᕈᕈᓐᓇᕐᒪᖔᖏᑦ, ᐃᓱᒪᒋᔭᖃᖅᑐᑦ 
ᐱᔾᔪᑕᐅᔪᒥᑦ ᐊᑐᖅᑕᐅᓂᖓᓂᒡᓗ

•	 ᓄᓇᑦ ᐊᑐᕈᒥᓇᖅᑐᓄᑦ ᓄᓇᙳᐊᖅ 
ᓄᓇᓕᖕᓂ ᐱᕙᓪᓕᐊᔾᔪᑎᒃᓴᓄᑦ, ᐱᙳᐊᕐᓂᕐᒧᑦ 
ᐃᖏᕐᕋᔾᔪᑎᓄᓪᓗ: ᓄᓇᙳᐊᓕᐊᖑᓯᒪᔪᑦ 
ᖃᐅᔨᓴᖅᑕᐅᓂᑯᓂᑦ ᐊᔾᔨᒌᙱᑦᑑᑎᓂᒡᓗ 
ᐃᓱᒪᓕᐊᖑᓯᒪᔪᓂᑦ ᑎᑎᖅᑲᒐᓴᖕᓂᑦ. 
ᖃᐅᔨᔾᔪᑕᐅᓲᑦ ᐊᑐᕈᒥᓇᕐᓂᖏᑦ 
ᖃᓄᐃᓕᐅᕐᕕᐅᔪᓐᓇᑐᐃᓐᓇᕆᐊᓕᖕᓂᑦ

•	 ᖁᐊᖑᐃᓐᓇᖅᑐᓄᑦ ᐱᔭᕆᐊᑭᑦᑐᓄᑦ ᓄᓇᙳᐊᖅ: 
ᓇᓗᓇᐃᖅᓯᓯᒪᔪᑦ ᖁᐊᖑᐃᓐᓇᖅᑐᖅ ᓄᓇᑦ 
ᐅᓗᕆᐊᓇᑐᐃᓐᓇᕆᐊᓖᑦ ᐊᑐᒐᒃᓴᐅᙱᑦᑐᓪᓘᓐᓃᑦ 
ᐱᕙᓪᓕᐊᕝᕕᒋᔭᕆᐊᖓᓂ

•	 ᐱᕙᓪᓕᐊᓂᕐᒧᑦ ᓄᓇᙳᐊᖅ: 
ᐱᕙᓪᓕᐊᕝᕕᐅᔪᓐᓇᖅᑐᖅ ᓄᓇ

•	 ᐅᓗᕆᐊᓇᕐᓂᖓᓄᑦ ᓄᓇᙳᐊᓕᐅᕐᓂᖅ

ᐃᓚᐅᔪᑦ ᐊᑐᓚᐅᖅᑐᑦ ᐅᑯᓂᖓ ᐊᒻᒪᓗ
ᐃᓕᓴᕐᓇᐅᑎᓂᒃ ᓇᓗᓇᐃᖅᓯᓇᓱᒃᖢᑎᒃ  
ᐅᓗᕆᐊᓇᖅᑐᑦ ᓄᓇᙳᐊᖓᓂ:

ᓇᓗᓇᐃᔭᐃᓂᖅ 
ᐅᓗᕆᐊᓇᖅᑐᓂᑦ ᓇᓃᓐᓂᖏᓐᓂᑦ

ᑲᑎᒪᓂᕐᒥᑦ ᐅᖃᓪᓚᖕᓃᑦ ᐋᖅᑭᒃᓯᒪᓚᐅᖅᑐᑦ 
ᐊᔾᔨᒌᙱᑦᑑᑎᑎᒍᑦ ᓄᓇᓕᖕᓂ ᐱᕙᓪᓕᐊᓂᕐᒧᑦ. ᑖᒃᑯᐊ 
ᐋᖅᑭᒃᓯᒪᓚᐅᖅᑐᑦ ᑲᔪᓰᓐᓇᖅᖢᑎᒃ ᓄᓇᓕᖕᓂ ᐸᕐᓇᐃᓂᕐᒧᑦ 
ᓄᓇᒥᑦ ᐃᓂᒃᓴᖅᓯᐊᕐᓂᕐᒧᑦ ᐱᓕᕆᐊᖑᓂᖓᓄᓪᓗ 
ᐱᕙᓪᓕᐊᓂᖓᓂ. ᐅᖃᓪᓚᒋᐊᖅᑐᖅᓯᒪᔪᓕᒫᑦ 
ᐱᓕᕆᐊᖃᓚᐅᖅᐳᑦ ᐅᖃᐅᓯᖃᖅᖢᑎᒡᓗ ᖃᓄᖅ 
ᖁᐊᖑᐃᓐᓇᖅᑐᒧᑦ ᓄᓇᙳᐊᑦ ᐊᒃᑐᐃᕙᖕᓂᖏᓐᓂᑦ 
ᓄᓇᓕᖕᓂ ᐱᕙᓪᓕᐊᔾᔪᑎᒃᓴᖏᓐᓂᑦ. ᐊᒻᒪᓗᑦᑕᐅᖅ, 

ᐃᓚᐅᔪᓕᒫᑦ ᐱᓚᐅᖅᐸᔾᔪᒃ ᓇᖕᒥᓂᖅ ᐱᓕᕆᐊᑎᒃ 
ᓯᓚᐅᑉ ᐊᓯᔾᔨᑉᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ 
ᐊᑐᖅᖢᑎᒃ ᑎᑎᕋᕐᕕᒃᓴᕋᓛᓂᑦ ᓂᐱᓲᓂᑦ. 
ᓴᖅᑭᑦᑐᖃᓚᐅᖅᐳᑦ ᐊᒥᓱᓂ ᐃᓱᒪᒋᔭᓂ 
ᐅᓗᕆᐊᓇᖅᑐᒧᑦ ᓄᓇᙳᐊᓕᐅᕆᓂᖅ ᑲᓱᖅᐸᖕᓂᖓ 
ᐱᕙᓪᓕᐊᓂᐅᔪᒧᑦ.

ᐱᕙᓪᓕᐊᓂᖓᑕ 
ᖃᓄᐃᑉᐸᓪᓕᐊᓂᖏᑦ

ᕙᑉᕇᔅ ᑲᓪᒧᓪᔅ - ᖃᐅᔨᓴᖅᑎᐅᖃᑕᐅᔪᖅ, ᐅᑭᐅᖅᑕᖅᑐᒥ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᓴᐅᒪᖃᑎᒌᒃᑎᓄᑦ - 
ᔫᑳᓐᒥ ᓯᓚᑦᑐᖅᓴᕐᕕᒃ
ᓈᒻᒪᓛᓂᒃ ᓄᓇᙳᐊᕐᓯᐊᕋᓱᖕᓂᖅ ᐊᒃᓱᕈᕐᓇᖅᑐᖅ, 
ᓄᓇᙳᐊᑦ ᐊᖏᓂᖅᓴᐃᑦ ᓴᓇᔭᕐᓂᙱᓐᓂᕐᓴᐅᕗᑦ. 
ᐊᒥᓱᒻᒪᕆᖕᓂᓪᓗ ᖃᐅᔨᒪᔨᑕᖃᒻᒪᕆᒋᐊᓕᒃ ᓴᖅᑭᑦᑎᓂᐊᕐᓗᑎᒃ 
ᐅᓗᕆᐊᓇᖅᑐᓄᑦ ᓄᓇᙳᐊᓂᑦ. ᓄᓇᙳᐊᓕᐅᕐᓂᖅ 
ᐃᑲᔪᖅᑎᒌᒻᒪᕆᒋᐊᓖᑦ. ᐃᑲᔪᖅᑎᒌᒐᓱᖕᓂᖅ ᐊᒃᓱᕈᕐᓇᖅᐳᖅ 
ᐅᖓᓯᒃᑐᒥᐅᓄᑦ ᓄᓇᓕᖕᓄ.

ᐋᑕᒻ ᕼᐊᒻᕗᕆᔅ - ᓄᓇᓕᕆᔨ/ᐸᕐᓇᐃᔨ, ᒃᓗᐊᐃᓐ 
ᓄᓇᖃᖅᑳᖅᓯᒪᔪᑦ
ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕆᐅᖅᓴᓂᖅ 
ᐅᖃᐅᓯᐅᑦᑎᐊᖅᓯᒪᔭᕆᐊᖃᖅᐳᑦ ᑐᑭᓯᔭᐅᓂᐊᕐᓗᑎᒃ 
ᑐᓵᔭᖅᑐᖅᓯᒪᔪᓂᑦ. ᐃᓗᓕᖏᑦ ᐊᑐᐃᓐᓇᐅᔭᕆᐊᓖᑦ 
ᓇᓗᓇᙱᓪᓗᑎᒡᓗ ᐱᒻᒪᕆᐅᔪᑦ. ᐅᓗᕆᐊᓇᖅᑐᓂᑦ 
ᓄᓇᙳᐊᓕᕆᓂᖅ ᑐᕌᖓᑐᐃᓐᓇᓪᓗᐊᙱᑦᑐᖅ ᓄᓇᓕᖕᓂ 
ᒪᑭᒪᐅᑎᒃᓴᓄᑦ ᑭᓯᐊᓂᑦᑕᐅᖅ ᐊᐅᓪᓛᕐᕕᐅᓲᑦ. ᐊᑐᓕᕐᓂᖅ 
ᐅᓗᕆᐊᓇᖅᑐᓂᑦ ᓄᓇᙳᐊᓂᑦ ᐊᒃᓱᕈᕐᓇᖅᑐᖅ 
ᐃᓛᓐᓂᒃᑯᓪᓗ ᖁᓕᕈᐊᕐᒦᑐᐃᓐᓇᓕᖅᐸᒃᖢᑎᒃ. ᓄᓇᙳᐊᑦ 
ᐸᖅᑭᔨᖃᕆᐊᖃᖅᐳᑦ ᐅᓗᕆᐊᓇᖅᑐᓄᑦ ᖃᐅᔨᓴᕈᑏᑦ 
ᑐᓴᖅᑕᐅᖃᑦᑕᖁᓪᓗᒋᑦ ᐃᓚᓕᐅᔾᔭᐅᓗᑎᒡᓗ ᐊᓯᖏᓐᓄᑦ 
ᐱᓕᕆᐊᓄᑦ, ᐸᕐᓇᐅᑎᓄᑦ, ᐱᓕᕆᓂᕐᓄᑦ, ᖃᓄᕈᓘᔭᕐᓗ.

ᐃᒪᓄᐃᑦ ᓪ’ᕉ-ᖃᐅᔨᓴᖅᑎᐅᖃᑕᐅᔪᖅ, Centre D’Études 
Nordiques 
ᖁᐊᖑᐃᓐᓇᖅᑐᖅ ᓄᓇ ᐱᑐᐃᓐᓇᐅᙱᓚᖅ 
ᐊᒃᓱᕈᕐᓇᕐᓂᖓᓕ ᑖᒃᑯᐊ ᑎᑎᖅᑲᑦ ᑐᓴᖅᑕᐅᓇᔭᖅᑐᑦ 
ᓇᓗᓇᐃᔭᖅᓯᒪᓗᐊᙱᓪᓗᑎᒃ ᑭᓯᐊᓂᓕᑦᑕᐅᖅ 
ᑕᐃᒫᑐᐃᓐᓇᐅᙱᒻᒥᓗᓂ ᐊᑑᑎᖃᕐᓂᐊᕐᓗᓂ – 
ᐋᖅᑭᐅᒪᓂᕐᒥᑦ ᓇᓂᓯᔭᕆᐊᓖᑦ. ᐃᓱᒪᓕᐅᕆᑦᑎᐊᕐᓂᐊᕐᓗᓂ 
ᑎᑎᖅᑲᐃᑦ ᓇᓗᓇᙱᔾᔫᒥᔭᕆᐊᓖᑦ. ᐱᕙᓪᓕᐊᑎᑦᑎᔭᕆᐊᓖᑦ 
ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕈᓯᕐᓂᑦ ᐊᑐᕈᓐᓇᕋᔭᖅᑐᑦ 

ᑲᑎᒪᖃᑎᒌᑦ 1: ᑭᓱᓂᑦ ᐊᒃᓱᕈᕐᓇᖅᑐᖃᖅᐱᓯ ᓴᓇᑎᓪᓗᓯ/ᐊᑐᖅᑎᓪᓗᓯ 
ᐅᓗᕆᐊᓇᖅᑐᓄᑦ ᓄᓇᙳᐊᓂ?

ᖃᐅᔨᒪᓂᐊᕐᒪᑕ ᐊᑐᐃᓐᓇᐅᓂᖏᓐᓂ ᓄᓇᓕᖕᓂ, 
ᐊᕕᒃᑐᖅᓯᒪᔪᑦ ᒐᕙᒪᐃᑦ ᖃᐅᔨᓴᖅᑎᓪᓗ. ᑲᑎᒪᖃᑦᑕᕐᓃᑦ 
ᓄᓇᓕᖕᓄᐊᖃᑦᑕᕐᓃᓪᓗ ᐃᑲᔫᑎᔪᒻᒪᕆᐅᔪᑦ 
ᑐᓴᐅᒪᖃᑎᒌᖕᓂᕐᒧᑦ ᐱᕚᓪᓕᕈᑕᐅᓪᓗᓂᓗ 
ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕐᓂᕐᒥᑦ. ᑲᑎᕕᒃᑯᑦ 
ᒐᕙᒪᒃᑯᖏᑦ ᐱᓕᕆᖃᑎᖃᖅᓯᒪᔪᑦ ᓄᓇᓕᖕᒥᐅᓂᑦ 
ᓄᓇᙳᐊᓕᐅᕋᓱᐊᖅᖢᑎᒃ ᐅᓗᕆᐊᓇᖅᑐᓂᑦ ᓄᓇᓖᑦ 
ᐱᓕᕆᐊᒃᓴᓪᓚᕆᖏᑦᑕ ᐸᕐᓇᐅᑎᖏᓐᓄᑦ.

ᔫᐱ ᑐᓂᖅ - ᓄᓇᓕᖕᓂᖔᖅᓯᒪᓪᓗᓂ ᐃᓚᐅᔪᖅ, 
ᓴᓪᓗᐃᑦ
ᓄᓇᐃᑦ ᐃᓕᖅᑮᓪᓕᖅᓯᒪᔪᑦ ᖃᐅᔨᓴᖅᑕᐅᔪᑦ ᓄᓇᓕᖕᓂ 
ᐃᓚᖏᓐᓂ. ᓴᓪᓗᓂᑦ, ᐃᒡᓗᐃᑦ ᓅᑕᐅᔭᕆᐊᖃᓚᐅᖅᑐᑦ 
ᐊᒥᓱᓪᓗ ᐊᖅᑯᑎᑦ ᓱᕋᒃᖢᑎᒃ. ᐅᓗᕆᐊᓇᖅᑐᓄᑦ 
ᓄᓇᙳᐊᖅᑕᖃᕆᐊᓕᒃ ᖃᐅᔨᒪᓂᖅᓴᐅᖁᓪᓗᒋᑦ 
ᐃᓂᒋᔭᓂᑦ ᓴᓇᒪᓂᖓᑕᓗ ᐊᖅᑯᑎᑦ ᐃᒡᓗᐃᓪᓗ, 
ᐊᓯᖏᓪᓗ ᒪᑭᒪᐅᑏᑦ.

ᐹᑉ ᓵᐳᓪ – ᑐᑭᒧᐊᒃᑎᑦᑎᔨ ᐸᕐᓇᐃᓂᕐᒧᑦ 
ᓄᓇᓕᕆᓂᕐᒧᓪᓗ, ᓄᓇᕗᑦ ᒐᕙᒪᒃᑯᖏᑦ
ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕐᓂᖅ 
ᐱᐊᓂᒃᑕᐅᖃᑦᑕᓪᓗᐊᖅᑐᑦ ᓄᓇᓖᑦ 
ᐸᕐᓇᐃᓚᐅᙱᓐᓂᖏᓐᓂ ᓄᑖᓂᒡᓗ 
ᓄᓇᓕᐅᓚᐅᙱᑎᓪᓗᒋᑦ ᑭᓯᐊᓂᓕ ᑮᓇᐅᔭᑦ 
ᐊᑐᐃᓐᓇᐅᕙᙱᒻᒪᑕ ᓈᒻᒪᓈᕋᑎᒃ. ᐊᒥᓱᓂᑦ 
ᐊᒃᓱᕈᕐᓇᖅᑐᖃᐅᖅᐳᖅ ᑮᓇᐅᔭᖃᖅᑎᑕᐅᓂᕐᒧᑦ 
ᐅᓗᕆᐊᓇᖅᑐᓂᑦ ᓄᓇᙳᐊᓕᕆᓂᕐᒧᑦ ᓲᕐᓗ 
ᐊᑐᐃᓐᓇᓂᑦ ᑮᓇᐅᔭᓂᑦ, ᖃᔅᓯᐅᓂᖓ ᑮᓇᐅᔭᑦ 
ᐊᑐᐃᓐᓇᐅᖕᒪᖔᖏᑦ ᐱᓕᕆᐊᕆᓇᓱᒡᓗᒋᑦ ᑎᑎᖅᑲᐃᑦ, 
ᐊᑯᓂᐊᓗᒃ ᐱᓕᕆᐊᖑᕙᖕᓂᖓ ᑮᓇᐅᔭᖅᑖᕋᓱᒃᖢᑎᒃ, 
ᑮᓇᐅᔭᓄᓪᓗ ᖃᖓᒃᑰᕋᔭᕐᓂᖓᓂᑎᑭᑐᐃᓐᓇᕋᔭᖅᖢᓂ 
ᐊᕐᕌᒎᑉ ᐃᓗᐊᓂ ᑭᖑᕙᓗᐊᓕᖅᑎᓪᓗᒍ 

ᓇᐃᓈᖅᓯᒪᔪᑦ 
ᐅᖃᕆᐊᖅᑐᖅᓯᒪᔪᓂᑦ

ᐱᓕᕆᐊᖃᕆᐊᒃᓴᖅ. ᑐᑭᓕᐊᖑᔪᓐᓇᕆᐊᖃᕐᓂᐊᕐᒥᔪᑦ 
ᑐᑭᓕᐊᖑᓂᐊᕐᓗᑎᒃ ᖃᐅᔨᓴᕈᑎᕕᓃᑦ ᓄᓇᓕᖕᓄᑦ 
ᐸᕐᓇᐅᑎᓄᑦ. ᐊᔾᔨᒌᙱᑦᑑᑎᓂᒃ ᐅᓗᕆᐊᓇᖅᑐᓂᑦ 
ᓄᓇᙳᐊᓕᐅᓯᒪᓕᖅᑐᑦ ᓄᓇᕗᒻᒥ, ᑭᓯᐊᓂᓕ 
ᒥᑭᓐᓂᖅᓴᐃᑦ ᓄᓇᙳᐊᓕᐅᕈᑏᑦ ᓄᓇᒦᓪᓚᑦᑖᖅᖢᑎᒃ 
ᖃᐅᔨᓴᖅᖢᑎᒃ ᓇᓗᓇᐃᔭᑦᑎᐊᖅᓯᒪᓪᓗᑎᒃ ᓄᓇᖏᑦᑕ 
ᖃᐅᔨᓴᖅᑕᐅᔾᔪᑎᖏᑦ ᐊᑑᑎᖃᒻᒪᕆᓚᐅᖅᑐᑦ ᐱᓪᓗᒋᑦ 
ᑎᑎᖅᑲᖏᑦ ᐱᓕᕆᐊᖑᓚᐅᖅᑎᓪᓗᒋᑦ. 

ᒋᐅᕆ ᐅᐊᖕ – ᑐᑭᒧᐊᒃᑎᑦᑎᔨ ᒪᑭᒪᐅᑎᒃᓴᓄᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᖅᐸᙱᑦᑐᑦ 
ᐅᓗᕆᐊᓇᖅᑐᓄᑦ ᓄᓇᙳᐊᓂᑦ, ᑭᓯᐊᓂᓕ 
ᑐᙵᕕᖃᖅᐸᒃᐳᑦ ᓄᓇᓕᖕᓂ ᐸᕐᓇᐅᑎᓂᑦ 
ᒪᓕᖕᓂᐊᖅᑕᒥᓂ ᓇᒥ ᓄᑖᓂ ᐃᒡᓗᓕᐅᕋᔭᕐᒪᖔᖏᓐᓂ. 
ᑭᓯᐊᓂᓕ, ᐃᒡᓗᓕᕆᔨᕐᔪᐊᒃᑯᑦ ᖃᐅᔨᕙᒃᑐᑦ 
ᐊᑲᐃᓪᓕᐅᕈᑕᐅᔪᓂ ᓄᓇᓕᕆᓕᕌᖓᒥᒃ ᒪᓕᒃᖢᑎᒃ 
ᓄᓇᓖᑦ ᐸᕐᓇᐅᑎᖏᓐᓄᑦ, ᓯᕕᖓᓂᖓᓄᑦ, ᑯᕕᕝᕕᐊᓄᑦ 
ᐊᓯᖏᓐᓄᓪᓗ ᐅᓗᕆᐊᓇᖅᑐᓄᑦ. ᓯᕕᖓᓂᖓ 
ᑯᕕᕝᕕᖏᓐᓄᓪᓗ ᑐᓴᐅᒪᔭᒃᓴᑦ ᐱᓪᓗᐊᑕᐅᕗᑦ 
ᐃᓂᓕᐅᕐᓂᐊᕐᓗᓂ ᐃᒡᓗᓂᑦ ᐃᓚᓕᐅᔾᔭᐅᓯᒪᓪᓗᐊᖅᖢᑎᒡᓗ 
ᓄᓇᓕᖕᓂ ᐸᕐᓇᐅᑎᓄᑦ. ᑐᑭᓯᐅᒪᓗᓂ ᐊᓯᖏᓐᓂᑦ 
ᐱᔭᕆᐊᑭᑦᑐᓂᑦ (ᓲᕐᓗ ᖁᐊᖑᐃᓐᓇᖅᑐᖅ ᓄᓇ) 
ᓇᓗᓇᙱᑦᑎᐊᖅᑐᒥᒡᓗ ᐱᓕᕆᓂᖃᕐᓗᑎᒃ ᓄᓇᓖᑦ 
ᐸᖕᓇᐅᑎᖏᓐᓄ ᐃᑲᔫᑎᖃᑦᑎᐊᕋᔭᕐᒥᔪᑦᑕᐅᖅ. 

ᑕᓂᔅ ᕿᓕᖅᑎ – ᐸᕐᓇᐃᔪᓕᕆᔨ ᓄᓇᓕᕆᔨᓗ, 
ᕼᐋᒻᓚᑦᑯᑦ ᒥᑦᑎᒪᑕᓕᖕᒥ
ᒥᑦᑎᒪᓕᒃ ᐊᑲᐅᙱᓕᐅᕈᑎᔪᑦ ᖁᐊᖑᐃᓐᓇᖅᑐᖅ ᓄᓇ 
ᐊᐅᒃᐸᓪᓕᐊᓂᖓᓄᑦ ᓲᕐᓗ ᐃᓗᕕᖃᕐᕕᖕᒥ. ᐃᓗᕕᖃᕐᕕᒃ 
ᓅᑕᐅᔭᕆᐊᖃᖅᑐᖅ. ᐊᒻᒪᓗᑦᑕᐅᖅ, ᑎᓱᔪᑦ ᑕᑯᔭᐅᓚᐅᖅᐳᑦ 
2010−ᒥ ᐃᑎᖅᓵᓗᐃᓪᓗ ᑕᑯᔭᐅᓯᒪᓕᕐᒥᔪᑦᑕᐅᖅ. 
ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕆᓂᖅ ᓄᓇᓕᖕᓂ 
ᐋᖅᑭᒃᓱᐃᔾᔪᑕᐅᑦᑎᐊᕈᓐᓇᖅᐳᑦ ᒪᑭᒪᐅᑎᒃᓴᓄᑦ 
ᐊᑦᑕᕐᓇᙱᓐᓂᕐᓴᐅᓗᓂᓗ ᓄᓇᖓ.

ᑲᑎᒪᖃᑎᒌᑦ 1: ᑭᓱᓂᑦ ᐊᒃᓱᕈᕐᓇᖅᑐᖃᖅᐱᓯ ᓴᓇᑎᓪᓗᓯ/ᐊᑐᖅᑎᓪᓗᓯ 
ᐅᓗᕆᐊᓇᖅᑐᓄᑦ ᓄᓇᙳᐊᓂ?

ᑕᐅᕋ ᑖᒻᑭᓐᔅ – ᓄᓇᓕᖕᓂ 
ᓱᖏᐅᑎᕙᓪᓕᐅᔪᓕᕆᔨᒻᒪᕆᒃ, ᓄᓇᑦᑎᐊᑉ ᒐᕙᒪᒃᑯᖏᑦ
ᐊᒥᓱᑦ ᓄᓇᓖᑦ ᐸᕐᓇᐃᔨᓂᑦ ᐃᖅᑲᓇᐃᔭᖅᑎᖃᙱᒻᒪᑕ 
ᑐᑭᓕᐅᕋᔭᖅᑐᓂᑦ ᐅᓗᕆᐊᓇᖅᑐᓂᑦ ᓄᓇᙳᐊᓂᑦ 
ᓴᖅᑭᑦᑎᓂᐊᕐᓗᑎᒡᓗ ᓄᓇᙳᐊᓄᑦ ᑎᑎᖅᑲᐃᑦ 
ᓄᓇᓖᑦ ᒐᕙᒪᖏᑦᑕ ᐃᓱᒪᓕᐅᕆᔨᖏᓐᓄᑦ. 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕝᕕᐅᔪᖅ 
ᐃᖅᑲᓇᐃᔭᖅᑎᑭᒃᓴᕐᒪᑕ ᐃᑲᔪᖅᑐᐃᓂᐊᕐᓗᑎᒃ 
ᓄᓇᓕᖕᓂ ᑕᓪᓕᒪᐃᓐᓇᑯᓗᖕᓂ ᐃᖅᑲᓇᐃᔭᖅᑎᖃᕐᓗᑎᒃ. 
ᑎᑎᖅᑲᓄᑦ ᐱᖃᖅᑎᐅᔪᑦ ᑐᓗᖅᑕᕈᑕᐅᖕᒪᑕ 
ᑐᓴᐅᒪᑎᑦᑎᔭᕆᐊᒃᓴᖅ ᑐᖅᑯᖅᑕᐅᓂᖏᓐᓂᒡᓗ 
ᑎᑎᖅᑲᐃᑦ. ᐱᓕᕆᖃᑎᒌᒐᓱᐊᕐᓂᖅ ᐊᔾᔨᒌᙲᑦᑑᑎᓂ 
ᖁᑦᑎᖕᓂᓕᕇᖕᓂᑦ ᒐᕙᒪᒃᑯᓐᓂ ᐊᒃᓱᕈᕐᓇᖅᐳᖅ. 
ᐅᓗᕆᐊᓇᖅᑐᓄᑦ ᓄᓇᙳᐊᑦ ᐱᑐᐃᓐᓇᐅᙱᓪᓚᕆᖕᒪᑕ 
ᐊᑐᐃᓐᓇᐅᔾᔫᒥᔭᕆᐊᖃᕋᓗᐊᖅᖢᑎᒡᓗ. ᐊᒻᒪᓗᑦᑕᐅᖅ, 
ᐊᔾᔨᒌᓕᖅᑎᑦᑎᓂᖃᓗᐊᙱᒻᒪᑦ – ᐊᔾᔨᒌᙱᑦᑑᑎᓂᑦ 
ᓄᓇᙳᐊᓕᐅᖅᑏᑦ ᐊᔾᔨᒌᙱᑦᑑᑎᓂᒃ ᓇᓗᓇᐃᒃᑯᑕᓂ 
ᐊᑐᖅᐸᒃᐳᑦ ᑎᑎᕋᒐᓂᒡᓗ ᓇᓗᓇᖅᓯᓕᖅᐸᒃᖢᑎᒃ. 
ᐱᒻᒪᕆᐅᕗᖅ ᖃᐅᔨᒪᔭᐅᓂᐊᕐᓗᓂ 
ᑎᑎᖅᑲᙳᖅᑎᑕᐅᔪᓐᓇᖅᑐ (PDF, ᐃᑭᐊᖅᑭᕕᒃ) 
ᐊᑑᑎᖃᓛᖑᔪᖅ ᐱᖃᖃᑕᐅᔪᓄᑦ. ᐊᒻᒪᓗᑦᑕᐅᖅ, 
ᖃᓄᐃᑦᑑᓂᖓ ᐊᑐᖅᑕᐅᔪᓪᓗ ᐱᓕᕆᖃᑎᒌᖕᓂᖓ 
ᖃᐅᔨᒪᔭᐅᔭᕆᐊᓕᒃ ᐱᓕᕆᐊᖑᓂᐊᕐᓗᓂ 
ᐊᑑᑎᖃᑦᑎᐊᖅᑐᒥᑦ ᐅᓗᕆᐊᓇᖅᑐᓄᑦ 
ᓄᓇᙳᐊᓕᐅᕐᓂᕐᒥᑦ. ᑭᖑᓪᓕᖅᐹᒥ, ᐅᓪᓗᖅᓯᐅᑎᒥ 
ᑮᓇᐅᔭᖅᑐᕈᑎᒃᓴᓂᒡᓗ ᐋᖅᑭᒃᓱᐃᔭᕆᐊᓖᑦ 
ᓄᑖᖑᑏᓐᓇᕐᓂᐊᕐᓗᒋᑦ ᓄᓇᙳᐊᑦ ᐅᓪᓗᒥᒧᑦ 
ᐋᖅᑭᑦᑎᐊᖅᓯᒪᓗᑎᒡᓗ.

ᓇᐃᓈᖅᓯᒪᔪᑦ 
ᐅᖃᕆᐊᖅᑐᖅᓯᒪᔪᓂᑦ 
ᑲᔪᓯᔪᖅ

ᐅᐃᓕᐊᒻ ᐹᑦᔅ – ᐊᐅᓚᑦᑎᔨ ᓄᓇᓕᖕᓂ ᐸᕐᓇᐃᓂᕐᒧᑦ, 
ᓄᓇᕗᑦ ᒐᕙᒪᒃᑯᖏᓐᓂ
ᑕᑯᔪᒪᓇᔭᖅᑐᖅ ᐅᓗᕆᐊᓇᖅᑐᓄᑦ ᓄᓇᙳᐊᑦ 
ᐃᓚᓕᐅᔾᔭᐅᓗᑎᒃ ᓄᓇᓕᓕᒫᑦ ᐸᕐᓇᐅᑎᖏᓐᓄᑦ 
ᑮᓇᐅᔭᖅᑐᖅᑐᒃᓴᑦ, ᑭᖑᕙᓯᖏᓐᓂᖓ, 
ᐃᖅᑲᓇᐃᔭᖅᑎᖃᑦᑎᐊᕐᓂᖏᓐᓄᓪᓗ ᐱᒃᐸᑦ. 
ᐊᐅᐸᓗᒃᓯᓯᒪᔪᑦ ᐅᓗᕆᐊᓇᖅᑐᓄᑦ ᓄᓇᙳᐊᒥ 
ᐱᓕᕆᕝᕕᐅᙱᑦᑐᓐᓇᙱᓚᖅ, ᑭᓯᐊᓂᓕ 
ᑕᑯᓇᒃᑕᐅᒃᑲᓐᓂᕆᐊᓕᒃ ᑲᒪᒋᔭᐅᓂᐊᕐᓗᑎᒃ ᓄᓇᖓᑕ 
ᐃᓕᙵᓂᖓᑕ ᐊᑲᐅᙱᓕᐅᕈᑎᒋᑐᐃᓐᓇᕆᐊᖃᖅᑕᖏᓐᓂᑦ. 
ᖃᐅᔨᓴᓪᓗᐊᖅᑐᑦ ᓄᓇᒥ ᓄᑖᒥᑦ ᐱᕙᓪᓕᐊᕝᕕᐅᔪᒪᔪᒥᑦ. 
ᐃᓐᓇᐃᑦ ᐱᒻᒪᕆᐅᔪᒥᑦ ᖃᐅᔨᒪᑦᑎᐊᖅᑐᑦ ᐅᓗᕆᐊᓇᖅᑐᓄᑦ 
ᓄᓇᙳᐊᓕᐅᕐᓂᖕᒥᑦ, ᐱᓗᐊᖅᑐᒥ ᐊᑐᕐᓗᑎᒃ 
ᕿᓚᒥᕈᓗᒃ ᖃᓄᐃᓕᐅᖅᑕᓂ ᐱᔭᐅᔪᓐᓇᙱᑦᑐᓂᑦ 
ᖃᖓᑦᑕᖅᑎᑕᐅᓯᒪᔪᑎᒍᑦ ᑎᑎᖅᑲᓂᑦ.

ᓯᐅᕆᐅᓪ ᓘᕋᓐᑦ – ᓄᓇᓕᕆᔨᒻᒪᕆᒃ, ᐅᑭᐅᖅᑕᖅᑐᒥ 
ᓯᓚᐅᑉ ᑐᓴᐅᒪᖃᑎᒌᑦ
ᐅᓗᕆᐊᓇᖅᑐᓄᑦ ᓄᓇᙳᐊᓕᐅᕌᓂᓚᐅᖅᑐᖅ ᔭᓐ 
ᒪᕆ ᑰᖓᑕ ᓄᓇᖃᖅᑳᖅᓯᒪᔪᒃᑯᓐᓂ ᓄᓇᓕᖕᓂ 
ᑐᓴᓚᐅᖅᑎᓪᓗᒋᑦ ᐊᑲᐅᙱᓕᐅᕈᑎᒋᔭᒥᓂᒃ 
ᖁᐊᖑᐃᓐᓇᖅᑑᑉ ᓄᓇᖓᓂ. ᓄᓇᓕᖕᓂ 
ᐃᓱᒫᓘᑕᐅᓚᐅᖅᑐᖅ ᓄᓇᓕᖕᒥᐅᑦ 
ᐅᐸᒃᑕᐃᓕᑎᑕᐅᓇᔭᕐᓂᖏᓐᓂᑦ ᓄᓇᒧᑦ ᐱᔾᔪᑎᒋᓪᓗᒍ 
ᖁᐊᖑᐃᓐᓇᖅᑐᖅ ᓄᓇ. ᐅᑭᐅᖅᑕᖅᑐᒥ ᓯᓚᐅᑉ 
ᑐᓴᐅᒪᖃᑎᒌᖕᓂᕐᒧᑦ ᐱᓕᕆᐊᖓᑦ ᐊᒥᓱᓂ 
ᑲᑎᒪᑎᑦᑎᔪᒪᓪᓗᑎᒃ ᐃᓕᓐᓂᐊᕋᒥᒃ ᓄᓇᓖᑦ 
ᖃᐅᔨᓴᖅᐸᖕᓂᖏᓐᓂ ᐱᔾᔪᑕᐅᔪᓂᒡᓗ ᐅᑭᐅᖅᑕᖅᑐᒥ 
ᓯᓚᐅᑉ ᑐᓴᐅᒪᖃᑎᒌᖕᓂᖏᓐᓄᑦ ᑐᓴᖅᑕᐅᓂᐊᕐᓗᓂ 
ᖃᐅᔨᓴᕐᓂᐅᔪᖅ ᖁᐊᖑᐃᓐᓇᖅᑐᖅ ᓄᓇ 
(“ᖁᐊᖑᐃᓐᓇᖅᑐᖅ ᓄᓇ 101”). ᑲᑎᒪᓃᑦ 
ᐊᑑᑎᖃᓚᐅᖅᑐᑦ ᐃᑲᔫᑎᓪᓗᑎᒡᓗ ᓄᓇᓖᑦ 

ᑲᑎᒪᖃᑎᒌᑦ 2: ᖃᓄᕐᓕ ᐃᓚᓕᐅᑎᓂᐊᕋᔅᓯᐅᒃ ᐅᓪᓗᕆᐊᓇᖅᑐᓄᑦ ᓄᓇᙳᐊᑦ 
“ᐸᕐᓇᖕᓂᕐᒧᑦ/ᐱᓕᕆᐊᑉ ᓴᖅᑭᑕᐅᓵᖕᓂᖓᓂ” ᐱᓕᕆᐊᒨᑦ?

ᓇᖕᒥᓂᖃᕐᔫᒥᓂᖏᓐᓂᑦ ᓄᓇᙳᐊᒥᑦ. ᑕᒪᐃᓐᓂᒃ 
ᑲᑎᒪᓂᒃᑯᑦ ᑲᑎᙵᑐᐃᓐᓇᕐᓂᒃᑯᓪᓗ ᐅᖃᓪᓚᖃᑦᑕᕐᓃᑦ 
ᐃᑲᔫᑎᓚᐅᖅᑐᑦ ᑎᑎᖅᑲᓂᑦ ᓄᐊᑦᑎᓂᕐᓂᑦ. 
ᐳᓚᕋᖕᓂᕐᒧᑦ ᑲᑎᒪᔾᔪᑎᒃᓴᐃᑦ ᐋᖅᑭᒃᓱᖅᑕᐅᔭᕆᐊᓖᑦ 
ᑲᑎᙵᑐᐃᓐᓇᕐᓂᒃᑯᑦ ᐅᖃᐅᓯᐅᔪᓐᓇᖁᓪᓗᒋᑦ. ᓯᓚᒥ 
ᐃᑲᔪᖅᑎᒃᓴᐃᑦ ᓂᕈᐊᖅᑕᐅᓪᓗᐊᖅᑐᑦ ᐊᔪᕐᓇᙱᒃᑳᖓᑦ 
ᓄᓇᓕᖕᓂ ᖃᐅᔨᕚᓪᓕᕈᓐᓇᖁᓪᓗᒋᑦ. ᐃᓚᐅᔪᑦ 
ᓄᓇᓕᖕᒥᐅᑦ ᐃᑲᔫᑎᓚᐅᖅᑐᑦ ᒥᒃᖠᕚᓪᓕᖅᖢᒋᑦ 
ᓄᓇᐃᑦ ᕿᒥᕐᕈᔭᐅᔭᕆᐊᓖᑦ ᖃᐅᔨᓴᖅᑕᐅᔭᕆᐊᓖᓪᓗ. 
ᖃᐅᔨᒪᔭᑐᖃᐃᑦᑕᐅᖅ ᐃᓚᓕᐅᑎᓯᒪᔪᑦ ᑎᑎᖅᑲᑦ 
ᖄᖏᓐᓄᑦ ᓄᓇᙳᐊᒥ. ᑎᑎᖅᑲᓄᑦ ᓇᓗᓇᐃᔭᐃᓂᕐᒧᑦ 
ᑲᑎᒪᓂᖅᑕᐅᖅ ᐊᑑᑎᖃᒻᒪᕆᓚᐅᖅᑐᖅ. 
ᖃᐅᔨᓴᕐᓂᒃᑯᑦ ᐋᖅᑭᒋᐊᕈᑎᒃᓴᖅᓯᐊᓚᐅᖅᑐᑦ 
ᑲᒪᒋᔭᖃᕐᓂᕐᒥᑦ ᖁᐊᖑᐃᓐᓇᖅᑐᖅ ᓄᓇ 
ᐊᐅᒃᐸᓪᓕᐊᓂᖓᓂ ᐃᓂᓕᐅᕐᓗᑎᒃ ᑭᒡᓕᖃᖁᓪᓗᒋᑦ 
ᑎᓴᒪᓖᑦ ᓄᓇᒃᑰᖅᑎᓪᓗᒋᑦ ᐊᐅᒃᐹᓪᓕᕈᑕᐅᓲᑦ 
ᐃᒻᒪᒃᑎᓕᖅᖢᓂᓗ ᓄᓇ ᐊᑐᒐᒃᓴᐅᔪᓐᓃᖅᖢᓂᓗ. 
ᖃᐅᔨᓴᓚᐅᖅᑐᑦ ᖃᐅᔨᓇᓱᒃᖢᑎᒃ ᐊᒃᑐᐃᓂᐅᔪᓂᑦ 
ᑐᒃᑐᓄᑦ (ᖁᐊᖑᐃᓐᓇᖅᑐᖅ ᓄᓇ ᐊᐅᓕᖅᑐᖅ ᑐᒃᑐᑦ 
ᑎᑎᖅᑲᖏᓪᓗ). 

ᑏᓇ ᒪᑳᓚᒻ – ᓄᓇᒧᑦ ᐸᕐᓇᐃᔨ ᒫᒃᓰᒻ ᐸᑭᑦᓗ - 
ᓄᓇᓕᕆᔨᒻᒪᕆᒃ, , KRG-ᐸᕐᓇᐃᔩᑦ (ᓄᓇᕕᒃ)
ᐅᓗᕆᐊᓇᖅᑐᓄᑦ ᓄᓇᙳᐊᓕᐅᕐᓂᖅ 
ᐃᑲᔫᑎᖃᒻᒪᕆᓚᐅᖅᑐᖅ ᓄᓇᓕᖕᓂ ᐸᕐᓇᐃᓂᕐᒧᑦ. 
ᐃᓚᖏᑦ ᓄᓇᓖᑦ ᐅᓗᕆᐊᓇᖅᑐᖅᑕᖃᓪᓚᕆᒃᐳᑦ 
ᓲᕐᓗ ᑎᓲᔭᑦᑐᑦ ᐊᓄᕆ ᑲᓪᓚᓲᓪᓗ ᐅᓗᕆᐊᓇᖅᑐᓂᑦ 
ᓴᓪᓗᓂᑦ. ᐅᓗᕆᐊᓇᖅᑐᓄᑦ ᓄᓇᙳᐊᓕᐅᕐᓂᕐᒧᑦ 
ᐃᓚᒋᓪᓗᓂᐅᒃ, ᑎᑎᖅᑲᓂᒃ ᑲᑎᑦᑎᔪᖃᓚᐅᖅᐳᖅ 
ᓇᓗᓇᐃᖅᓯᔾᔪᑕᐅᔪᓂᒃ ᓄᑖᓂᒃ ᑲᑎᖅᓱᖅᑕᐅᓯᒪᔪᓂᒃ 
ᐱᖁᑎᖏᓐᓂᒃ, ᐱᑕᖃᑦᑎᐊᙱᑦᑐᓂᒃ ᓄᓇᓕᖕᓂ 
ᐊᒥᓱᓂᑦ. ᐊᔪᕐᓇᙱᑕᒫᑦ, ᐅᓗᕆᐊᓇᖅᑐᓂᑦ 

ᓄᓇᙳᐊᓕᐅᕐᓂᖅ ᓄᓇᓕᖕᓄᑦ ᐸᕐᓇᒃᑕᐅᕙᒃᐳᖅ. 
ᐊᑯᓕᕕᖕᒥ, ᑲᑎᖅᓱᖅᓯᒪᔪᓂᑦᓄᓇᙳᐊᓂᒃ 
ᓴᖅᑭᑎᑦᑎᓚᐅᖅᐳᑦ ᐊᑑᑎᖃᑦᑎᐊᖅᑐᒥᑦ, ᐳᕕᕐᓂᖅᑐᒥᓕ 
ᓄᓇᙳᐊᖅ ᑕᑖᓗᐊᓚᐅᕐᒪᑦ ᐊᒻᒪ ᓄᓇᙳᐊᒥ ᑎᑎᕋᖅᓯᒪᔪᑦ 
ᒥᒃᖠᒋᐊᖅᑕᐅᔭᕆᐊᖃᖅᖢᑎᒃ ᓇᓗᓇᙱᓐᓂᖅᓴᐅᖁᓪᓗᒍ. 
ᕿᑎᐊᓃᑦᑐᒥᑦ ᓇᓂᓯᓇᓱᒃᖢᓂ ᐊᒃᓱᕈᕐᓇᖅᐳᖅ. 

ᑕᐅᕋ ᑖᒻᑭᓐᔅ – ᓄᓇᓕᖕᓂ ᓱᖏᐅᑎᕙᓪᓕᐅᔪᓕᕆᔨᒻᒪᕆᒃ, 
ᓄᓇᑦᑎᐊᑉ ᒐᕙᒪᒃᑯᖏᑦ
ᐃᓚᓕᐅᔾᔨᓂᒃᑯᑦ ᓄᓇᙳᐊᓕᐅᖅᑐᑦ ᐊᑐᖅᑕᐅᔪᑦ 
ᓄᓇᑦᑎᐊᑉ ᒐᕙᒪᒃᑯᖏᓐᓂ. ᓄᓇᑦᑎᐊᑉ ᒐᕙᒪᒃᑯᖏᑦ 
ᓄᓇᙳᐊᓕᐅᕐᓂᕐᒧᑦ ᐱᓕᕆᐊᒃᓴᓕᐅᖅᑐᑦ 
ᐃᓕᑦᑎᕙᓪᓕᐊᓪᓗᑎᒡᓗ ᐊᓯᖏᓐᓂ ᐊᕕᒃᑐᖅᓯᒪᔪᓂᑦ 
ᐅᑭᐅᖅᑕᖅᑐᒥ. ᓄᓇᑦᑎᐊᑉ ᒐᕙᒪᒃᑯᖏᑦ ᐆᒃᑑᑎᖃᖅᑐᑦ 
6−ᓂ ᓄᓇᓕᖕᓂ (ᐊᑕᐅᓯᕐᒥᑦ ᓄᓇᓕᖕᒥ ᑕᒪᐃᓐᓂᒃ 
ᐊᕕᒃᑐᖅᓯᒪᔪᓂ). ᑮᓇᐅᔭᖃᖅᑎᑕᐅᓂᖅ, ᐱᓕᕆᕝᕖᑦ 
ᐃᑲᔪᖅᑎᒌᖕᓂᖏᑦ ᐊᑐᓕᖅᑎᑕᐅᓂᖏᓪᓗ 
ᐃᓱᒪᒋᔭᐅᓪᓗᐊᑕᖅᑐᓕᒫᑦ. ᑮᓇᐅᔭᑦ ᐋᖅᑭᒃᓱᖅᑕᐅᔪᓐᓇᖅᑐᑦ 
ᐱᓕᕆᐊᖑᐊᓂᒃᓯᒪᔪᓂᑦ. ᐱᓕᒻᒪᒃᓴᐃᓂᖅ 
ᐅᑭᐅᖅᑕᖅᑐᒥᐅᓂᑦ ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕐᓂᖅ 
ᐱᒻᒪᕆᐅᕗᖅ ᑎᑭᓐᓇᓱᒋᐊᖅᓴᖅ. ᐊᔾᔨᒌᙱᑦᑐᑦ 6 
ᐱᓕᕆᕝᕕᐅᔪᑦ ᐃᓚᐅᔪᑦ ᖃᓄᑐᐃᓐᓇᖅ ᐅᓗᕆᐊᓇᖅᑐᓂᑦ 
ᓄᓇᙳᐊᓕᕆᓂᕐᒧᑦ ᐱᓕᕆᐊᓂᑦ ᑕᐃᒪᐃᓐᓂᖓᓄᑦ 
ᐱᓕᕆᖃᑎᒌᑦᑎᐊᕆᐊᓖᑦ ᐃᓗᐊᓃᑦᑐᑦ−ᐱᓕᕆᕝᕕᐅᔪᑦ. 
ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥ ᒪᓕᒐᖏᑦ ᓄᓇᓕᖕᓂ 
ᐸᖕᓇᐅᑏᑦ ᐃᓗᓕᖃᕐᓗᑎᒃ ᐊᑐᐊᒐᓂᒃ ᐅᖃᐅᓯᕐᓂᑦ 
ᐱᔾᔪᑎᓖᑦ ᐅᓗᕆᐊᓇᖅᑐᓂᑦ. ᓄᓇᙳᐊᓕᐅᕐᓂᕐᒧᑦ 
ᐱᓕᕆᐊᒃᓴᐃᑦ ᑲᒪᒋᔭᖃᕆᐊᖃᕐᓂᐊᖅᑐᑦ ᖃᓄᖅ ᓄᓇᙳᐊᑦ 
ᐃᓚᓕᐅᔾᔨᓯᒪᓇᔭᕐᒪᖔᖏᓐᓂ ᐱᓕᕆᔾᔪᑕᐅᕌᓂᒃᑐᓂᑦ ᓲᕐᓗ 
ᓄᓇᓕᖕᓂ ᐸᕐᓇᐅᑏᑦ ᓄᓇᐃᓪᓗ ᓇᐃᓴᐅᓯᖅᑐᖅᑕᐅᓂᖏᑦᑕ 
ᒪᓕᒐᕋᓛᖏᓐᓂᒡᓗ.

ᑲᑎᒪᖃᑎᒌᑦ 2: ᖃᓄᕐᓕ ᐃᓚᓕᐅᑎᓂᐊᕋᔅᓯᐅᒃ ᐅᓪᓗᕆᐊᓇᖅᑐᓄᑦ ᓄᓇᙳᐊᑦ 
“ᐸᕐᓇᖕᓂᕐᒧᑦ/ᐱᓕᕆᐊᑉ ᓴᖅᑭᑕᐅᓵᖕᓂᖓᓂ” ᐱᓕᕆᐊᒨᑦ?

ᒋᐅᕆ ᐅᐊᖕ – ᑐᑭᒧᐊᒃᑎᑦᑎᔨ ᒪᑭᒪᐅᑎᒃᓴᓄᑦ, ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᓄᑦ ᐸᕐᓇᒃᐸᖕᓂᖏᑦ 
ᐱᒋᐊᖃᑦᑕᖅᐳᑦ ᕿᒥᕐᕈᓪᓗᑎᒃ ᓄᓇᓖᑦ ᐸᕐᓇᐅᑎᖏᓐᓂᒃ, 
ᐊᕐᕌᒎᑉ ᓯᕗᓂᐊᓂ ᓴᓇᔭᐅᓚᐅᖅᑳᕋᑎᒃ. ᑭᓯᐊᓂᓕ, ᓄᓇᓖᑦ 
ᐸᕐᓇᐅᑎᖏᑦ ᓇᓗᓇᐃᔭᓗᐊᖅᓯᒪᕙᙱᓚᑦ ᑐᓴᐅᒪᔭᒃᓴᓪᓗ 
ᓈᒻᒪᒃᑐᓂ ᓄᓇᒥ ᐱᕙᓪᓕᐊᕕᐅᔪᒃᓴᒥᑦ. ᓄᓇᓄᑦ 
ᐊᕕᒃᑐᖅᓯᒪᔪᓄᑦ ᐸᕐᓇᐅᓯᐊᖑᓚᐅᖅᑐᑦ ᓄᓇᓖᑦ ᐸᕐᓇᐅᑎᓂᑦ 
ᓄᑖᙳᖅᑎᕆᑎᓪᓗᒋᑦ ᐸᕐᓇᐅᑎᓪᓚᑦᑖᖑᕗᑦ ᐃᓚᖃᙱᒻᒪᑕ 
ᐱᓪᓚᑦᑖᓂᑦ ᐅᓗᕆᐊᓇᕐᓂᕆᔭᖏᓐᓂᒡᓗ ᓄᓇᐅᑉ. ᐅᓄᖅᑐᑦ 
ᓴᖅᑭᔮᖅᑎᑕᐅᑐᐃᓐᓇᕆᐊᓖᑦ ᓄᓇᓖᑦ ᐸᕐᓇᐅᑎᖓᓂ 
ᐱᕙᓪᓕᐊᑎᑕᐅᔪᒪᔪᓄᑦ ᑭᓯᐊᓂ ᓈᒻᒪᙱᑐᐃᓐᓇᕆᐊᓕᒃ 
ᐱᔾᔪᑎᒋᓪᓗᒍ ᐅᓗᕆᐊᓇᖅᑐᒧᑦ ᓄᓇᙳᐊᓕᐅᖅᑐᖃᒐᔪᙱᒻᒪᑦ, 
ᓄᓇᓕᕆᓂᕐᒥᑦ ᐃᓕᓐᓂᐊᕐᓂᖅ, ᑯᕕᕝᕕᖕᓂ ᐃᓕᓐᓂᐊᕐᓂᖅ, 
ᐅᕝᕙᓘᓐᓃᑦ ᕿᒧᒡᔪᖕᓂ ᐃᓕᓐᓂᐊᕐᓂᖅ ᐃᑲᔪᖅᑐᐃᔪᓂᑦ 
ᐊᕙᑖ ᓈᒻᒪᒐᔭᕐᓂᖓᓂ ᐱᕙᓪᓕᐊᑎᑕᐅᔪᒧᑦ ᐊᒻᒪ 
ᓇᓗᓇᐃᖅᓯᒪᔪᖅ ᑕᐅᑦᑐᒃᓴᖓ ᐊᕕᒃᑐᖅᓯᒪᔪᓂ, ᐅᑯᐊᓗ 
ᐊᐳᒻᒧᑦ ᓴᐴᓗᑕᖅᑖᕆᐊᓖᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᖁᐊᖑᐃᓐᓇᐅᔭᖅᑐᒥᑦ ᑎᑎᕋᖅᓯᒪᔪᓂᒃ ᐱᖃᕆᐊᖃᖅᐳᑦ 
ᐊᓯᖏᓐᓂᒡᓗ ᐅᓗᕆᐊᓇᖅᑐᓂᒃ ᓲᕐᓗ ᓯᕕᖓᓂᖏᓐᓂᒃ, 
ᕿᒧᒡᔪᖕᓂᒃ, ᐊᒻᒪ ᑯᕕᕝᕕᖕᓂᑦ ᐸᕐᓇᐅᑎᒥᑦ 
ᑕᑯᒃᓴᐅᑎᑕᐅᓗᑎᒃ − ᖃᐅᔨᒋᐊᕈᑎᒃᓴᐃᑦ ᐅᓄᕐᓂᖅᓴᐅᒃᐸᑕ 
ᐊᑲᐅᓂᖅᓴᐅᓂᐊᖅᐳᖅ. ᑐᐊᐸᒃ ᐊᑭᖃᓪᓗᐊᑕᖅᐳᖅ 
ᑐᑭᓯᐅᒪᒍᑎᒃ ᓄᓇᓕᕆᓂᕐᒥᒃ ᐊᒻᒪ ᖁᐊᖑᐃᓐᓇᐅᔭᕐᓂᖓᑕ 
ᖃᓄᐃᓕᖓᓂᖓᓂᒃ ᐃᒡᓗᓕᕆᔨᕐᔪᐊᒃᑯᓐᓂ 
ᐊᑭᑐᓗᐊᙱᓐᓂᖅᓴᓂᒃ ᐋᖅᑭᒃᓱᐃᔪᓐᓇᕐᓂᖅᓴᐅᑎᑦᑎᓂᐊᖅᐳᑦ 
ᖃᓄᐃᑦᑐᓂᒃ ᑐᙵᕕᑖᕆᐊᖃᕐᒪᖔᑦ (ᓴᕕᕋᔭᖕᓂᒃ, ᕿᔾᔮᕐᓂᒃ, 
ᐅᕝᕙᓘᓐᓃᑦ ᐃᓂᖓᑕ ᐊᕙᓗᖏᓐᓂᒃ) ᐃᑲᔪᖅᑐᐃᓗᑎᒡᓗ 
ᐱᓇᔪᒍᑕᐅᔪᓂᒃ ᑐᐊᐸᖕᒥᑦ ᐊᑐᙱᓐᓂᖅᓴᐅᖁᓪᓗᒋᑦ.

ᑲᑎᒪᔩᑦ 3: ᖃᓄᕐᓕ ᐃᓚᓕᐅᑎᓂᐊᕋᔅᓯᐅᒃ ᐅᓪᓗᕆᐊᓇᖅᑐᓄᑦ ᓄᓇᙳᐊᑦ “ᓄᓇᒥᑦ 
ᓂᕈᐊᕐᓂᕐᒧᑦ/ᓴᓇᒪᓂᖓᓄᑦ” ᐱᕙᓪᓕᐊᓂᖓᓄᑦ?

ᐊᑲᐅᓂᖅᓴᐅᓇᔭᖅᑐᑦ ᓄᓇᓕᕆᔨᒧᑦ ᖃᐅᔨᓴᖅᑕᐅᒃᐸᑕ 
ᓄᓇᓖᑦ ᐸᕐᓇᐅᑎᖏᓐᓂᒃ ᓄᑖᙳᖅᑎᕆᑎᓪᓗᒋᑦ 
ᑕᐃᑲᓂᐅᖏᖔᖅᑐᖅ ᓄᓇᒥᑦ ᓂᕈᐊᖅᓯᖅᑎᓪᓗᒋᑦ 
ᐃᒡᓗᓕᐅᕐᕕᒃᓴᒥᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 
ᐋᖅᑭᒃᓱᐃᔪᖃᑐᐃᓐᓇᕆᐊᓕᒃ “ᖁᐊᖅᓵᕐᓇᓪᓚᕆᖕᓂᖓᓂ” 
ᐅᓗᕆᐊᓇᖅᑐᓄᑦ ᓄᓇᙳᐊᕐᒥ, ᑭᓯᐊᓂ ᑐᙵᕕᖓᑕ 
ᑕᐅᑦᑐᒃᓴᖓ ᐋᖅᑭᒋᐊᖅᑕᐅᓇᔭᖅᐳᖅ ᖃᓄᐃᓕᖓᓂᖏᑦ 
ᑭᐅᔪᒪᓪᓗᒋᑦ. ᑮᓇᐅᔭᖃᑦᑎᐊᙱᓐᓂᖅ ᓯᕗᓪᓕᓂᑦ ᓄᓇᓂᑦ 
ᖃᐅᔨᓴᕐᓂᖅ ᐊᑲᐅᙱᓕᐅᕈᑕᐅᕗᖅ.

ᕙᑉᕇᔅ ᑲᓪᒧᓪᔅ – ᖃᐅᔨᓴᖅᑎᐅᖃᑕᐅᔪᖅ, ᐅᑭᐅᖅᑕᖅᑐᒥ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᓴᐅᒪᖃᑎᒌᒃᑎᓄᑦ - 
ᔫᑳᓐᒥ ᓯᓚᑦᑐᖅᓴᕐᕕᒃ
ᓄᓇᐅᑉ ᖁᐊᖑᓂᖓ ᐊᐅᒃᐸᓪᓕᐊᓂᖓ ᐊᒃᑐᐃᕙᒃᐳᖅ 
ᐊᖅᑯᑎᓂᑦ ᐊᖅᑯᑎᐊᓗᖕᓂᓪᓗ. ᖃᐅᔨᓴᕐᓂᕐᒥᑦ 
ᖁᐊᖑᐃᓐᓇᖅᑐᖅ ᓄᓇ ᐊᒃᑐᐃᕙᖕᓂᖓᓂ ᐊᖅᑯᒻᒥᑦ, 
ᐊᔾᔨᙳᐊᒥᑦ ᑕᑯᓐᓇᓚᐅᖅᑐᖅ ᐃᑎᓂᖅᓴᒥᑦ 
ᐊᖕᒪᔪᓕᐅᕆᐊᖃᖅᑐᑦ. ᐊᖕᒪᔪᐃᑦ ᖃᐅᔨᔾᔪᑕᐅᓚᐅᖅᐳᑦ 
ᓯᑯᕐᔪᐊᕌᓗᖕᓂᑦ ᓄᓇᐅᑉ ᐃᓗᑐᖄᓂᑦ. ᖃᐅᔨᓴᕐᓂᖅ 
ᓂᒡᓕᓇᕐᓂᖓᓂᑦ ᖃᐅᔨᓴᕈᑕᐅᕗᖅ ᐃᒡᓗᕐᔪᐊᑦ 
ᐊᑖᓂ ᖃᐅᔨᔾᔪᑕᐅᔪᓐᓇᖅᑐᑦ ᖁᐊᖑᓂᖓᑕ 
ᖁᕝᕙᕆᐊᕆᐊᖃᕐᓂᖓᓂ ᐊᓯᖏᓐᓂᒡᓗ 
ᐊᒃᑐᐃᓂᐅᔪᓂᑦ ᑐᙵᕕᐊᓂᑦ. ᓯᓚᐅᑉ ᓂᒡᓕᓇᕐᓂᖓ 
ᖃᐅᔨᓴᕈᑎᑦᑎᐊᕙᐅᓇᔭᙱᑦᑐᖅ ᖃᓄᐃᓕᖕᒪᖔ ᓄᓇᐅᑉ 
ᐊᑖᓂ. ᑲᓇᑕᓕᒫᒧᑦ ᑎᑎᖅᑲᖃᕐᓗᓂ ᐊᑑᑎᖃᕋᔭᖅᑐᖅ. 
ᒫᓐᓇᐅᔪᖅ ᑎᑎᖅᑲᐃᑦ ᑐᓴᐅᒪᔭᒃᓴᐅᑲᐅᑎᒋᙱᒻᒪᑕ 
ᓴᖅᑭᑕᐅᓕᑕᐃᓐᓇᖅᐸᒃᖢᑎᒡᓗ ᐊᕐᕌᒍ ᑕᓪᓕᒪᑦ ᐊᓂᒍᕌᖓᑕ 
ᐃᓕᓐᓂᐊᕐᕕᖕᓂ ᓴᖅᑭᑕᐅᓂᑰᒍᑎᒃ.

ᓇᐃᓈᖅᓯᒪᔪᑦ 
ᐅᖃᕆᐊᖅᑐᖅᓯᒪᔪᓂᑦ 
ᑲᔪᓯᔪᖅ

ᒧᕼᐋᒥᑦ ᐃᑦᕇᔅ – ᐊᐅᓚᑦᑎᔨ, ᓄᓇᓕᕆᔨᒃᑯᓐᓄᑦ, YG-
ᐊᖅᑯᑎᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ (ᔫᑳᓐ)
ᐱᓕᕆᐊᖃᓚᐅᖅᑐᖅ ᐱᓕᕆᐊᒥᑦ ᕿᒥᕐᕈᓪᓗᓂ 
ᖃᓄᖅᑐᖅ ᓄᓇᐅᑉ ᖁᐊᖑᓂᖓ ᐊᒃᑐᐃᕙᖕᒪᖔᖏᑦ 
ᐊᖅᑯᑎᓂᑦ ᐊᓛᔅᑲᒥᑦ. 35% ᐊᖅᑯᑎᑦ ᐊᒃᑐᖅᑕᐅᓯᒪᕗᑦ 
ᓄᓇᐅᑉ ᖁᐊᖑᐃᓐᓇᖕᓂᖓᓄᑦ, ᐃᓚᖏᑦ ᐊᖅᑯᑏᑦ 
ᐊᑦᑕᕐᓇᕐᓂᕐᓴᐅᓪᓗᑎᒃ ᐊᓯᖏᓐᓂᑦ. ᐊᑐᖅᑕᐅᖃᑦᑕᕐᓂᐊᖅᑐᑦ 
ᖁᐊᖑᐃᓐᓇᐅᔭᕐᓂᖓᑕ ᓄᓇᙳᐊᖏᑦ ᓈᒻᒪᓚᐅᙱᑉᐳᑦ 
ᐊᒻᒪ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᖅᑕᐅᔭᕆᐊᖃᖅᖢᓂ. 
ᓇᓗᓇᐃᔭᑦᑎᐊᖅᓯᒪᔪᒻᒪᕆᖕᒥᑦ ᖁᐊᖑᐃᓐᓇᖅᑐᖅ 
ᓄᓇᒧᑦ ᑎᑎᖅᑲᖃᕆᐊᖃᓛᖅᑐᑦ ᐃᓱᒪᓕᐅᕆᓂᐊᕐᓗᑎᒃ 
ᐊᖅᑯᓯᐅᕐᓂᕐᒥᑦ ᐋᖅᑭᐅᒪᑎᑦᑎᓂᕐᒥᓪᓗ. 
ᐆᒃᑑᑎᒋᓗᒍ,ᖁᐊᖑᐃᓇᐅᔭᙱᑦᑐᓂᑦ ᓄᓇᓂᑦ, 
ᑐᐊᐸᒃᑕᐅᒻᒧᑦ ᓄᓇᓕᕆᓂᖅ ᓴᓇᔭᐅᑎᓪᓗᒍ 
ᐊᑭᑭᓐᓂᖅᓴᐅᕗᖅ ᖁᐊᖑᐃᓐᓇᐅᔭᖅᑐᕐᓕ ᓄᓇ 
ᓄᓇᓕᕆᔭᐅᔪᖅ ᓴᓇᔭᐅᑎᓪᓗᒍ ᖁᐊᖑᐃᓐᓇᐅᔭᕐᓂᖓ 
ᐱᐅᔪᓐᓃᖅᐸᓪᓕᐊᓂᐊᖅᐳᖅ. ᐅᑯᐊ ᖁᐊᖑᐃᓐᓇᐅᔭᖅᑐᒧᑦ 
ᖃᐅᔨᒋᐊᕈᑎᒃᓴᐃᑦ ᐱᔭᐅᔭᕆᐊᖃᓚᐅᖅᑐᑦ ᐃᔾᔫᑉ 
ᖃᓄᐃᑦᑑᓂᖓ, ᐊᐅᒃᑕᕐᓂᖓᑕ ᖁᐊᖅᑕᕐᓂᖓᑕ 
ᐃᔾᔪᓂᖓ, ᖁᐊᖑᐃᓐᓇᐅᔭᕐᓂᖓᑕ ᐃᔾᔪᓂᖓ, ᐊᒻᒪ 
ᓯᑰᑉ ᖃᓄᐃᑦᑑᓂᖓ ᐃᔾᔪᕐᒦᑦᑐᖅ, ᓲᕐᓗ ᓄᓇᒥ 
ᓂᓚᒃᓯᒪᔪᑦ. ᐱᒻᒪᕆᐅᔪᖅ ᑖᒃᑯᐊ ᖃᐅᔨᒪᔨᑕᒻᒪᕇᑦ 
ᖁᐊᖑᐃᓐᓇᖅᑐᖅ ᓄᓇᓕᕆᓕᒪᓂᐊᕐᓗᑎᒃ. 
ᐃᒪᐃᒐᔪᒃᐳᖅ, ᐊᖅᑯᓯᐅᖅᑕᐅᓂᐊᖅᑐᑦ 
ᑕᐅᑦᑐᒃᓴᖏᑦ ᓂᓚᓕᖕᒥᑦ ᐃᔾᔪᒦᑦᑕᕆᐊᖃᙱᑉᐳᑦ 
ᐊᒻᒪ ᓯᑯᖃᕐᓂᖓᓃᑦᑕᕆᐊᖃᙱᑉᐳᖅ, ᑭᓯᐊᓂ 
ᐅᓄᖅᑐᓂᒃ ᓱᕋᒃᑎᕆᓗᐊᖅᑕᐃᓕᒪᔾᔪᑎᑕᖃᖅᐳᖅ 
ᐊᐅᒃᐸᓪᓕᐊᖏᓐᓂᖅᓴᐅᖁᓪᓗᒍ ᐊᖅᑯᑎᐅᑉ ᐊᑖᒍᑦ 
(ᐅᔭᕋᓱᒡᔪᐃᑦ ᐊᓂᐊᔾᔪᑕᐅᖁᓪᓗᒋᑦ, ᑕᖅᓵᓗᐊᙱᑦᑐᒧᑦ 
ᒥᖑᐊᕐᓗᒋᑦ ᓯᕿᓂᕐᒧᑦ, ᐊᓯᖏᓐᓄᑦ ᐊᒃᑐᐊᓂᖃᖁᓪᓗᒍ). 
ᐅᓗᕆᐊᓇᕐᓂᖏᑦ ᐊᖅᑯᑎᑦ ᖁᐊᖑᐃᓐᓇᖅᑐᖅ ᓄᓇᖓᑕ 
ᐊᓯᔾᔨᖅᐸᓪᓕᐊᓂᖓ ᖃᐅᔨᓴᖅᑕᐅᖕᒥᔪᖅ. ᐃᓚᖃᖅᑐᖅ 

ᑲᑎᒪᔩᑦ 4: ᖃᓄᕐᓕ ᐃᓚᓕᐅᑎᓂᐊᕋᔅᓯᐅᒃ ᐅᓪᓗᕆᐊᓇᖅᑐᓄᑦ ᓄᓇᙳᐊᑦ 
“ᓴᓇᔭᐅᓂᖓᓄᑦ/ᐋᖅᑭᐅᒪᑎᑕᐅᓂᖓᓄ” ᐱᕙᓪᓕᐊᓂᖓᓄᑦ?

ᐊᖕᒪᖅᑕᐅᓯᒪᔪᓂᑦ ᖃᐅᔨᓴᕐᓂᕐᒥᑦ ᓂᒡᓕᓇᕐᓂᖓᓂᒡᓗ 
ᖃᐅᔨᓴᕐᓂᖅ ᖃᓄᐃᑦᑑᓂᖓᓂᒡᓗ.

ᐋᑦ ᔅᑑᐊᑦ – ᑐᑭᒧᐊᒃᑎᑦᑎᔨ ᐃᖏᕐᕋᔪᓕᕆᓂᕐᒧᑦ 
ᐊᑐᐊᒐᓂᑦ ᐱᕙᒌᔭᐃᓂᕐᒥᓪᓗ, ᓄᓇᕗᑦ ᒐᕙᒪᒃᑯᖏᑦᑕ 
ᐃᖏᕐᕋᔪᓕᕆᓂᕐᒧᑦ ᐸᕐᓇᐃᔨᖏᓐᓄᑦ.
ᖁᐊᖑᐃᓐᓇᖅᑐᖅ ᓄᓇᒧᑦ ᑎᑎᖅᑲᖏᑦ 
ᐅᓗᕆᐊᓇᖅᑐᓄᓪᓗ ᓄᓇᙳᐊᓕᐊᑦ ᐃᑲᔫᑎᖃᒻᒪᕆᒃᐳᖅ 
ᓴᓇᒪᓂᖓᓂ ᐋᖅᑭᐅᒪᑎᑕᐅᓂᖓᓂᒡᓗ 
ᐃᖏᕐᕋᔾᔪᑎᓄᑦ ᒪᑭᒪᐅᑎᓄᑦ. ᓄᓇᕗᑦ 
ᐊᕕᒃᑐᖅᓯᒪᔪᓂᑦ ᐊᑦᑕᑕᖅᓯᒪᙱᑦᑐᑐᐊᑦ 
ᑲᓇᑕᐅᑉ ᐊᖅᑯᑎᖏᓐᓄᑦ ᑐᙵᕕᖃᖅᖢᑎᒡᓗ 
ᖃᖓᑕᓲᓄᑦ. ᖁᐊᖑᐃᓐᓇᐅᔭᖅᑐᒥᑦ ᖃᐅᔨᓴᖅᑐᑦ 
ᐃᑲᔫᑎᖃᒻᒪᕆᓚᐅᖅᐳᖅ ᑕᐅᑦᑐᒃᓴᖓᓄᑦ ᐃᖃᓗᖕᓂ 
ᐅᑕᖅᑭᕕᒃᑖᓵᒥᑦ ᐊᒻᒪ ᒥᑦᑕᕐᕕᖕᒥᑦ, ᒪᑭᒪᔾᔪᑎᖏᑦ 
ᓱᕋᒃᓴᕋᐃᙱᓐᓂᖅᓴᐅᓕᖅᖢᑎᒃ ᖁᐊᖑᐃᓐᓇᐅᔭᖅᑑᑉ 
ᐊᐅᒃᐸᓪᓕᐊᓂᖓᓄᑦ. ᐱᒻᒪᕆᐊᓘᕗᖅ ᓄᓇᓕᕆᓂᕐᒧᑦ 
ᐱᓕᕆᐊᒃᓴᑦ ᐱᓕᕆᐊᕆᕙᒡᓗᒋᑦ ᐱᓕᕆᐊᒃᓴᖅ 
ᐱᒋᐊᖅᑕᐅᓚᐅᙱᑎᓪᓗᒍ ᓇᓗᓇᐃᖅᓯᓇᓱᒡᓗᑎᒃ 
ᖁᐊᖑᐃᓐᓇᐅᔭᖅᑑᑉ ᖃᓄᐃᓕᖓᓂᖓᓂᒃ. 
ᓄᓇᓕᖕᓃᑦᑐᓂᒃ ᑐᓴᕋᓱᒋᐊᖃᖅᐳᑦ 
ᓄᓇᓕᖕᓂ ᖃᐅᔨᒪᔭᖏᑦ ᐱᖃᓯᐅᔾᔭᐅᖁᓪᓗᒋᑦ 
ᒪᑭᒪᔾᔪᑎᒋᓂᐊᖅᑕᖏᑕ ᑕᐅᑦᑐᒃᓴᖓᓄᑦ ᐊᒻᒪᓗ 
ᐃᑲᔫᑕᐅᓗᓂ ᒪᑭᒪᔾᔪᑎᖏᑦ ᑲᒪᒋᔭᐅᓂᐊᖅᑎᓪᓗᒋᑦ. 
ᐊᖅᑯᓯᐅᒃᑲᓐᓂᕈᒪᓪᓗᑎᒃ ᐃᒃᐱᐊᕐᔪᖕᒥ ᓇᓂᓯᕕᖕᒧᑦ 
ᐊᐅᓚᑕᐅᓚᐅᖅᓯᒪᔪᑦ ᓄᓇᓕᖕᓂ ᖃᐅᔨᒪᔭᖏᓄᑦ 
ᐊᑐᕐᑕᐅᓪᓗᓂ ᐃᑲᔫᑕᐅᔪᖅ ᓴᓇᒪᓂᖓᓂ ᐊᖅᑯᑎᐅᑉ.

ᓇᐃᓈᖅᓯᒪᔪᑦ 
ᐅᖃᕆᐊᖅᑐᖅᓯᒪᔪᓂᑦ 
ᑲᔪᓯᔪᖅ

ᒧᕇᓯ ᖐᒧ - ᐊᕙᑎᓕᕆᔨᒻᒪᕆᒃ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (ᓄᓇᕗᑦ)
ᓄᓇᓕᕆᓂᕐᒥᑦ ᖃᐅᔨᓵᓂᓚᐅᖅᐳᑦ ᐊᑲᐅᙱᓕᐅᕈᑎᓂᒃ 
ᐱᑕᖃᙱᖦᖢᓂ ᐃᓂᒋᑎᑕᐅᔪᓂᑦ ᓂᕈᐊᖅᑕᐅᓚᐅᖅᑐᑦ 
ᐱᕙᓪᓕᐊᑎᑕᐅᔪᒪᓪᓗᑎᒃ. ᑭᓯᐊᓂᓕ ᓂᓚᖕᒧᑦ 
ᐅᓗᕆᐊᓇᖅᑐᖅᓯᐊᓚᐅᖅᑐᑦ ᐊᑐᖅᖢᑎᒃ ᐊᔪᕐᓇᙱᑦᑐᓂᑦ 
ᐱᓕᕆᔾᔪᑎᓂᑦ ᑕᐃᒃᑯᐊ ᓄᓇᒥᑦ ᖃᐅᔨᓴᖅᑏᑦ 
ᖃᐅᔨᓐᓂᙱᑕᖓᓂᑦ. 1993−ᒥ ᓄᓇᒥᑦ ᖃᐅᔨᓴᖅᑕᕕᓂᕐᒥᑦ 
ᐳᐊᕐᕆᔭᕈᓐᓇᓚᐅᖅᑐᑦ 0.9m, 2014−ᒥᓪᓗ ᖃᐅᔨᓴᕐᓂᖅ 
ᐳᐊᕐᕆᔭᕈᓐᓇᓚᐅᖅᑐᑦ 1.4m−ᒥᑦ. ᐊᔾᔨᒌᙱᔾᔪᑎᒋᔭᖏᑦ 
ᐃᓗᑐᓂᖏᑦ ᓂᓚᖕᒧᑦ ᑕᐃᒪᐃᓕᖅᑐᖅ. ᐱᑐᐃᓐᓇᐅᙱᑦᑐᑦ 
ᑎᑎᖅᑲᑦ ᖃᐅᔨᓴᕈᑏᓪᓗ ᑎᑎᖅᑲᖃᐅᓗᐊᖅᑐᒻᒪᕆᐅᓚᐅᕐᒪᑕ 
ᑕᒪᓐᓇᓗ ᖃᐅᔨᔭᐅᙱᔾᔪᑎᒋᓕᖅᖢᓂᐅᒃ. ᑎᑎᖅᑲᓪᓗᐊᑕᓂᑦ 
ᓄᓇᐅᑉ ᓂᓛ ᓇᓂᔭᐅᓚᐅᖅᐳᑦ ᐊᒃᓱᕈᕐᓇᕈᑕᐅᓕᖅᖢᓂ 
ᓴᓇᕝᕕᐅᔭᕆᐊᒃᓴᖅ. ᐱᒡᒐᓇᕈᓐᓃᖅᑎᒃᑲᓂᕈᓂ 
ᐊᒻᒪ ᑕᑯᓇᒃᑲᓐᓂᕐᓗᒋᑦ ᐊᑐᓂ ᐃᑭᐊᖅᑭᕕᒃᑯᑦ 
ᑐᑭᓯᒋᐊᕐᕕᒃᓴᑦ Google−ᑯᑦ ᐊᑲᐅᙱᓕᐅᕈᑎᒧᑦ 
ᐋᖅᑭᒋᐊᕈᑕᐅᓇᔭᓚᐅᖅᐳᑦ ᐊᑦᑕᕐᓇᖅᑐᑦ 
ᐊᒃᑐᐃᓗᐊᖅᑕᐃᓕᑎᑦᑎᔪᓪᓗ  ᓇᓗᓇᐃᖅᑕᐅᔪᓐᓇᖅᑎᓪᓗᒋᑦ 
ᐋᖅᑭᐅᒪᑎᑦᑎᔾᔪᑎᐅᙱᖔᖅᑐᑦ. ᐊᑦᑕᕐᓇᖅᑐᑦ 
ᓇᓗᓇᐃᖅᑕᐅᔪᓐᓇᕋᔭᓚᐅᖅᐸᑕ ᐃᓂᒃᓴᖓᓂ 
ᓂᕈᐊᖅᐸᓪᓕᐊᑎᓪᓗᒋᑦ, ᐃᒡᓗᕐᔪᐊᑉ ᐃᓂᖓ 
ᐅᓗᕆᐊᓇᙱᓐᓂᖅᓴᐅᑎᑕᐅᓇᔭᓚᐅᖅᐳᖅ 
ᑲᒪᒋᔭᐅᑐᐃᓐᓇᕆᐊᖃᙱᖔᕐᓗᓂ ᐃᒡᓗᕐᔪᐊᖅ ᐃᓂᖓᓗ 
ᓯᑯ ᐅᓗᕆᐊᓇᖅᑐᖅ ᑲᒪᒋᔭᐅᓗᓂ.

ᑳᓕᓐ ᐊᕕ – ᓄᓇᓕᕆᓂᕐᒧᑦ ᐱᓇᔫᑎᓕᕆᔨᒻᒪᕆᒃ, 
ᓄᓇᑦᑎᐊᑉ ᒐᕙᒪᒃᑯᖏᓐᓄᑦ

ᑕᒻᒪᖅᓯᒪᙱᑦᑐᑦ ᐅᖓᓯᒃᑐᒥ ᓇᓚᐅᑦᑖᖅᑕᐅᓯᒪᔪᑦ 
ᓄᓇᙳᐊᕐᓂᖅ (InSar) ᐱᐅᓯᕚᓪᓕᕐᓂᐊᖅᐳᑦ 
ᐊᔾᔨᙳᐊᓂᒃ ᐱᒃᑲᓐᓂᖅᐸᑕ. ᐊᕐᕌᒎᖕᓄ ᒪᕐᕉᖕᓄ 
ᑎᑎᖅᑲᓂ 15−ᓂ ᐊᑐᒐᒃᓴᓂ ᐊᔾᔨᙳᐊᖅᑖᕐᓇᖅᑐᖅ, 
ᐱᐅᔪᒻᒪᕆᖕᓂ, ᐊᑑᑎᓕᖕᓂ ᑎᑎᖅᑲᓂᑦ. InSar 
ᓄᓇᙳᐊᓕᕆᓂᕐᒧᑦ ᖃᐅᔨᓴᕈᑎᑦ ᓄᓇᐅᑉ ᖄᖓᓃᑦᑐᓂᒃ 
ᑐᐊᐸᒃᑕᕐᓂᖅ, ᐱᒻᒪᕆᐅᒋᔭᐅᓪᓗᐊᑕᓚᐅᖅᐳᖅ 
ᐱᖃᑎᐅᖃᑕᐅᔪᓄᑦ. ᐱᓕᕆᐊᖑᔪᖅ ᒫᓐᓇ $4−
ᒥᓕᐊᓐᑐᓪᓗᐊᖅᑐᓂᒃ ᑎᑎᕋᖅᓯᒪᔪᖁᑎᖃᖅᐳᑦ ᐊᒻᒪ 
ᐱᓕᕆᕝᕕᐅᑉ ᐃᓗᐊᓂ ᐱᓕᕆᐊᖑᕙᓪᓕᐊᔪᓂᑦ. ᑎᑎᖅᑲᑦ 
ᐱᔭᒃᓴᐅᔪᑦ ᖃᕆᑕᐅᔭᒃᑯᑦ ᓄᓇᙳᐊᓕᕆᔾᔪᑎᓂᑦ.

ᑲᑎᒪᔩᑦ 4: ᖃᓄᕐᓕ ᐃᓚᓕᐅᑎᓂᐊᕋᔅᓯᐅᒃ ᐅᓪᓗᕆᐊᓇᖅᑐᓄᑦ ᓄᓇᙳᐊᑦ 
“ᓴᓇᔭᐅᓂᖓᓄᑦ/ᐋᖅᑭᐅᒪᑎᑕᐅᓂᖓᓄ” ᐱᕙᓪᓕᐊᓂᖓᓄᑦ?

ᓇᐃᓈᖅᓯᒪᔪᑦ 
ᐅᖃᕆᐊᖅᑐᖅᓯᒪᔪᓂᑦ 
ᑲᔪᓯᔪᖅ

ᖃᓄᐃᓕᐅᕈᑕᐅᖁᔭᑦ 
ᖃᓄᐃᓕᐅᒐᒃᓴᓪᓗ
ᐃᓚᐅᔪᑦ ᓇᓗᓇᐃᔭᐃᓚᐅᖅᑐᑦ ᑎᓴᒪᓂᑦ 
ᐊᒃᓱᕉᑕᐅᓪᓗᐊᑕᖅᑐᓂᑦ ᕿᒥᕐᕈᔭᕆᐊᒃᓴᖅ ᑲᑎᒪᑎᓪᓗᒋᑦ. 
ᑖᒃᑯᐊ ᐊᑐᕐᑕᐅᓚᐅᖅᑐᑦ ᑎᑎᕋᖅᑕᐅᓪᓗᑎᒃ ᐊᑐᖅᑕᕕᓃᑦ 
ᖃᐅᔨᒪᔭᓪᓗ ᐃᓚᐅᔪᓄᑦ ᑕᒪᐃᓐᓂ ᓇᓗᓇᐃᔭᐃᓇᓱᒃᖢᑎᒃ 
ᐊᑲᐅᙱᓕᐅᕈᑎᓂᒃ ᐋᖅᑭᒍᑎᒃᓴᓂᒡᓗ. ᑖᒃᑯᐊ ᐱᔾᔪᑕᐅᔪᑦ 
ᐋᖅᑭᒍᑕᐅᕗᖅ ᐊᑐᓕᖁᔨᔾᔪᑎᑦ ᑐᙵᕕᒋᓂᐊᖅᑕᖓᓂᒃ 
ᑖᒃᑯᓄᖓ ᑲᑎᙵᔪᓄᑦ ᐋᖅᑭᒃᑕᐅᖃᑦᑕᖅᑐᓂᑦ 
ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐅᓗᕆᐊᓇᖅᑐᒥᑦ 
ᓄᓇᙳᐊᓕᐅᖅᑎᓪᓗᒋᑦ ᐅᑭᐅᖅᑕᖅᑐᒥ.

ᐃᓚᐅᔪᑦ ᖃᐅᔨᓇᓱᓚᐅᖅᐳᑦ ᐊᒃᓱᕈᕐᓇᖅᑐᓂᑦ ᐊᒻᒪ 
ᐱᔾᔪᑕᐅᔪᓂᑦ ᐃᓕᓐᓂᐊᖅᓯᓐᓛ ᑲᑎᒪᑎᑕᐅᑲᑕᒃᖢᑎᒃ 
ᐊᒻᒪ ᑲᑎᙵᓪᓗᑎᒃ ᐅᖃᖃᑎᒌᒃᑎᑦᑎᓪᓗᑎᒃ. 
ᖃᓄᐃᓕᐅᕈᑕᐅᖁᔭᑦ ᖃᓄᐃᓕᐅᒐᒃᓴᓂᑦ 
ᓴᖅᑭᑦᑐᖃᓚᐅᖅᐳᖅ ᐅᖃᖃᑎᒌᒃᑎᓪᓗᒋᑦ, 

ᑲᑎᖦᖢᒋᑦᓄᓇᙳᐊᓕᐅᖅᑎᓪᓚᒋᑦ ᖃᐅᔨᒪᔭᖏᑦ, 
ᐊᑐᖅᑎᓪᓗᐊᑕᐃᑦ ᐱᔭᕆᐊᓕᖏᑦ ᐊᒻᒪ ᐃᓚᐅᔪᑦ 
ᐊᑐᖅᓯᒪᔭᖏᑦ ᐊᐅᓚᑦᑎᖃᑕᐅᑎᓪᓗᒋᑦ 
ᓄᓇᙳᐊᓕᕆᓂᕐᒧᑦ ᐱᓕᕆᐊᒃᓴᓂᒃ.  

ᐃᓚᐅᔪᑦ ᓂᕈᐊᓚᐅᖅᐳᑦ ᐊᑐᓕᖁᔭᐅᓪᓗᐊᑕᖅᑐᓂᑦ 
ᐱᒻᒪᕆᐅᓂᖏᓐᓂᒃ ᑲᑎᙵᑎᓪᓗᒋᑦ 
ᐅᖃᖃᑎᒋᒍᑕᐅᓚᐅᖅᑐᑦ ᐱᔭᐅᔪᓂᒃ ᐊᒻᒪᓗ 
ᓯᕗᓪᓕᐅᑎᑕᐅᔪᒪᓛᓂᒃ ᐊᑦᑕᕐᓇᖅᑐᑦ ᓄᓇᙳᐊᓂᑦ 
ᐱᐅᓯᒋᐊᕈᑕᐅᓂᐊᖅᑐᒥᒃ. ᐊᒻᒪᓗ, ᐃᓚᐅᔪᑦ 
ᓴᖅᑭᑦᑎᓚᐅᖅᐳᑦ ᖃᓄᐃᓕᐅᒃᑲᓐᓂᒐᒃᓴᒥᑦ 
ᑎᑭᓐᓇᓱᒡᓗᒍ ᑕᒪᐃᓐᓂᒃ ᖃᓄᐃᓕᐅᕆᐊᖁᔭᐅᔾᔪᑎᑦ. 
ᐊᒻᒪ ᓱᓕ ᓇᓗᓇᐃᔭᐃᓪᓗᑎᒃ ᐊᐃᑉᐸᖓᓂᑦ 
ᖃᓄᐃᓕᐅᕆᐊᖁᔭᒃᓴᓂᑦ.

1.	 ᐋᖅᑭᒃᓱᐃᓂᖅ ᐊᑑᑎᖃᖅᑐᒥᑦ ᓇᓃᓐᓂᖏᓐᓄᑦ 
ᐱᓕᕆᐊᓄᑦ

2.	 ᐃᓚᓕᐅᔾᔨᓂᖅ ᓄᓇᙳᐊᓂᑦ 
ᐃᓱᒪᓕᐅᕆᑎᓪᓗᒋᑦ ᐊᑐᐊᒐᓪᓗ

3.	 ᐱᐅᓯᒋᐊᖅᑎᕆᓂᖅ ᓄᓇᙳᐊᓕᐅᕐᓂᕐᒥᑦ
4.	 ᑐᓴᐅᒪᖃᑎᒌᖕᓂᖅ ᖁᐊᖑᐃᓐᓇᖅᑑᑉ 

ᐅᓗᕆᐊᓇᕐᓂᖓᑕ ᓯᓚᒧᑦ ᑎᑎᖅᑲᓂᑦ

ᖃᓄᐃᓕᐅᕆᐊᖁᔨᔾᔪᑎᓕᐅᓚᐅᖅᐳᑦ ᐅᑯᓂᐊ 
ᐊᒃᓱᕉᑕᐅᔪᓂᑦ ᑲᒪᒋᔭᖃᖕᓂᐊᕐᓗᑎᒃ

ᓴᖅᑭᑦᑎᓗᑎᒃ ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒌᓂᑦ ᐊᒻᒪᓗ 
ᑐᙵᕕᒃᓴᒥᑦ ᐱᓕᕆᖃᑎᒌᖕᓂᖕᒧᑦ, ᐃᒪᐃᓕᐅᖕᓂᐊᕐᓗᑎᒃ:
•	 ᑐᓴᐅᒪᔭᒃᓴᐃᑦ ᓯᐊᒻᒪᒃᑕᐅᑦᑎᐊᕐᐸᒡᓗᑎᒃ;
•	 ᓇᓗᓇᐃᔭᕐᓗᒋᑦ ᐱᔭᐅᔭᕆᐊᓖᑦ; ᐊᒻᒪᓗ
•	 ᐱᑕᖃᙱᑦᑐᓂᑦ ᕿᒥᕐᕈᓗᑎᒃ ᐱᑕᖃᙱᑦᑐᓂᑦ 

ᑎᑎᖅᑲᓂᑦ.

ᓴᖅᑭᑦᑎᓗᑎᒃ ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᐅᓂ 
ᐱᓕᕆᖃᑎᒌᒃᓴᓂᑦ.

ᓴᖅᑭᑦᑎᓗᑎᒃ ᓄᓇᙳᐊᒥᑦ ᐊᑐᖅᐸᖕᓂᐊᖅᑐᓂᑦ 
ᓄᓇᙳᐊᓕᐅᕆᔨᓪᓗ ᑲᑎᒪᔨᕋᓛᓂᑦ ᐊᕕᒃᑐᖅᓯᒪᔪᓂ 
ᐱᓕᕆᖃᑎᒌᓂᑦ ᐃᒪᐃᓕᐅᕐᓂᐊᖅᑐᓂᑦ:

•	 ᖃᐅᔨᓇᓱᒡᓗᑎᒃ ᑎᑎᖅᑲᑦ ᓇᓕᐊᒃ ᐊᑑᑎᖃᕐᒪᖔᑦ;
•	 ᖃᐅᔨᓴᕐᓗᑎᒃ ᑭᓱᑦ ᑎᑎᖅᑲᑦ ᐊᑐᐃᓐᓇᐅᖕᒪᖔᑦ; 

ᐊᒻᒪᓗ
•	 ᖃᐅᔨᓇᓱᒡᓗᑎᒃ ᑎᑎᖅᑲᑦ ᓈᒻᒪᖕᒪᖔᑦ.

ᑕᒪᐃᓐᓂᒃ ᖃᓄᐃᓕᐅᕆᐊᖁᔭᐅᔾᔪᑎ ᑭᖑᓪᓕᕐᒥ ᐱᓕᕆᐊᒃᓴᑦ

ᖃᓄᐃᓕᐅᕈᑕᐅᖁᔭᑦ 
ᐋᖅᑭᒃᓱᐃᓂᖕᒧᑦ ᐊᑑᑎᓕᖕᒥᑦ 
ᓄᓇᙳᐊᓕᐅᖕᓂᖕᒧᑦ ᐱᓕᕆᐊᒥᑦ1

1.1

ᐊᔪᙱᑦᑎᐊᖅᑐᒥᑦ ᑐᑭᒧᐊᒃᑎᑖᕐᓗᑎᒃ, ᐊᑕᓂᐊᖅᑐᒥᑦ 
ᐱᓕᕆᖃᑎᒌᓄᑦ

ᑎᑎᕋᖅᓯᒪᔪᓂᑦ ᕿᒥᕐᕈᑎᑦᑎᓗᑎᒃ, ᐱᑕᖃᙱᓐᓂᖏᓐᓂᒃ 
ᖃᐅᔨᓴᖅᑎᑦᑎᓗᑎᒃ, ᐊᒻᒪᐃᓛᒃ ᑲᑎᑦᑎᓕᕐᒥᓗᑎᒃ 
ᐱᔭᕆᐊᖃᓪᓚᕆᒃᑐᓂᑦ ᑎᑎᖅᑲᓂᑦ

ᓇᓗᓇᐃᔭᐃᓗᑎᒃ ᐊᑐᕐᐸᒐᔭᖅᑐᓂᑦ ᐊᑐᕐᐸᒃᑐᓪᓗ 
ᐱᔭᕆᐊᓕᖏᓐᓂᑦ

ᐱᓕᒻᒪᒃᓴᐃᓗᑎᒃ ᐃᖅᑲᓇᐃᔭᖅᑎᓄᑦ

ᖃᐅᔨᓇᓱᒡᓗᑎᒃ ᖃᓄᐃᓕᐅᕈᓐᓇᖕᒪᖔᖏᑦ ᐃᓗᐊᓐᓂᑦ 
ᑭᓱᓪᓗ ᑳᓐᑐᕌᒃᑕᐅᔪᓐᓇᖕᒪᖔᖏᑦ ᓯᓚᑖᓄᑦ

ᑐᓴᕋᓱᒡᓗᑎᒃ ᓄᓇᓕᖕᓂᑦ ᐊᔾᔨᒌᙱᑦᑑᑎᓄᓪᓗ 
ᐱᓕᕆᕝᕕᐅᔪᓄᑦ

ᓇᓗᓇᐃᔭᐃᓗᑎᒃ ᐱᔭᐅᔭᕆᐊᓕᖕᓂᑦ ᖃᕆᑕᐅᔭᓂᑦ 
ᖃᕆᑕᐅᔭᒃᑰᕈᑎᓂᒡᓗ

ᑮᓇᐅᔭᖅᑖᕋᓱᒡᓗᑎᒃ ᒐᕙᒪᑐᖃᒃᑯᓐᓂ ᓄᓇᕗᒻᒥᓗ

ᐋᖅᑭᒃᓱᐃᓗᑎᒃ ᐱᓕᕆᐊᒃᓴᖏᑦ ᐅᐸᓗᖓᐃᔭᕐᓯᒪᓗᑎᒃ, 
ᒐᕙᒪᒃᑯᓐᓂ ᓂᐅᕕᕐᓗᑎᒃ

ᓴᖅᑭᑦᑎᓗᑎᒃ ᑎᑎᖅᑲᓂᒃ/ᐊᔾᔨᙳᐊᓂᑦ

ᖃᐅᔨᓇᓱᒡᓗᑎᒃ ᐱᖃᖃᑕᐅᔪᑦ ᑭᓱᑖᕆᐊᖃᖕᒪᖔᑦ

ᖃᐅᔨᓇᓱᒡᓗᑎᒃ ᖃᓄᑎᒋ ᓄᓇᙳᐊᖅ

ᐊᐃᑉᐸᖓᓂ ᖃᓄᐃᓕᐅᕆᐊᖁᔭᒃᓴᑦ

ᐊᑑᑎᖃᕋᔭᖕᒪᖔᑦ

ᐃᓚᐅᑎᑦᑎᓗᑎᒃ ᐊᔾᔨᒌᙱᑦᑑᑎᓂᒃ ᐱᖃᖃᑕᐅᔪᓂᑦ:  
ᓄᓇᓖᑦ, ᖃᐅᔨᒪᔭᑐᖃᑦ, ᖁᐊᖑᐃᓐᓇᖅᑐᓂᑦ 
ᓄᓇᓕᕆᔨᒻᒪᕆᖕᓂᑦ, ᐱᓕᕆᐊᓄᑦ ᑐᑭᒧᐊᒃᑎᑦᑎᔨᓂᑦ, 
ᐊᔾᔨᒌᙱᑦᑑᑎᑦ ᐱᓕᕆᕝᕕᖕᒥᐅᑕᑦ, ᓄᓇᓕᕆᔨᑦ 
ᐃᒪᓕᕆᔨᓪᓗ ᑲᑎᒪᔨᑦ, ᓴᓇᕝᕕᐅᓲᑦ, ᐃᓐᓇᑦ, ᐊᖓᔪᖅᑳ, 
ᑲᑎᒪᔨᑦ, ᒪᒃᑯᒃᑐᑦ

ᓴᖅᑭᑦᑎᓗᑎᒃ ᐱᐅᓛᓂᑦ ᐱᓕᕆᔾᔪᓯᕐᓂᑦ, 
ᐊᑕᐅᓯᐅᓕᖓᓕᖅᑎᓪᓗᒋᑦ ᐊᑐᕐᑕᐅᓂᐊᕐᓗᑎᒃ 
ᓄᓇᓕᓕᒫᓂᑦ ᐊᔾᔨᒌᙱᑦᑐᑦ ᓄᓇᓖᑦ 
ᖃᐅᔨᓴᖃᑦᑕᐅᑎᔪᓐᓇᖁᓪᓗᒋᑦ ᖃᐅᔨᓴᖅᑕᐅᓂᑯᕕᓂᕐᓂᑦ 
ᖃᐅᔨᓴᐅᑎᓗᑎᒃ ᐋᐳᓂᑦ ᐋᐳᓄᑦ

ᓴᖅᑭᑦᑎᓗᑎᒃ ᐱᓕᕆᔨᒃᓴᑦ ᐱᓕᕆᐊᒃᓴᖏᓐᓂᑦ

ᑎᑎᕋᕐᓗᑎᒃ ᓄᓇᙳᐊᓂᑦ ᓄᓇᓕᕆᔨᓄᓪᓗ 
ᑳᓐᑐᕌᖃᓲᓂᑦ

ᐱᒋᐊᕐᓗᑎᒃ ᐃᓗᐃᑦᑐᒥᑦ, ᐋᖅᑭᒃᓱᐃᓕᕐᒥᓗᑎᒃ 
ᓇᓗᓇᐃᔭᑦᑎᐊᖅᓯᒪᔪᒥᓂᑦ ᑎᑎᖅᑲᓂᑦ

ᐅᕗᖓᑐᐊᑯᓗᒃ ᑕᐅᑐᒃᑕᐃᓕᒋᐊᕐᓗᑎᒃ

ᑐᙵᕕᓕᐅᕐᓗᑎᒃ

1 ᖃᓄᐃᓕᐅᕈᑕᐅᖁᔭᑦ 
ᐋᖅᑭᒃᓱᐃᓂᖕᒧᑦ ᐊᑑᑎᓕᖕᒥᑦ 
ᓄᓇᙳᐊᓕᐅᖕᓂᖕᒧᑦ ᐱᓕᕆᐊᒥᑦ

ᖃᐅᔨᒪᔭᑦ ᕼᐋᒻᓚᑦᑯᑦ ᑲᑎᒪᔨᖏᓐᓄᐊᕐᑕᐅᓗᑎᒃ.

ᑕᒪᐃᓐᓂᒃ ᖃᓄᐃᓕᐅᕆᐊᖁᔭᐅᔾᔪᑎ ᑭᖑᓪᓕᕐᒥ ᐱᓕᕆᐊᒃᓴᑦ

ᐊᓯᔾᔨᕐᓗᒋᑦ ᒪᓕᒐᑦ ᑖᒃᑯᐊ ᖁᐊᙳᐃᓐᓇᐅᔭᖅᑐᓄᑦ 
ᓄᓇᙳᐊᓕᐅᕐᓂᖅ ᐃᓚᒋᔭᐅᓗᓂ ᓄᓇᓕᖕᓂ ᐸᕐᓇᐅᑎᓂᑦ 
ᓄᓇᓄᓪᓗ ᒪᓕᒐᕋᓛᓂᑦ, ᐃᑲᔪᖅᑎᑕᖃᖅᐸᑦ ᑖᒃᑯᓄᖓ.

ᑎᓕᐅᕐᓗᒋᑦ ᐊᕕᒃᑐᖅᓯᒪᔪᑦ ᐱᓕᒻᒪᒃᓴᐃᓂᕐᒧᑦ 
ᑲᑐᔾᔨᖃᑎᒌᑦ ᐱᓕᒻᒪᒃᓴᐃᖁᓗᒋᑦ ᕼᐋᒻᓚᑦᑯᑦ 
ᑲᑎᒪᔨᖏᓐᓂᑦ ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓂᑦ 
ᐅᖃᓕᒫᕈᓐᓇᖅᓯᖁᓪᓗᒋᑦ, ᑐᑭᓕᐅᕆᓗᑎᒡᓗ, 
ᐊᑐᕐᓂᕐᒥᓪᓗ ᓄᓇᙳᐊᓂᑦ. ᐱᓕᒻᒪᒃᓴᐃᓂᕐᒧᑦ 
ᐃᓕᓐᓂᐊᒐᒃᓴᐃᑦ ᓴᓇᔭᐅᓪᓗᐊᖅᑐᑦ ᐱᓯᒪᔭᐅᓗᑎᒡᓗ 
ᐃᓛᒃᑰᖅᑐᓄᑦ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᓂᑦ. 
ᕼᐋᒻᓚᓕᒫᑦ ᐊᑐᕋᔭᖅᑐᑦ ᓄᓇᙳᐊᓂᑦ ᐸᕐᓇᐃᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ ᒪᓕᒡᓗᑎᒃ ᐱᔭᕆᐊᓕᖏᓐᓂᑦ, 
ᐃᓚᓯᓂᒃᑯᑦ ᐃᓚᓕᐅᔾᔨᓂᒃᑯᓪᓘᓐᓃᑦ ᓄᓇᙳᐊᑦ 
ᓄᓇᓖᑦ ᐸᕐᓇᐅᑎᖏᓐᓄᑦ ᓄᓇᓕᕆᓂᕐᒧᓪᓗ 
ᒪᓕᒐᕋᓛᓄᑦ (ᖁᐊᖑᐃᓐᓇᖅᑐᖅ ᓄᓇᖓᑕ ᖄᖓᒍᑦ), 
ᐋᖅᑭᒍᑕᐅᓂᐊᕐᓗᓂᓘᓐᓃᑦ ᒪᑭᒪᐅᑎᒃᓴᑦ ᑕᐅᑦᑐᒃᓴᖓᓂ 
ᓴᓇᔭᐅᓂᖓᓄᓪᓗ.

ᐃᑲᔪᖅᑐᕐᓗᒋᑦ ᐊᕕᒃᑐᕐᓯᒪᔪᓂᑦ/ᓄᓇᕗᒻᒥ 
ᐊᑐᐊᒐᓕᐅᖅᐸᓪᓕᐊᑎᓪᓗᒋᑦ ᐊᐅᓚᓪᓗᒋᓪᓗ 
ᑐᓴᐅᒪᖃᑎᒌᖕᓂᖏᑦ.

2.1

2.2

ᐊᑐᓕᖁᔭᐅᔪᑦ ᐃᓚᓕᐅᑎᓗᒋᑦ 
ᓄᓇᙳᐊᕐᒧᑦ ᐃᓱᒪᓕᐅᕆᑎᓪᓗᒋᑦ 
ᐊᑐᐊᒐᓂᒡᓗ2

ᐱᓕᕆᖃᑎᑖᑦᑎᐊᕐᓗᑎᒃ ᐱᓕᕆᖃᑎᒃᓴᓂᒡᓗ ᓇᐅᒃᑯᓕᒫᖅ 
ᖁᑦᑎᖕᓂᓕᖕᓂᑦ, ᓄᓇᓕᖕᓂ ᐃᓱᒪᓕᐅᕆᔨᓂᑦ, ᐸᕐᓇᐃᔨᓂᑦ 
ᓄᓇᙳᐊᓕᐅᖅᑎᓂᒡᓗ.

ᑐᑭᓕᐊᕆᔭᐅᓗᑎᒃ ᑎᑎᖅᑲᑦ ᓄᓇᙳᐊᓪᓗ 
ᐸᕐᓇᐃᔾᔪᑎᓄᑦ ᑎᑎᖅᑲᓄᑦ (ᓄᓇᓕᕆᓂᕐᒧᑦ ᒪᓕᒐᕋᓛᓂᑦ, 
ᐸᕐᓇᐅᑎᓪᓗᐊᑕᕐᓄᑦ) ᐊᑐᕐᓗᑎᒃ ᓄᓇᐅᑉ ᖄᖓᒍᑦ, 
ᑭᒡᓕᖃᖅᑎᑕᐅᔪᑦ ᓄᓇᙳᐊᑦ, ᓴᓇᔭᐅᓂᖏᑦ ᒪᓕᒐᒃᓴᐃᑦ, 
ᑐᙵᕕᐊᑕᓗ ᖃᓄᐃᓕᖓᓂᖓᑕ ᒪᓕᒐᒃᓴᖏᓐᓂᑦ.

ᑐᓴᐅᒪᔭᒃᓴᑦ ᐅᑎᖅᑎᑕᐅᑦᑎᐊᕋᓗᐊᕆᐊᒃᓴᖏᓐᓂᑦ 
ᓇᐅᒃᑯᓕᒫᖅ ᖁᑦᑎᖕᓂᓕᕇᖕᓂᑦ.

ᑖᒃᑯᐊ ᓂᕈᐊᖅᑕᐅᓯᒪᔪᑦ ᐃᓱᓕᐅᕆᔨᓪᓗ ᐅᔾᔨᕈᓱᒡᓗᑎᒃ 
ᖃᓄᖅ ᐊᑐᖅᑕᐅᕙᖕᒪᖔᑦ ᑎᑎᖅᑲᑦ.

ᖃᐅᔨᒪᔭᑦ ᕼᐋᒻᓚᑦᑯᑦ ᑲᑎᒪᔨᖏᓐᓄᐊᕐᑕᐅᓗᑎᒃ.

ᐊᑐᕐᐸᒃᑐᑦ ᐊᑐᐃᓐᓇᖃᕐᓗᑎᒃ ᑎᑎᖅᑲᓕᒫᓂᑦ 
(ᑎᑎᖅᑲᓪᓗᐊᑕᑦ) ᓴᓇᔪᓐᓇᖁᓪᓗᒋᑦ ᐊᑐᕐᑎᓪᓗᐊᑕᖕᓄᑦ 
ᓄᓇᙳᐊᓂᑦ

ᑖᒃᑯᐊ ᓄᓇᙳᐊᑦ ᑎᑎᖅᑲᐃᓪᓗ:
•	 ᐊᑐᐃᓐᓇᐅᓗᑎᒃ,
•	 ᑐᑭᓯᔭᕐᓂᕐᓗᑎᒃ,
•	 ᐊᑐᐃᓐᓇᐅᓗᑎᒃ ᖃᕆᑕᐅᔭᒃᑯᑦ, ᐊᒻᒪᓗ
•	 ᑐᕌᖓᓗᑎᒃ ᐊᑐᖅᐸᒃᑐᓄᑦ.

ᐊᐃᑉᐸᖓᓂ ᖃᓄᐃᓕᐅᕆᐊᖁᔭᒃᓴᑦ

ᑐᓴᕋᓱᒡᕕᒋᓗᒋᑦ ᐊᑐᖃᑎᒌᒃᐸᒃᑐᑦ 
ᓄᓇᙳᐊᓕᐅᖅᑎᓪᓗᒋᑦ ᐊᑐᕆᐊᓕᖏᑦ ᐱᔪᒪᔭᖏᓪᓗ 
ᑎᑎᕋᖅᑕᐅᓯᒪᒐᓗᐊᕆᐊᒃᓴᖏᓐᓂᑦ ᓄᓇᙳᐊᓂᑦ 
ᓴᓇᕙᓪᓕᐊᑎᓪᓗᒋᑦ.

ᑐᓴᕋᓱᒡᕕᒋᓗᒋᑦ ᐊᑐᖃᑎᒌᒃᐸᒃᑐᑦ 
ᓄᓇᙳᐊᓕᐅᖅᑎᓪᓗᒋᑦ ᐊᑐᕆᐊᓕᖏᑦ ᐱᔪᒪᔭᖏᓪᓗ 
ᑎᑎᕋᖅᑕᐅᓯᒪᒐᓗᐊᕆᐊᒃᓴᖏᓐᓂᑦ ᓄᓇᙳᐊᓂᑦ 
ᓴᓇᕙᓪᓕᐊᑎᓪᓗᒋᑦ.

ᐱᔭᕆᐊᓖᑦ ᐊᕕᒃᑐᖅᓯᒪᔪᓂ ᒪᓕᒐᓂᑦ ᖁᐊᖑᐃᓐᓇᖅᑐᖅ 
ᓄᓇᙳᐊᓕᐅᕐᓂᖅ ᐃᓚᒋᔭᐅᓗᓂ ᓄᓇᓕᓐᓂ ᐸᕐᓇᐅᑏᑦ 
ᐊᒻᒪ ᑭᓪᓕᓕᐅᕐᓂᕐᒧᑦ ᒪᓕᒐᐃᑦ, ᐃᑲᔪᖅᑐᖅᑕᐅᒍᑎᒃ

ᐃᓚᓕᐅᔾᔭᐅᓗᑎᒃ ᐅᓗᕆᐊᓇᖅᑐᓄᑦ ᓄᓇᙳᐊᓂᑦ 
ᓄᓇᙳᐊᓕᐅᕐᓂᕐᒧᑦ ᐱᓕᕆᐊᒃᓴᓂᑦ ᐱᓕᕆᐊᓄᓪᓗ 
ᐸᕐᓇᐅᑎᓂᑦ, ᐊᑯᓂᐅᔪᒧᑦ ᐸᕐᓇᐅᑎᐅᕙᖕᓂᐊᕐᓗᓂ. 
ᓴᖅᑭᓪᓗᒋᑦ ᐊᑑᑎᐅᔪᑦ ᐊᑯᓂᐅᔪᒧᑦ ᐸᕐᓇᐃᓂᕐᒧᑦ.

ᐃᓚᐅᑎᓪᓗᒋᑦ ᓄᓇᙳᐊᓕᐅᖅᑏᑦ ᐃᓱᒪᓕᐅᕆᑎᓪᓗᒋᑦ.

ᐊᑐᓕᖁᔭᐅᔪᑦ ᐃᓚᓕᐅᔾᔨᓂᕐᒧᑦ 
ᓄᓇᙳᐊᓂᑦ ᐃᓱᒪᓕᐅᕆᑎᓪᓗᒋᑦ 
ᐊᑐᐊᒐᓂᒡᓗ ᑲᔪᓯᔪᖅ2

ᐃᓚᐅᑎᑕᐅᓗᑎᒃ ᐊᑐᖅᐸᒃᑐᑦ ᐱᒋᐊᕐᓂᖓᓂ.

ᑕᒪᐃᓐᓂᒃ ᖃᓄᐃᓕᐅᕆᐊᖁᔭᐅᔾᔪᑎ ᑭᖑᓪᓕᕐᒥ ᐱᓕᕆᐊᒃᓴᑦ

ᑎᑎᖅᑲᐃᑦ ᓈᒻᒪᒃᑎᑕᐅᓗᑎᒃ ᐊᑕᐅᓯᕈᖅᑕᐅᓯᒪᓗᑎᒡᓗ
ᑎᑎᖅᑲᒐᓵᓗᖕᓂᑦ.

ᑎᑎᕋᕐᓗᑎᒃ ᐱᔭᕇᕆᐊᓕᖕᓂᑦ ᓄᓇᐅᑉ 
ᐱᕙᓪᓕᐊᑎᑕᐅᓂᖓᓄᑦ ᐊᑐᕐᑕᐅᓇᔭᖅᑐᖅ 
ᐅᓗᕆᐊᓇᖅᑐᓄᑦ ᓄᓇᙳᐊᓄᑦ ᐱᓕᕆᐊᕆᔭᑦ

ᓴᖅᑭᑦᑎᓗᑎᒃ ᐅᑭᐅᖅᑕᖅᑐᒥᐅᓄᑦ ᐊᔾᔨᒌᓕᖅᑎᑕᐅᔪᒥᑦ
ᐱᓕᕆᖃᑎᒌᓂ ᓴᖅᑭᑦᑎᓗᑎᒃ ᐱᐅᓛᑎᒍᑦ ᐱᐅᓯᕐᓂᑦ
ᐅᖃᓕᒫᒐᓂᑦ ᑖᒃᑯᐊ ᑎᑎᖅᑲᒐᓵᓗᐃᑦ:
•	 ᓈᒻᒪᒃᑲᓗᐊᕆᐊᒃᓴᖏᓐᓂᑦ;
•	 ᐊᔾᔨᒌᓕᖅᑎᑕᐅᓗᑎᒃ; ᐊᒻᒪᓗ
•	 ᓇᓗᓇᐃᔭᖅᓯᒪᓗᑎᒃ.

ᐊᑐᕐᑎᐅᔪᖅ ᓴᖅᑭᑦᑎᖁᔭᐅᓂᐊᖅᐳᑦ ᑐᑭᒋᔭᓂᑦ 
ᓇᓗᓇᐃᔭᐃᔪᑦ ᐊᑐᕆᐊᓕᖏᓐᓂᑦ ᓄᓇᙳᐊᓂᑦ.

ᓴᖅᑭᑦᑎᓗᑎᒃ ᐱᓕᕆᖃᑎᒌᖕᓂᐊᖅᑐᓂᑦ 
ᓇᓗᓇᐃᔭᐃᖃᑦᑕᕐᓂᐊᖅᑐᑦ ᐊᑐᖅᐸᒃᑐᓂᑦ 
ᖃᐅᔨᓇᓱᒡᓗᑎᒃ ᑭᓱᓂᑦ ᐱᔭᕆᐊᖃᖕᒪᖔᖏᓐᓂᑦ 
ᐃᓚᐅᑎᑕᐅᓗᑎᒡᓗ ᑕᐅᑦᑐᒃᓴᖓᓂᑦ ᓴᓇᔭᐅᓂᖏᓐᓂᒡᓗ 
ᓄᓇᙳᐊᑦ. ᑐᑭᒧᐊᒃᑎᑦᑎᔨᐅᔪᑦ ᖃᐅᔨᒋᐊᕐᕕᒃᓴᑦ 
ᑐᑭᒧᐊᒃᓗᒋᓪᓗ ᐊᑐᖅᑎᐅᕙᒃᑐᑦ. 

ᐊᑐᓕᖁᔭᐅᔪᑦ ᐱᐅᓯᒋᐊᖅᑎᑦᑎᓂᕐᒧᑦ 
ᓄᓇᙳᐊᓕᐅᖅᑎᓪᓗᒋᑦ

3.1

3.2

3.3

3

22-ᒥ 34 -ᒧ



ᐱᓕᕆᐊᓄᑦ ᐊᐅᓚᑦᑎᔨᖃᑦᑎᐊᕐᓗᑎᒃ ᓴᙱᔪᒥᑦ
ᑎᑎᖅᑲᓂᑦ ᓄᐊᑦᑎᓂᐊᖅᑐᑦ ᐃᓚᐅᓗᑎᒃ:
•	 ᑐᓴᐅᒪᖃᑎᒌᑦᑎᐊᕐᓂᖅ,
•	 ᐱᓕᕆᐊᑉ ᑐᑭᐊᓂᑦ, ᐊᒻᒪᓗ
•	 ᐱᔭᕇᕐᕕᒃᓴᑦ

ᑐᖅᑯᖅᑕᐅᓗᑎᒃ ᑎᑎᖅᑲᑦ ᑐᙵᕕᐅᔪᒥᑦ ᐊᑐᐃᓐᓇᐅᓗᑎᒡᓗ 
ᓇᒧᓕᒫᖅ

ᐸᖅᑭᔨᑦᑎᐊᕙᐅᓗᑎᒃ ᑎᑎᖅᑲᓂᑦ ᓄᐊᑕᓂᑦ
ᐃᓱᒪᑐᔪᓄᑦ ᐱᖁᑎᒋᔭᐅᔪᑦ ᐱᔪᓐᓇᐅᑎᑦ ᐊᑭᓴᖅᑐᕐᓗᒋᓪᓗ

ᐃᓚᓕᐅᑎᓗᒋᑦ ᓄᓇᓕᖕᓂ ᖃᐅᔨᒪᔭᑦ ᐊᓯᖏᓪᓗ
ᖃᐅᔨᒪᔭᑦ

ᑐᓴᐅᒪᖃᑎᒌᒃᐸᒡᓗᑎᒃ ᐊᓯᖏᓐᓂᑦ ᓄᓇᙳᐊᓕᐅᖅᑎᓂᑦ 
ᑐᓂᓯᕙᖕᓂᒃᑯᑦ
ᐆᒃᑑᑎᓂᑦ, ᑐᓴᕋᓱᒃᐸᒡᓗᑎᒃ ᐱᓕᕆᖃᑎᖏᑦᑕ 
ᕿᒥᕐᕈᓯᒪᔭᖏᓐᓂᑦ

ᐱᓕᒻᒪᒃᓴᐃᓗᑎᒃ ᐃᓕᓐᓂᐊᕐᑎᑦᑎᓗᑎᒡᓗ

ᓴᖅᑭᑦᑎᓗᑎᒃ ᐊᒥᓱᓂᒃ, ᐊᔾᔨᒌᙱᑦᑑᑎᓂᒃ ᐱᐅᓛᓂᒡᓗ 
ᑎᑎᖅᑭᕆᔾᔪᑎᓂᑦ

ᑐᑭᖃᑦᑎᐊᕐᓗᑎᒃ ᓄᓇᙳᐊᓕᐅᕐᓂᖅ
ᓄᓇᙳᐊᓪᓗ ᐊᑐᐃᓐᓇᐅᓗᑎᒃ

ᓴᙱᔪᒥᑦ ᓯᕗᓕᖅᑎᑕᖃᕐᓗᓂ, ᐃᓱᒪᒋᓗᒋᑦ
ᐊᑑᑎᖃᕐᓂᖏᑦ ᓇᐅᒃᑯᓕᒫᑦ ᖁᑦᑎᖕᓂᕐᒦᑦᑐᑦ

ᐊᐃᑉᐸᖓᓂ ᖃᓄᐃᓕᐅᕆᐊᖁᔭᒃᓴᑦ

ᑎᑎᖅᑲᐃᑦ ᖃᓕᕇᒃᑐᑦ ᐅᖃᓕᒫᒐᕐᓂᕐᓗᑎᒃ, 
ᓴᖅᑭᔮᕐᓗᑎᒃ, ᐊᑐᐃᓐᓇᐅᓗᑎᒃ, ᐊᒻᒪ 
ᐱᓕᕆᐊᕆᓂᐊᕐᓗᒍ ᐊᔪᕐᓇᙱᑦᑐᑯᓘᓪᓗᓂ

ᓴᖅᑭᑦᑎᓗᑎᒃ ᐱᐅᓛᓂᑦ ᐱᐅᓯᕐᓂᑦ ᓄᓇᙳᐊᓕᐅᕐᓂᕐᒧᑦ 
ᓴᖅᑭᔮᖅᑎᓪᓗᒋᓪᓗ (ᐃᓚᐅᓗᑎᒃ ᐅᓂᒃᑳᖓ)

ᐱᐅᓯᕆᔭᐅᓇᔭᖅᑐᓂᑦ ᓴᓇᓗᑎᒃ ᖃᓄᑎᒋᑦ ᑎᑎᖅᑲᐃᑦ 
ᖃᓕᕇᑦ ᓄᑖᙳᕆᐊᖅᑕᐅᔪᓐᓇᕋᔭᖕᒪᖔᑦ

ᐱᓕᕆᐊᕆᓗᒋᑦ ᑭᒡᓕᒋᔭᓂᑦ ᐊᑲᐅᙱᓕᐅᕈᑕᐅᔪᑦ 
ᓴᖅᑭᑦᑎᓂᒃᑯᑦ ᑎᑎᖅᑲᑦ

ᐃᓚᓕᐅᔾᔭᐅᓗᑎᒃ ᓄᓇᓕᕆᓂᕐᒧᑦ ᒪᓕᒐᕋᓛᖏᓐᓄᑦ
 

3 ᐊᑐᓕᖁᔭᐅᔪᑦ ᐱᐅᓯᒋᐊᖅᑎᑦᑎᓂᕐᒧᑦ 
ᓄᓇᙳᐊᓕᐅᖅᑎᓪᓗᒋᑦ ᑲᔪᓯᔪᖅ

ᐃᓚᐅᑎᑕᐅᓗᑎᒃ ᐱᖃᖃᑕᐅᔪᑦ ᐱᓕᕆᔨᒻᒪᕆᐅᔪᓪᓗ 
ᑲᑐᔾᔨᖃᑎᒌᑦ, ᑐᑭᒧᐊᒡᓗᒋᑦ ᑐᓴᐅᒪᖃᑎᒌᖕᓃᑦ.

ᑕᒪᐃᓐᓂᒃ ᖃᓄᐃᓕᐅᕆᐊᖁᔭᐅᔾᔪᑎ ᑭᖑᓪᓕᕐᒥ ᐱᓕᕆᐊᒃᓴᑦ

ᐋᖅᑭᒃᓯᒪᔪᑦ, ᑎᑎᖅᑲᑦ ᐊᑐᐃᓐᓇᐅᓗᑎᒃ 
ᑐᓴᕆᐊᕐᕕᖃᕈᓐᓇᕐᓗᑎᒃ ᓇᒧᑦ.

ᓄᑖᙳᕆᐊᕐᓗᒋᑦ northernadaptation.ca 
ᐃᓚᓕᐅᑎᖁᓪᓗᒍ ᓄᓇᙳᐊᓕᕆᔾᔪᑎᕈᓘᔭᑦ.

ᑲᓱᖅᑎᓪᓗᒋᑦ ᓄᓇᙳᐊᓕᐅᖅᑏᑦ ᐊᕕᒃᑐᖅᓯᒪᔪᓕᒫᓄᑦ 
ᑐᓴᐅᒪᖃᑎᒌᖁᓪᓗᒋᑦ ᓄᓇᙳᐊᓂᑦ.

ᓴᖅᑭᑦᑎᓗᑎᑦ ᐱᓕᕆᖃᑎᒌᒃᓴᓂᑦ 
ᓄᓇᙳᐊᓕᐅᖅᑎᓪᓗᐊᑕᐅᓂᐊᖅᑐᓂᑦ 
ᑐᓴᐅᒪᑎᑦᑎᖃᑦᑕᕐᓂᐊᖅᑐᖅ ᐃᕐᖐᓐᓈᖅᑕᐅᒃᑯᑦ 
ᑕᖅᑭᓪᓗ ᐱᖓᓱᑕᒫᑦ ᐅᖄᓚᐅᑎᒃᑯᑦ ᑲᑎᒪᖃᑦᑕᕐᓃᑦ.

ᐊᑐᓕᖁᔭᐅᔪᑦ ᑐᓴᐅᒪᖃᑎᒌᖕᓂᖅ 
ᖁᐊᖑᐃᓐᓇᖅᑑᑉ ᐅᓗᕆᐊᓇᕐᓂᖓᑕ 
ᓯᓚᐅᑉ ᑎᑎᖅᑲᖏᓐᓄᑦ 

4.1

4.2

4

ᑎᑎᖅᑲᐃᑦ ᑐᖅᑯᐃᕕᖕᒧᐊᖅᑕᐅᓗᑎᒃ ᑭᒃᑯᓕᒫᓄᑦ 
ᑮᓇᐅᔭᓂᑦ ᑐᓂᔭᐅᒃᐸᑕ

ᓄᓇᙳᐊᓕᐅᕆᓂᖅ ᓄᓇᕗᒻᒥ ᐸᕐᓇᐃᔪᓕᕆᔨᓄᑦ 
ᓄᓇᓕᕆᔨᓄᓪᓗ ᑐᓂᔭᐅᓪᓗᐊᖅᑐᑦ ᐱᓕᕆᕝᕕᖕᒥᓂ 
ᐊᑐᒐᒃᓴᖏᓐᓄᑦ

ᓄᓇᙳᐊᓕᐅᕆᓂᖅ ᓄᓇᕗᒻᒥ ᓄᓇᕗᒻᒥ 
ᖁᐊᖑᐃᓐᓇᐅᔭᖅᑐᓄᑦ ᑎᑎᖅᑲᖃᕐᕕᐊᓄᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᑎᑎᕋᕐᕕᐊᑎ ᐃᑭᐊᖅᑭᕕᐊᓄᑦ 
ᓯᓚᑖᓂ ᐊᑐᒐᒃᓴᐅᓗᓂ

ᖃᐅᔨᓇᓱᒡᓗᑎᒃ ᐱᓕᕆᔾᔪᑎᓄᑦ ᑐᓴᐅᒪᔾᔪᑏᑦ ᖃᓄᖅ 
ᑐᓴᐅᒪᔭᐅᔪᓐᓇᕐᒪᖔᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 
ᐊᒥᓲᓕᖅᑎᑕᐅᙱᓪᓗᑎᒃ ᑎᑎᖅᑲᑦ

ᐃᓱᒪᒋᓗᒋᑦ ᐊᑐᕐᓂᖅ ᐱᓕᕆᖃᑎᖃᕐᓂᕐᓗ ᓄᓇᕗᑦ 
ᐸᕐᓇᐃᔨᖏᑕ ᑲᑎᒪᔨᖏᓐᓂ

ᑐᓴᒐᒃᓴᓕᐅᖅᐸᒡᓗᑎᒃ, ᖃᕆᑕᐅᔭᒃᑯᑦ ᑐᓴᐅᒪᔾᔪᑎᑎᒍᑦ 
ᐊᒻᒪᓗ ᐱᕙᓪᓕᐊᔪᑎᒍᑦ ᓴᖅᑭᑦᑎᕙᒡᓗᑎᒃ

ᐊᑲᕐᕉᑎᒋᓗᒋᑦ ᐋᖅᑭᐅᒪᔭᐅᔪᑦ  ᐋᖅᑭᐊᓂᒃᓯᒪᔪᑦ ᓲᕐᓗ 
ᑲᑎᒪᓃᑦ ᖃᐅᔨᓴᕈᑎᓪᓗ ᑎᑎᖅᑲᖏᑦ

ᐊᑐᕐᓗᒋᑦ ᖃᐅᔨᓴᕈᑏᑦ 
ᓄᓇᙳᐊᓕᐅᕈᑎᓕᐅᖅᑎᒻᒪᕆᖕᓂᓪᓗ ᓄᓇᐅᑉ 
ᖁᐊᖑᐃᓐᓇᕐᓂᖓᓂᑦ ᖃᐅᔨᓴᖅᑎᓂᑦ

ᓴᖅᑭᑦᑎᓗᑎᒃ ᓄᓇᙳᐊᓂᑦ ᖃᕆᑕᐅᔭᒃᑯᑦ−ᐱᔭᒃᓴᐅᔪᓂᑦ, 
ᐃᓚᖃᕐᓗᓂ ᐃᑲᔫᑎᒃᓴᓂᑦ ᖃᐅᔨᒋᐊᕐᕕᒃᓴᓂᓪᓗ

ᐱᓕᕆᖃᑎᑖᕐᓗᑎᒃ ᐃᓕᓐᓂᐊᕐᕕᖕᓂ ᓄᓇᓕᖕᓂ 
ᒐᕙᒪᒃᑯᓐᓂ ᐊᒻᒪᓗ ᓄᓇᑦᑎᐊᑉ ᑲᑐᔾᔨᖃᑎᒌᒃᑯᖏᓐᓂ 
ᓄᓇᓕᖕᓂ

ᐊᑐᓕᖁᔭᐅᔪᑦ ᑐᓴᐅᒪᖃᑎᒌᖕᓂᖅ 
ᖁᐊᖑᐃᓐᓇᖅᑑᑉ ᐅᓗᕆᐊᓇᕐᓂᖓᑕ 
ᓯᓚᐅᑉ ᑎᑎᖅᑲᖏᓐᓄᑦ ᑲᔪᓯᔪᖅ 4

ᐊᐃᑉᐸᖓᓂ ᖃᓄᐃᓕᐅᕆᐊᖁᔭᒃᓴᑦ

ᑲᑎᒫᓂᒃᓯᒪᓕᖅᑎᓪᓗᒋᑦ 
ᐃᓱᒪᓕᐅᕆᓂᖅ

ᑐᑭᖓ ᐅᓗᕆᐊᓇᖅᑐᓄᑦ ᓄᓇᙳᐊᓕᐅᕆᓂᕐᓂᑦ 
ᓴᖅᑭᓚᐅᖅᑐᖅ ᑲᑎᒪᔭᖅᑐᖃᑕᐅᔪᓂᑦ ᐊᔾᔨᒌᙱᑦᑑᑎᓂᒃ 
ᐃᓱᒪᖃᖅᖢᑎᒃ ᐱᐅᓯᕐᓂᓪᓗ. ᑖᒃᑯᐊ ᑲᑎᑕᐅᓪᓗᑎᒃ 
ᐊᑕᐅᓯᕐᒧᑦ ᑐᑭᓕᐊᖑᓯᒪᔪᑦ. ᑲᑎᑕᐅᓯᒪᔪᑦ ᑐᑮᑦ ᐊᑕᐅᓯᕐᒥᑦ, 
ᐃᓗᐃᑦᑑᓕᖓᔪᒥᑦ ᓇᓕᖅᑲᒥᑦ ᐅᓗᕆᐊᓇᖅᑐᓄᑦ 
ᓄᓇᙳᐊᓕᐅᕆᓂᕐᒥᑦ. ᐱᓕᕆᐊᑦ ᓴᖅᑭᑦᑎᓇᓱᒃᖢᑎᒃ ᑐᑭᓂᑦ 
ᕿᒥᕐᕈᔭᐅᓯᒪᔪᑦ ᒪᒃᐱᖅᑐᒐᐅᓂᐊᖅᑐᓂᑦ.

ᐊᑐᓕᖁᔭᑦ ᖃᓄᐃᓕᐅᒐᒃᓴᓪᓗ ᑲᑎᒪᓂᐅᓚᐅᖅᑐᒥᑦ 
ᐱᓕᕆᐊᖑᑦᑎᐊᕈᓐᓇᖅᑐᑦ ᓴᖅᑭᑦᑎᓗᑎᒃ ᐅᑭᐅᖅᑕᖅᑐᒥᐅᑦ 
ᐱᓕᕆᖃᑎᒌᓂᑦ ᑲᑎᒪᓂᖅ ᖁᐊᖑᐃᓐᓇᖅᑑᑉ 
ᐅᓗᕆᐊᓇᕐᓂᖏᑕ ᓄᓇᙳᐊᓕᐊᖏᑦ ᐃᑲᔪᖅᑐᖅᑕᐅᔪᑦ 
ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒌᖑᔪᓂᑦ. ᑖᒃᑯᐊ ᐱᓕᕆᖃᒌᑦ 
ᐱᓕᕆᓂᐊᖅᑐᑦ ᐱᐊᓂᒃᓯᓇᓱᒡᓗᑎᒃ ᐊᑐᓕᖁᔭᐅᔪᑦ 
ᖃᓄᐃᓕᐅᒐᒃᓴᓪᓗ. 

ᑖᒃᑯᐊ ᖃᓄᐃᓕᐅᒐᒃᓴᑦ ᑲᑎᑕᐅᓯᒪᔪᑦ ᑲᑎᒪᓚᐅᖅᑎᓪᓗᒋᑦ 
ᑭᖑᓂᐊᓂᑦ ᐅᓂᒃᑳᓕᐅᖅᑐᓄᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓕᕆᔨᒃᑯᓐᓂᑦ ᒐᕙᒪᒃᑯᓐᓂ ᓄᓇᕗᒻᒥ. 
ᑐᙵᕕᓖᑦ, ᐊᒻᒪᓗᑦᑕᐅᖅ ᑕᑯᒋᐊᕐᒥᓗᒋᑦ, ᐃᓱᒪᒋᔭᐅᔪᑦ 
ᐅᖃᖃᑎᒌᒍᑕᐅᔪᓪᓗ ᓴᖅᑭᑕᐅᓚᐅᖅᑐᑦ ᑲᑎᒪᑎᓪᓗᒋᑦ.

ᖃᓄᐃᓕᐅᒐᒃᓴᑦ ᐱᓕᕆᐊᖑᓂᐊᖅᑐᑦ ᓴᖅᑭᑕᐅᔪᒪᔪᓄᑦ 
ᐱᓕᕆᖃᑎᒌᒃᓴᓄᑦ ᕿᒥᕐᕈᔭᐅᓯᒪᓪᓗᑎᒡᓗ ᑕᒪᑐᒪᓂ. 

ᐋᖅᑭᒃᓱᐃᔾᔪᑕᐅᔪᖅ ᐅᓇᓂ ᓯᕗᓪᓕᖅᐹ ᐱᓕᕆᐊᖑᔪᖅ ᑲᑎᕐᓱᐃᓂᕐᒥᑦ 
ᐃᓚᐅᔪᑦ ᑐᑭᓕᐊᖏᓐᓂᑦ ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕆᓂᕐᓂᑦ. ᐃᓚᐅᔪᑦ 
ᑭᐅᔾᔪᑎᖏᑦ ᑲᑎᕐᓱᖅᑕᐅᓚᐅᖅᐳᑦ ᐋᖅᑭᒃᓱᖅᑕᐅᓪᓗᑎᒡᓗ ᐋᖅᑭᒋᐊᕈᑎᒧᑦ..

ᖃᐅᔨᓴᕐᓂᐊᕐᓗᓂ

ᐅᓗᕆᐊᓇᖅᑐᓂᑦ 
ᓄᓇᙳᐊᓕᐅᕆᓂᕐᒧᑦᐱᓕᕆᐊᒃᓴᐃᑦ 
ᓄᓇᙳᐊᓕᐅᕆᓪᓗᐊᖅᑐᑦ:

ᐊᑐᖅᑕᐅᓂᐊᕐᓗᓂ 
ᐃᓱᒪᓕᐅᕈᑕᐅᓂᐊᕐᓗᓂ

ᓄᖅᑲᖓᔾᔪᑕᐅᕙᒃᑐᑦ ᐳᔪᕐᓄᑦ
ᐊᑦᑕᕐᓇᕈᑎᑦ
ᐊᕙᑎᒧᑦ ᐱᔾᔪᑕᐅᔪᑦ
ᐱᕙᓪᓕᐊᓂᕐᒧᑦ
ᐱᔭᒃᓴᐅᔪᑦ
ᐅᓗᕆᐊᓇᕐᓂᖓᓄᑦ 
ᓄᓇᙳᐊᓕᐅᕐᓂᖅ
ᓄᓇᒥᑦ ᐅᓗᕆᐊᓇᖅᑐᑦ 
ᐅᓗᕆᐊᓇᖅᑐᖅ
ᖁᐊᖑᐃᓐᓇᖅᑐᖅ ᐊᐅᓕᖅᑐ
ᓄᓇᒥᑦ−ᐅᓗᕆᐊᓇᖅᑐᑦ
ᖁᐊᖑᐃᓐᓇᖅᑐᒥᑦ ᐊᑦᑕᕐᓇᖅᑐᑦ
ᐊᕙᑎᒧᑦ ᐱᔾᔪᑕᐅᔪᑦ
ᐱᕙᓪᓕᐊᕝᕕᐅᔪᓐᓇᖅᑐᑦ
ᐅᓗᕆᐊᓇᖅᑐᑦ
ᐊᑦᑕᕐᓇᖅᑐᖅ ᐅᓗᕆᐊᓇᖅᑐᒧᑦ
ᑲᑎᕐᓱᖅᓯᒪᔪᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ
ᖁᐊᖑᐃᓐᓇᕐᓂᕐᒧᑦ 
ᐱᔭᕆᐊᑭᑦᑐᖅ

ᐊᑦᑕᕐᓇᕈᑎᓂᑦ
ᓇᓃᓐᓂᖓ ᓈᒻᒪᒐᔭᕐᓂᖓ
ᓇᓗᓇᐃᔭᕐᓗᒍ 
ᐅᓗᕆᐊᓇᕐᓂᖓ

ᓴᓇᔭᐅᓂᖓᓄᑦ
ᒪᑭᒪᔾᔪᑎᑦ
ᐱᕙᓪᓕᐊᓂᒃᑯᑦ
ᓄᓇᓕᖕᓂ ᐱᕈᖅᐸᓪᓕᐊᓂᖅ
ᐱᕙᓪᓕᐊᓂᒃᑯᑦ
ᓄᓇᒥᑦ ᐊᑐᕐᓂᖅ
ᐱᕙᓪᓕᐊᓂᕐᒧᑦ ᐊᑐᒐᒃᓴᑦ

ᑲᑎᕐᓱᐃᓂᖅ ᑐᑭᓂᑦ 
ᐅᓗᕆᐊᓇᖅᑐᓄᑦ 
ᓄᓇᙳᐊᓂᑦ

ᐋᖅᑭᒃᓱᐃᔾᔪᑕᐅᔪᖅ ᐅᓇᓂ ᓯᕗᓪᓕᖅᐹ ᐱᓕᕆᐊᖑᔪᖅ ᑲᑎᕐᓱᐃᓂᕐᒥᑦ 
ᐃᓚᐅᔪᑦ ᑐᑭᓕᐊᖏᓐᓂᑦ ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕆᓂᕐᓂᑦ. ᐃᓚᐅᔪᑦ 
ᑭᐅᔾᔪᑎᖏᑦ ᑲᑎᕐᓱᖅᑕᐅᓚᐅᖅᐳᑦ ᐋᖅᑭᒃᓱᖅᑕᐅᓪᓗᑎᒡᓗ ᐋᖅᑭᒋᐊᕈᑎᒧᑦ.

ᐊᕙᑎᒧᑦ ᐱᔾᔪᑕᐅᔪᑦ 
ᐊᓯᔾᔨᖅᐸᓪᓕᐊᔪᒧᑦ ᓯᓚᒧᑦ

ᖃᐅᔨᔾᔪᑕᐅᕙᒃᐳᑦ 
ᐊᒃᑐᐃᓂᐅᔪᓂᑦ ᒫᓐᓇ 
ᓯᕗᓂᑦᑎᓐᓂᓪᓗ 
ᐱᕙᓪᓕᐊᓂᒃᑯᑦ

ᓄᓇᓕᖕᓄᑦ ᐱᕈᑦᑎᐊᕈᓐᓇᖁᓪᓗᒋᑦ 
ᖃᓄᕐᓗ ᒪᑭᒪᐅᑎᑦ 
ᐋᖅᑭᐅᒪᑎᑕᐅᑦᑎᐊᕈᓐᓇᖕᒪᖔᑦ 

ᑲᑎᕐᓱᐃᓂᖅ ᑐᑭᓂᑦ ᐅᓗᕆᐊᓇᖅᑐᓄᑦ 
ᓄᓇᙳᐊᓂᑦ ᑲᔪᓯᔪᖅ

ᖃᐅᔨᓴᕐᓂᐊᕐᓗᓂ

ᐅᓗᕆᐊᓇᖅᑐᓂᑦ 
ᓄᓇᙳᐊᓕᐅᕆᓂᕐᒧᑦᐱᓕᕆᐊᒃᓴᐃᑦ 
ᓄᓇᙳᐊᓕᐅᕆᓪᓗᐊᖅᑐᑦ:

ᐊᑐᖅᑕᐅᓂᐊᕐᓗᓂ 
ᐃᓱᒪᓕᐅᕈᑕᐅᓂᐊᕐᓗᓂ

ᐅᓗᕆᐊᓇᖅᑐᓂᑦ ᓄᓇᙳᐊᓖᑦ ᐊᑐᕐᑕᐅᔪᓐᓇᕐᓂᖏᑦ, 
ᖃᐅᔨᓇᓱᒡᓗᑎᒃ:

•	 ᑭᒃᑯᑦ ᓄᓇᙳᐊᓂᑦ ᐊᑐᖅᑎᐅᕙᖕᒪᖓᑦ;
•	 ᑐᓴᐅᒪᔾᔪᑎᓂᑦ ᐊᑐᓲᑦ ᐱᔭᕆᐊᖃᖕᒪᖔᑦ 

ᐅᓗᕆᐊᓇᖅᑐᓄᑦ ᓄᓇᙳᐊᓂᑦ;
•	 ᐃᓱᒪᓕᐅᕆᔩᑦ ᑭᓱᓕᐅᕋᔭᖕᒪᖔᑦ ᐊᑐᕐᓗᑎᒃ 

ᓄᓇᙳᐊᓂᑦ; ᐊᒻᒪᓗ
•	 ᓇᓕᐊᒃ ᐃᑲᔫᑕᐅᔪᑦ ᓲᕐᓗ ᐅᓂᒃᑳᑦ, ᐊᔪᕆᖅᓱᐃᔾᔪᑏᑦ, 

ᓇᓗᓇᐃᔭᐅᑏᑦ, ᑭᓱᓗᖀᑦ, ᓄᓇᙳᐊᓂᑦ 
ᐊᑐᒐᕐᓂᕈᑕᐅᔪᓐᓇᖕᒪᖔᑦ.

ᐱᐅᓯᕚᓪᓕᕐᓗᒋᑦ ᐱᓕᕆᔾᔪᑎᑦ ᐅᓗᕆᐊᓇᖅᑐᓄᑦ 
ᓄᓇᙳᐊᓄᑦ, ᐃᒪᐃᓕᐅᕐᓗᑎᒃ:

•	 ᑭᒃᑯᑦ ᓄᓇᙳᐊᓕᐅᕋᔭᖕᒪᖔᑦ;
•	 ᐅᓗᕆᐊᓇᖅᑐᓄᑦ ᓄᓇᙳᐊᑦ ᓴᓇᔭᐅᓗᑎᒃ ᐊᑐᕐᓗᑎᒃ:

-- ᓄᑖᖑᔪᓂᑦ ᐱᓕᕆᔾᔪᑎᓂᑦ;
-- ᓈᒻᒪᓛᓂᑦ ᐱᓕᕆᔾᔪᑎᓂᑦ; ᐊᒻᒪᓗ
-- ᐊᑐᖅᑐᓕᒫᑦ ᑎᑎᖅᑲᑦ, ᓇᓗᓇᐃᔭᐃᓗᑎᒡᓗ 

ᐱᑕᖃᙱᓐᓂᐅᔪᓂᑦ ᑎᑎᖅᑲᓂ.

ᓴᖅᑭᑦᑎᓗᑎᒃ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᓂᑦ ᐱᔪᓐᓇᕐᓂᖃᕐᕕᒋᔭᖏᓐᓂ ᐃᓚᖃᕐᓗᑎᒃ ᓄᓇᙳᐊᓂ ᐊᑐᕐᐸᒃᑐᓂᑦ 
ᓄᓇᙳᐊᓕᐅᖅᑎᓂᒡᓗ. ᑖᒃᑯᐊ ᐱᓕᕆᖃᑎᒌᑦ ᑐᑭᒧᐊᒃᑕᐅᓂᐊᖅᑐᑦ ᐊᑕᐅᓯᕐᒧᑦ ᐱᓕᕆᐊᓄᑦ ᐊᐅᓚᑦᑎᔨᒧᑦ (ᑭᒡᒐᖅᑐᐃᔨᒥᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᐊᓂ). ᐱᓕᕆᖃᑎᒌᑦ ᐱᓕᕆᓂᐊᖅᑐᑦ ᐅᑯᓇᓂ ᐱᓕᕆᐊᒃᓴᓂᑦ. ᐱᐅᓯᕚᓪᓕᕐᓗᒋᑦ

ᐊᑐᐊᒐᓕᐅᕐᓗᑎᒃ ᓄᓇᙳᐊᓕᐅᕈᑎᓄᑦ 
ᐱᓕᕆᐊᒃᓴᓄᑦ:

•	 ᐱᓕᕆᖃᑎᖃᕐᓗᑎᒃ ᕼᐋᒻᓚᐅᔪᓂᑦ 
ᐃᓚᐅᒐᓗᐊᕆᐊᒃᓴᖏᓐᓂᑦ ᓴᖅᑭᑦᑎᓂᕐᒥᑦ ᓄᑖᓂᒃ 
ᐅᓗᕆᐊᓇᖅᑐᓄᑦ ᓄᓇᙳᐊᓂᑦ ᓄᓇᓕᖏᓐᓄᑦ;

•	 ᐊᔭᐅᖅᑐᕐᓗᒋᑦ ᐊᕕᒃᑐᖅᓯᒪᔪᑦ ᒐᕙᒪᖏᑦ 
ᐊᓯᔾᔨᕐᓗᒋᑦ ᒪᓕᒐᑦ ᑖᒃᑯᐊ ᖁᐊᙳᐃᓐᓇᐅᔭᖅᑐᓄᑦ 
ᓄᓇᙳᐊᓕᐅᕐᓂᖅ ᐃᓚᒋᔭᐅᓗᓂ ᓄᓇᓕᖕᓂ 
ᐸᕐᓇᐅᑎᓂᑦ ᓄᓇᓄᓪᓗ ᒪᓕᒐᕋᓛᓂᑦ, 
ᐃᑲᔪᖅᑎᑕᖃᖅᐸᑦ ᑖᒃᑯᓄᖓ.

•	 ᐸᓯᔭᐅᔪᓐᓇᕐᓂᖅ ᑎᑎᖅᑲᓂᒡᓗ ᓇᖕᒥᓂᖃᕐᓂᕐᒧᑦ 
ᐊᑲᐃᓪᓕᐅᕈᑎᑦ; ᐊᒻᒪᓗ

•	 ᐅᖃᐅᔾᔪᐃᓗᑎᒃ ᐊᕕᒃᑐᖅᓯᒪᔪᓂᑦ ᐱᓕᒻᒪᒃᓴᐃᓂᕐᒧᑦ 
ᑲᑐᔾᔨᖃᑎᒌᓂᑦ ᖃᓄᖅ ᐋᖅᑭᒋᐊᕆᔪᓐᓇᖕᒪᖔᑦ 
ᐃᓕᓐᓂᐊᕐᑎᑦᑎᔾᔪᑎᒥᓂᒃ ᐃᓚᐅᖁᓪᓗᒋᑦ 
ᐱᓕᒻᒪᒃᓴᐃᓂᖅ ᐅᖃᓕᒫᕐᓂᕐᒥᑦ, ᑐᑭᓕᐅᕆᓂᕐᒥᑦ, 
ᐊᑐᕐᓂᕐᒥᓪᓗ ᐅᓗᕆᐊᓇᖅᑐᓄᑦ ᓄᓇᙳᐊᓂᑦ;

ᐊᕕᒃᑐᖅᓯᒪᔪᓂ 
ᐱᓕᕆᖃᑎᒌᑦ

•	 ᓴᖅᑭᑦᑎᓂᐊᖅᑐᑦ ᐱᐅᓛᓂᑦ ᐊᐅᓚᑦᑎᔾᔪᓯᕐᓂᑦ 
ᐊᑐᐊᒐᓄᑦ, ᐱᓕᕆᔾᔪᑎᓄᑦ ᐊᑐᖅᐸᒃᑐᑦ 
ᐊᑐᕆᐊᓕᖏᓐᓂᑦ, ᐃᒫᒃ:
-- ᑲᑎᒪᑎᑦᑎᕙᒡᓗᑎᒃ ᑕᖅᑭᑦ ᐱᖓᓱᑕᒫᑦ 

ᑐᓴᖅᑎᑦᑎᓂᐊᕐᓗᑎᒃ ᑲᑎᒪᑎᓪᓗᒋᑦ 
ᐱᓕᕆᔨᐅᔪᓄᑦ ᑕᒪᐃᓐᓂᑦ 
ᐊᕕᒃᑐᖅᓯᒪᔪᓂᙶᖅᑐᓂᑦ;

-- ᑲᑎᒪᑎᑦᑎᕙᒡᓗᑎᒃ ᑕᖅᑭᑦ 
ᐱᖓᓱᑕᒫᑦ ᑐᓴᖅᑎᑦᑎᓂᐊᕐᓗᑎᒃ 
ᐊᑐᐊᒐᕐᓄᑦ ᐱᓕᕆᔨᐅᔪᓄᑦ ᑕᒪᐃᓐᓂᑦ 
ᐊᕕᒃᑐᖅᓯᒪᔪᓂᙶᖅᑐᓂᑦ;

•	 ᓴᖅᑭᑦᑎᓗᑎᒃ ᐅᓗᕆᐊᓇᖅᑐᓄᑦ ᓄᓇᙳᐊᓂᑦ 
ᐱᓕᒻᒪᒃᓴᐃᔾᔪᑎᓂᒃ, ᐃᓚᐅᓗᑎᒃ ᐅᖃᓕᒫᒐᑦ 
ᐃᓚᓕᐅᔾᔨᓂᕐᒧᑦ ᐅᓗᕆᐊᓇᖅᑐᓄᑦ ᓄᓇᙳᐊᓄᑦ 
ᖃᐅᔨᓴᕐᓂᕐᓂᑦ ᐱᓕᒻᒪᒃᓴᐅᑎᓄᑦ ᐱᓕᕆᐊᓄᑦ;

•	 ᐱᕈᖅᐸᓪᓕᐊᖏᓐᓇᕐᓗᑎᒃ 
ᐱᓕᕆᖃᑎᖃᐃᓐᓇᕐᓗᑎᒡᓗ ᐅᑭᐅᖅᑕᖅᑐᒥᐅᓂᑦ 
ᐱᖃᖃᑕᐅᔪᓂᑦ ᑲᑎᒪᑎᑦᑎᓂᒃᑯᑦ, ᖃᕆᑕᐅᔭᒃᑯᑦ 
ᑲᑎᒪᓂᒃᑯᑦ, ᐊᓯᖏᑎᒍᓪᓗ ᑐᓴᐅᒪᖃᑦᑕᐅᑎᓂᒃᑯᑦ;

•	 ᑐᓴᐅᒪᖃᑎᒌᒡᓗᑎᒃ ᐅᑭᐅᖅᑕᖅᑐᒥ ᓱᖏᐅᑎᓂᕐᒧᑦ 
ᐃᑭᐊᖅᑭᕕᐊᓂ, ᒪᒃᐱᖅᑐᒐᖏᑦ ᐱᔾᔪᑎᖃᓗᐊᕐᓗᑎᒃ 
ᖁᐊᖑᐃᓐᓇᖅᑐᖅ ᓄᓇᙳᐊᒥ; ᐊᒻᒪᓗ

•	 ᑐᓴᐅᒪᖃᑎᒋᓗᒋᑦ ᐱᓕᕆᔾᔪᑎᓄᑦ ᖃᐅᔨᒪᔨᑕᑦ 
ᑲᑎᒪᔨᖏᑦ ᐋᖅᑭᒃᓱᖅᑕᐅᓵᓕᓛᓕᖅᑐᓂᑦ 
ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐅᓗᕆᐊᓇᖅᑐᓄᑦ 
ᓄᓇᙳᐊᕐᓂᑦ ᐅᑭᐅᖅᑕᖅᑐᒥ ᒪᑭᒪᔾᔪᑎᑦ 
ᐊᔾᔨᒌᓕᖅᑎᑕᐅᔪᒥᑦ ᐱᒋᐊᖅᑎᑕᐅᔪᒥᑦ.

ᓴᖅᑭᑦᑎᓗᑎᒃ ᑕᒪᐃᓐᓄᑦ ᐅᑭᐅᖅᑕᖅᑐᓕᒫᒧᑦ ᐱᓕᕆᖃᑎᒌᖕᓂᐊᖅᑐᓂᑦ (ᐊᕕᒃᑐᖅᓯᒪᒃᑲᓐᓂᖅᑐᓂ PTAP-
ᑯᓐᓂᙶᑐᐃᓐᓇᕆᐊᓕᑦ) ᐃᓚᖃᕐᓗᑎᒃ ᐊᑐᓂ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᓂᑦ. ᑖᒃᑯᐊ ᐅᑭᐅᖅᑕᖅᑐᒥ ᐱᓕᕆᖃᑎᒌᑦ:

ᑕᒪᐃᓐᓄᑦ 
ᐅᑭᐅᖅᑕᖅᑐᓕᒫᒧᑦ 
ᐱᓕᕆᖃᑎᒌᖕᓂᐊᖅᑐᓂᑦ 

ᐃᓱᓕᑎᓪᓗᒍ ᑲᑎᒪᖃᑕᐅᔪᑦ ᐅᓂᒃᑳᖁᔭᐅᓚᐅᖅᐳᑦ 
ᐊᑐᖅᑕᕕᓂᕐᒥᓂᒃ. ᐃᓚᐅᔪᑦ ᑎᑎᕋᓚᐅᖅᑐᑦ 
ᑭᒡᒍᓯᕐᒥᓂᒃ ᐊᐱᖅᑯᑎᓄᑦ ᐋᖅᑭᐅᒪᓂᖓᑕ 
ᑲᑎᒪᓂᐅᑉ ᖃᓄᕐᓗ ᓯᕗᒧᐊᑦᑎᐊᕈᓐᓇᕐᒪᖔᖏᓐᓂᑦ 
ᑲᑎᙵᓗᑎᒃ. ᑭᐅᔾᔪᑎᖏᑦ ᐅᖃᐅᓯᐅᓚᐅᖅᑐᑦ 
ᑲᑎᕐᓱᖅᑕᐅᓪᓗᑎᒡᓗ ᓇᐃᓈᖅᓯᒪᔪᑎᒍᑦ ᐃᒫᒃ. 
ᑭᒡᒍᓰᑦ ᐊᑑᑎᖃᕈᒥᒋᔭᐅᓚᐅᖅᑐᑦ ᐸᕐᓇᐃᓂᕐᒧᑦ 
ᑲᑎᒪᓂᐅᖃᑦᑕᓛᖅᑐᓂᑦ ᖃᓄᐃᓕᐅᒐᒃᓴᓪᓘᓐᓃᑦ 
ᐃᓚᓕᐅᔾᔭᐅᓯᒪᔪᑦ.

ᖃᐅᔨᓴᖅᑕᐅᓂᕐᒧᑦ 
ᓇᐃᓈᖅᓯᒪᔪᖅ

ᑲᑎᒪᖃᑎᖃᕐᓂᖅ ᐅᑭᐅᖅᑕᖅᑐᒥᐅᓂᑦ, ᑲᑎᖃᑦᑕᐅᑎᓪᓗᑎᒃ 
ᐃᓕᑦᑎᕙᓪᓕᐊᓪᓗᑎᒡᓗ ᓄᓇᙳᐊᓕᐅᕆᓂᕐᒥᑦ

ᐱᕕᖃᕐᓂᖅ ᑐᓴᖃᑦᑕᐅᑎᓂᕐᒥᑦ ᓄᓇᙳᐊᓕᐅᕆᓂᕐᒥᑦ 
ᐊᑐᕐᑕᐅᓲᑦ ᐊᓯᖏᓐᓂᑦ ᓄᓇᙳᐊᓕᐅᖅᑎᓂᑦ

ᖃᐅᔨᕚᓪᓕᕐᓂᖅ ᐅᓗᕆᐊᓇᖅᑐᓂᑦ ᓄᓇᙳᐊᓕᐅᕆᓂᕐᒥᑦ 
ᖁᐊᖑᐃᓐᓇᖅᑐᒥᓪᓗ ᓄᓇᒥᑦ

ᐅᖃᓪᓚᒋᐊᖅᑐᕐᓯᒪᔪᑦ ᐅᖃᐅᓯᖏᑦ ᐅᖃᐅᓯᐅᔪᓪᓗ

ᑲᑎᖃᑎᖃᕐᓂᖅ ᐊᑐᖅᐸᒃᑐᓂᑦ ᐊᓯᖏᓐᓂᑦ ᐊᕕᒃᑐᖅᓯᒪᔪᓂᑦ

ᐅᖃᖃᑎᒌᖕᓂᖅ ᐊᒻᒪ ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᑦ

ᐅᖃᖃᑎᒌᖕᓂᖅ ᐊᒻᒪ ᐊᔾᔨᒌᙱᑦᑐᓂᒃ ᐃᓱᒪᒋᔭᐅᔪᑦ

ᐃᑲᔪᖅᓱᐃᔾᔪᑎᑦ ᐊᒻᒪ ᓇᓗᓇᐃᖅᓯᒪᔪᑦ ᐊᔾᔨᒌᑦ 
ᑐᕌᒐᕆᔭᐅᔪᑦ

ᖃᐅᔨᓗᒋᑦ ᐱᔭᐅᔭᕆᐊᓖᑦ ᓂᕆᐅᒋᔭᓪᓗ ᓄᓇᙳᐊᓂ 
ᐊᑐᖅᑏᑦ

ᖁᐊᖑᐃᓐᓇᖅᑐᖅ ᓄᓇ ᖁᑦᑎᒃᑐᓕᒫᒥᑦ 
ᐊᑲᐅᙱᓕᐅᕈᑕᐅᔪᖅ ᑕᑯᓗᒍ

x 8 

x 3 

x 2  

x 2

x 1

x 1

x 1

x 1 

x 1 

x 1

ᓱᓇᐅᓚᐅᖅᑲ ᐃᖅᑲᐅᒪᓇᕐᓂᖅᐹᖅ ᑲᑎᒪᓂᕐᒥᑦ?

ᖃᐅᔨᓴᖅᑕᐅᓂᕐᒧᑦ 
ᓇᐃᓈᖅᓯᒪᔪᖅ ᑲᔪᓯᔪᖅ

ᐃᓚᓕᐅᑎᓗᓂ ᖁᐊᖑᐃᓐᓇᖅᑐᖅ ᓄᓇ 101 ᑲᑎᒪᓃᑦ

ᓇᐃᒡᓕᒋᐊᕐᓗᒋᑦ ᐱᓕᕆᔾᔪᑎᓄᑦ ᐃᓗᓕᖏᑦ/
ᐅᖃᐅᓯᕈᓘᔭᐃᑦ

ᓱᒃᑲᐃᔾᔫᒥᓗᑎᒃ

ᐊᓯᖏᑦ ᐃᓚᐅᖃᑕᐅᔪᑦ

x 4

x 3 

x 2

x 1

ᖃᓄᐃᓕᐅᖁᔨᓇᔭᕐᓃᑦ ᓯᕗᓂᑦᓴᕐᒥ ᑲᑎᒪᓕᖅᐸᑕ

ᖃᐅᔨᓴᖅᑕᐅᓂᕐᒧᑦ 
ᓇᐃᓈᖅᓯᒪᔪᖅ ᑲᔪᓯᔪᖅ

ᐃᑭᐊᖅᑭᕕᖃᕐᓗᓂ ᕿᒥᕐᕈᐊᕐᕕᒃᓴᓂᑦ ᑲᑎᒪᔾᔪᑎᕕᓂᕐᓂᑦ, 
ᑐᓴᕆᐊᖅᐸᒡᓗᑎᒃ, ᐱᔪᓐᓇᕐᓗᑎᒃ ᐱᐅᓛᓂᑦ ᐱᐅᓯᕐᓄᑦ 
ᑎᑎᖅᑲᓂᑦ ᐊᒻᒪᓗ ᕿᒥᕐᕈᕙᒡᓗᑎᒃ ᐊᓯᖏᓐᓂ 
ᓄᓇᙳᐊᓕᐅᖅᑎᓂᑦ ᐊᑐᖅᐸᒃᑐᓂᒡᓗ

ᐊᑏᑦ ᓄᓇᙳᐊᓕᐅᖅᑎᓄᑦ ᐊᑐᖅᑎᓄᓪᓗ

ᑐᓴᒐᒃᓴᑦ ᐅᑭᐅᖅᑕᖅᑐᒥᐅᓂᑦ

ᐱᓕᕆᖃᑎᒌᒃᑲᓐᓂᖅᑐᓂᑦ

ᑲᑎᒪᒃᑲᓐᓂᓛᕐᓂᖅ

ᐅᖄᓚᐅᑎᒃᑯᑦ ᑲᑎᒪᕙᒡᓗᑎᒃ ᓄᓇᙳᐊᓕᐅᖅᑏᑦ ᐊᒻᒪᓗ
ᐊᑐᕐᐸᒃᑐᑦ

x 16 
 
 

x 4

x 2

x 1

x 1

x 1

ᑭᓱᓄᑦ ᐱᓕᕆᔾᔪᑎᓄᑦ ᐃᑲᔪᖅᑕᐅᓇᔭᖅᐱᑦ ᑐᓴᐅᒪᖃᑎᒋᓗᒋᑦ ᐊᓯᖏᑦ ᐃᓚᐅᔪᑦ 
ᑐᓴᕐᕕᒋᓂᐊᕐᓗᒋᑦ ᖃᐅᔨᒪᔭᓂᑦ ᐱᓕᕆᖃᑎᒌᒡᓗᑎᒡᓗ ᖁᐊᖑᐃᓐᓇᖅᑐᖅ ᓄᓇᒧᑦ 
ᓱᖏᐅᑎᓂᕐᒧᑦ ᐱᒋᐊᖅᑕᐅᔪᒃᓴᓂ?

ᖃᐅᔨᓴᖅᑕᐅᓂᕐᒧᑦ 
ᓇᐃᓈᖅᓯᒪᔪᖅ ᑲᔪᓯᔪᖅ

